
«Самұрық-Қазына» ұлттық әл-ауқат қоры» акционерлік қоғамының және дауыс беретін акцияларының (қатысу үлестерінің) елу және одан да көп пайызы тікелей немесе жанама түрде меншік немесе сенімгерлікпен басқару құқығында «Самұрық-Қазына» АҚ-Ға тиесілі ұйымдардың тауарларды, жұмыстарды және қызметтерді сатып алу қағидалары

(«Самұрық-Қазына» ұлттық әл-ауқат қоры» аҚ Директорлар кеңесінің ішкі отырысының 2016 жылғы 6 қыркүйектегі № 132 шешімімен енгізілген толықтырулармен; «Самұрық-Қазына» ұлттық әл-ауқат қоры» аҚ Директорлар кеңесінің ішкі отырысының 2016 жылғы 14 желтоқсандағы № 136 шешімімен енгізілген өзгерістермен және толықтырулармен;

Самұрық-Қазына» ұлттық әл-ауқат қоры» аҚ Директорлар кеңесінің ішкі отырысының 2017 жылғы 17 маусымдағы № 140 шешімімен енгізілген өзгерістермен және толықтырулармен; «Самұрық-Қазына» ұлттық әл-ауқат қоры» аҚ Директорлар кеңесінің ішкі отырысының 2017 жылғы 27 қазандағы № 143 шешімімен енгізілген өзгерістермен және толықтырулармен;
«Самұрық-Қазына» ұлттық әл-ауқат қоры» аҚ Директорлар кеңесінің ішкі отырысының 2018 жылғы 30 наурыздағы № 148 шешімімен енгізілген өзгерістермен және толықтырулармен;

«Самұрық-Қазына» ұлттық әл-ауқат қоры» аҚ Директорлар кеңесінің ішкі отырысының 2018 жылғы 31 мамырдағы № 149 шешімімен енгізілген өзгерістермен және толықтырулармен)

1. Жалпы ережелер
1. Осы «Самұрық-Қазына» ұлттық әл-ауқат қоры» акционерлік қоғамының және дауыс беретін акцияларының (қатысу үлестерінің) елу және одан да көп пайызы тікелей немесе жанама түрде меншік немесе сенімгерлікпен басқару құқығында «Самұрық-Қазына» АҚ-ға тиесілі ұйымдардың тауарларды, жұмыстарды және қызметтерді сатып алу қағидалары (бұдан әрі – Қағидалар) тапсырыс берушілердің меншік ақша қаражаты есебінен тауарларды, жұмыстарды немесе қызметтерді сатып алуды жүзеге асыру тәртібін анықтайды. 

Қағидалардың ережелері екінші деңгейдегі және олардың еншілес ұйымдарына қолданылмайды.

2. Қағидаларда мынадай негізгі ұғымдар пайдаланылады:

әлеуетті өнім берушілерді аттестаттау – әлеуетті өнім берушілердің Арнайы тәртіпке сәйкес сатып алынатын қызметтерді көрсету қабілетін бағалау мақсатында оларды іріктеу жөніндегі іс-шаралар кешені;

әлеуетті өнім берушінің аффилирленген тұлғасы – шешімдерді айқындауға және (немесе) әлеуетті өнім беруші қабылдайтын шешімдерге, оның ішінде жазбаша нысанда жасалған мәміленің күшіне орай ықпал етуге құқығы бар кез келген жеке немесе заңды тұлға, сондай-ақ өзіне қатысты әлеуетті өнім берушінің осындай құқығы болатын кез келген жеке немесе заңды тұлға;

холдинг ішіндегі кооперация – Холдингке кіретін ұйымнан тауарларды, жұмыстарды, қызметтерді сатып алу;

біртекті тауарлардың түрлері – өзара ауыстырылмайтын біртекті тауарлар;

сатып алу туралы шарт – Тапсырыс беруші мен өнім беруші арасында жасалған азаматтық-құқықтық шарт;

аттестаттау бойынша құжаттама – әлеуетті өнім берушіге аттестаттау рәсіміне қатысуға өтінім дайындау үшін берілетін және аттестаттау өткізудің шарттары мен тәртібі туралы мәліметтерді қамтитын құжаттама;

ұзақ мерзімді шарт – ұзақ мерзімді сатып алу жоспарына сәйкес 12 (он екі) айдан көп мерзімге жасалатын сатып алу туралы шарт;

ұзақ мерзімді сатып алу – ұзақ мерзімді сатып алу жоспарына сәйкес жүзеге асырылатын, жеткізу (орындау/көрсету) мерзімі 12 (он екі) айдан асатын тауарларды, жұмыстарды және қызметтерді сатып алу;

Тапсырыс беруші – Қор немесе Холдингке кіретін ұйым;

сатып алу – мыналарды: 

дауыс беретін акцияларының (қатысу үлестерінің) елу және одан көп пайызы тікелей немесе жанама түрде меншік немесе сенімгерлікпен басқару құқығында Қорға тиесілі, Қазақстан Республикасының шегінен тысқары жерлерде тіркелген заңды тұлғалардың тауарларды, жұмыстарды және қызметтерді сатып алуын;
Қазақстан Республикасының байланыс операторы ретінде қызметті жүзеге асыратын Холдингке кіретін ұйым уәкілеттік берген Тапсырыс берушінің электрондық төлемдерді жүзеге асыру үшін қызметтерді, электрондық сауданы жүзеге асыру шеңберінде кейіннен қайта сатуға арналған тауарларды, сондай-ақ осындай сауданы жүзеге асыру үшін қажетті қызметтерді сатып алуын;

шетелдік банктердің және/немесе шетел мемлекеттері аумағында тіркелген ұйымдардың хеджирлеу қызметтерін сатып алуды;
еңбек шарттары бойынша жеке тұлғалардан не өтемді қызмет көрсету шарттары бойынша кәсіпкерлік қызмет субъектілері болып табылмайтын жеке тұлғалардан жүзеге асырылатын қызметтерді, оның ішінде жеке нотариустар мен жеке адвокаттардың қызметтерін сатып алуды;

жарналарды (салымдарды), оның ішінде заңды тұлғалардың жарғылық капиталына енгізуді;

заңды тұлғалардың жарғылық капиталынан акциялар пакеттерін (қатысу үлестерін) сатып алуды;

Қазақстан Республикасының халықаралық шарттарына сәйкес, сондай-ақ Қазақстан Республикасы мүшесі болып табылатын халықаралық ұйымдар қаржыландыратын инвестициялық жобаларды іске асыру шеңберінде жүзеге асырылатын тауарларды, жұмыстарды, қызметтерді сатып алуды;

Қазақстан Республикасының Ұлттық Банкі, банктер және Қазақстан Республикасының заңнамасына сәйкес алынған лицензиялары негізінде банктік операциялардың кейбір түрлерін жүзеге асыратын ұйымдар жүзеге асыратын банктік операцияларды жүргізуге байланысты қаржы қызметтерін сатып алуды, сондай-ақ «ФАСТИ» және «S.W.I.F.T» көлік (телекоммуникациялық) жүйелерін қосу, оларға қызмет көрсету және пайдалану бойынша, оның ішінде банктік үзінді көшірме алуға байланысты қызметтерді сатып алуды;
Қазақстан Республикасының электр энергетикасы туралы заңнамаға сәйкес теңгермелі электр энергиясын, жаңартылатын энергия көздерін пайдалануды қолдау саласында Қазақстан Республикасының заңнамасына сәйкес жүзеге асырылатын білікті энергия өндіруші ұйымнан электр және (немесе) жылу энергиясын сатып алуды;

теңіз портында өндіріп алынатын алымдар мен төлемдерді төлеуді;

іссапар шығыстарын өтеуді;

басқару органы және қадағалау кеңесі мүшелеріне сыйақы төлеуді;

Қазақстан Республикасының резиденттері болып табылатын ауыл шаруашылығы өнімін және олардан өңделген өнімдерді өндірушілерден ауыл шаруашылығы өнімін және олардан өңделген өнімдерді, сондай-ақ оларды сақтау, өңдеу, тасымалдау бойынша қызметтерді сатып алуды;

мұнай мен газды сатып алуды;

спортшылардың/қатысушылардың, оның ішінде ұйым штатына кірмейтіндердің, жоғарыда көрсетілген ұйымда жаттығатын балалардың жиынын, сондай-ақ осындай іс-шараларға қатысуға байланысты шығыстарды, спорт құрылыстарын жалға алуды, ойыншылар мен жаттықтырушылар (және олардың өкілдері) агенттерінің қызметтерін қоса алғанда, ойыншылар мен жаттықтырушылардың трансферіне және оларды «жалдауға» байланысты шығыстарды, сондай-ақ дене шынықтыру және спорт саласындағы қоғамдық қатынастарды реттейтін нормативтік құқықтық актілерде және өзге де құжаттарда көзделген басқа да шығыстарды қоса алғанда, спорт іс-шараларын ұйымдастыруға және өткізуге байланысты дене шынықтыру-спорт ұйымдарының тауарларды, жұмыстарды және қызметтерді сатып алуды;
«Жер қойнауы және жер қойнауын пайдалану туралы» Қазақстан Республикасы Заңының 72-бабының 10-тармағына сәйкес келісімшарттық аумақты сенімгерлікпен басқару шеңберінде басқаруға берілген күннен бастап 
12 (он екі) айдың ішінде тауарларды, жұмыстарды, қызметтерді сатып алуды;

шетел мемлекеттерінің аумағында тіркелген ұйымдардан қарыз беру, сондай-ақ сыйақы төлей отырып, қаржыландырудың өзге де түрлері бойынша қызметтер сатып алуды;

табиғат пайдалану, оның ішінде жер қойнауын пайдалану құқығын сатып алуды;

мүлікті сенімгерлікпен басқару жөніндегі қызметтерді сатып алуды;

егер Қазақстан Республикасының заңдарында мемлекеттік мекемелер үшін өзгеше белгіленбесе, олардың қызметтерін сатып алуды;

алымдар, соттарда, арбитраждарда және аралық соттарда дауларды шешуге байланысты басқа да шығыстарды төлеуді;

«Самұрық-Қазына» Халықаралық консультативтік кеңесінің қызметін қамтамасыз ету үшін қызметтер сатып алуды қоспағанда, Тапсырыс берушілердің өзінің ақша қаражаты есебінен жұмыс істеуді қамтамасыз ету, сондай-ақ Қазақстан Республикасының азаматтық заңнамасында және Қағидаларда белгіленген тәртіппен жүзеге асырылатын Тапсырыс берушінің функцияларды не жарғылық қызметін орындау үшін қажетті тауарларды, жұмыстарды немесе қызметтерді сатып алуы, сондай-ақ мемлекет атынан алушының функцияларын іске асыру үшін қажетті тауарларды, жұмыстарды немесе қызметтерді Тапсырыс берушінің сатып алуы; 
Қазақстан Республикасының ұлттық валютасы бағамының біршама төмендеуі – Қазақстан Республикасының ұлттық валютасы бағамының шетелдік валюталарға қарағанда 20 (жиырма) және одан көп пайызға төмендеуі.

Қазақстан Республикасының ұлттық валютасы бағамының біршама төмендеуін анықтау мынадай формуланың негізінде жүзеге асырылады:

[(R1-R0)/R0] x 100, мұнда
R0 – ұлттық валюта ресми бағамының бастапқы мәні;

R1 – ұлттық валюта ресми бағамының түпкі мәні; 

инвестициялық стратегиялық жоба:

· Қазақстан Республикасының Үкіметі анықтайтын тізбеге кіретін және Қазақстан Республикасының экономикалық жағынан дамуына стратегиялық әсер етуге қабілетті инвестициялық жоба;

инновация – техникалық, өндірістік, әкімшілік, коммерциялық сипаттағы жаңа немесе жетілдірілген өндірістер, технологиялар, тауарлар, жұмыстар және қызметтер, ұйымдық шешімдер түрінде практикалық тұрғыдан іске асыру ұйғарылған жеке және (немесе) заңды тұлғалардың қызмет нәтижесі, сондай-ақ экологиялық қауіпсіздікті қамтамасыз ету және шекті шығындарды азайту талабымен өзге қоғамдық оң нәтиже;

инновациялық жоба – дауыс беретін акцияларының (қатысу үлестерінің) елу және одан да көп пайызын тікелей меншік немесе сенімгерлікпен басқару құқығында Қор иеленетін ұйымның Директорлар кеңесіне инновациялық жобаның іске асырылуы жөніндегі есепті бере отырып, осы ұйымның атқарушы органы басшысының шешімімен мақұлданған көмірсутегі шикізатын өндірген кезде инновацияны енгізуге жер қойнауын пайдаланушы бағыттанған іс-шаралар кешені;
Қордың комиссиясы – Арнайы тәртіпте көзделген өкілеттіктерді жүзеге асыру мақсатында Қор құратын алқалы орган;

кешенді жұмыстар:

1) мыналарды:

жобалау және іздеу жұмыстарын орындауды,

«кілтпен тапсырылатын» құрылысты,

жобалау және іздеу жұмыстарын, «кілтпен тапсырылатын» құрылысты (қажет болған кезде) және 

көрсетілген жұмыстарға сәйкес келетін тауарлар жеткізу, қызметтер көрсетуді қамтитын жұмыстар мен қызметтердің жиынтығы;

2)  мынаны:

бағдарламалық қамтамасыз етуді жеткізуді, ақпараттық жүйені енгізу бойынша консалтингілік қызметтерді және жабдықтар жеткізуді (қажет болған кезде) қамтитын «кілтпен тапсырылатын» ақпараттық технологиялар саласындағы жобаларды іске асыру; 

жер қойнауын пайдалануға келісімшарт – «Жер қойнауы және жер қойнауын пайдалану туралы» Қазақстан Республикасының Заңына сәйкес жасалған жер қойнауын пайдалануға келісімшарт;
тендерлік комиссия мүшесінің мүдделер қақтығысы – тендерлік комиссия мүшесінің жеке мүдделері тендерлік комиссия шешімдер қабылдағанда оның қатысу бейтараптығына әсер ететін ахуал; 

жергілікті қамту – осы шарт бойынша жалпы еңбекақы төлеу қорынан сатып алу туралы шартты орындауға тартылған Қазақстан Республикасы азаматтарының еңбекақы құнының пайыздық қамтуы және (немесе) сатып алу туралы шарт бойынша тауардың (тауарлардың) жалпы құнынан Қазақстан Республикасының резиденттері жеткілікті өңдеу немесе толық өндіру өлшемшарттарына сәйкес тауарда (тауарларда) белгіленген жергілікті жерде шығу үлесінің (үлестерінің) құны;
Холдингтің жер қойнауын пайдаланушылары – «Жер қойнауы және жер қойнауын пайдалану туралы» Қазақстан Республикасының Заңына сәйкес жер қойнауын пайдалану бойынша операциялар өткізуге құқығы бар Тапсырыс берушілер;
авансты (алдын ала төлемді) қайтаруды қамтамасыз ету – банк кепілдігі немесе Тапсырыс беруші тендерлік құжаттамада белгілеген авансты (алдын ала төлемді) қайтаруды өзге де қамтамасыз ету, оның ішінде сатып алу туралы шарт бойынша аванс (алдын ала төлем) толық өтелгенге дейін қолданылу мерзімімен сақтандыру шарты;

шарттың орындалуын қамтамасыз ету - банк кепілдігі немесе Тапсырыс беруші тендерлік құжаттамада белгілеген шартты орындауды өзге де қамтамасыз ету, оның ішінде шарт толық орындалғанға дейін қолданылу мерзімімен сақтандыру шарты;

біртекті тауарлар, жұмыстар, қызметтер – бірдей болмаса да, белгілі бір және сол функцияларды орындауға мүмкіндік беретін ұқсас сипаттамалары бар және ұқсас құрамдас бөліктерден тұратын тауарлар, жұмыстар немесе қызметтер; 

сатып алуды ұйымдастырушы – сатып алуды ұйымдастыру және өткізу рәсімдерін орындау мақсатында оны құрған заңды тұлғаның атынан әрекет ететін, Тапсырыс беруші (Тапсырыс берушілер) анықтаған заңды тұлға не құрылымдық бөлімше;

отандық кәсіпкерлер – Қазақстан Республикасының резиденттері болып табылатын және кәсіпкерлік қызметті жүзеге асыратын әлеуетті өнім берушілер;

отандық тауар – тауардың шыққан тегі туралы сертификат (CT KZ нысанындағы) берілген, отандық тауар өндіруші шығарған тауар;

отандық тауар өндірушілер – Қазақстан Рес​публикасының аумағында тауар шығаратын әлеуетті өнім берушілер;

Қазақстан Республикасы ұлттық валютасының ресми бағамы – өткен жұмыс күніне қор биржасының таңғы (негізгі) сессиясында қалыптасқан шетелдік валюталарға ұлттық валютаның орташа өлшемді биржа бағамы негізінде Қазақстан Республикасының Ұлттық Банкі белгілеген ресми бағам
тауар өндірушілер – тауар шығаратын әлеуетті өнім берушілер;
Аттестатталған әлеуетті өнім берушілердің тізбесі – әлеуетті өнім берушілерді аттестаттау қорытындылары бойынша қалыптастырылып, Қор комиссиясы бекітетін Арнайы тәртіпке сәйкес сатып алу жүзеге асырылатын әлеуетті өнім берушілердің қызметтер тізбесі

Холдингтің адал өнім берушілер тізбесі – Холдингке кіретін ұйымдармен жасалған сатып алу туралы шарттар бойынша өздерінің міндеттемелерін тиісті дәрежеде орындаған тұлғалар туралы жүйеге келтірілген мәліметтер;

Жалған кәсіпорындардың тізбесі – оларға қатысты Қазақстан Республикасының соттары оларды жалған кәсіпорындар деп тану туралы сот актілерін (шешімдерін, үкімдерін) шығарған және ол Қазақстан Республикасының Қаржы министрлігі Салық комитетінің web-порталында орналастырылған салық төлеушілерді туралы жүйеге келтірілген мәліметтер; 
Холдингтің сенімсіз әлеуетті өнім берушілерінің (берушілерінің) тізбесі – сенімсіз әлеуетті өнім берушілер (берушілер) туралы жүйеге келтірілген мәліметтер;

Пилотты сатып алу санатты стратегиясы – Сатып алу санаттарын басқару жөніндегі Қордың құзыреттер орталығы бекіткен санаттар тізбесіне енгізілген сатып алу санаттары бойынша Қор Басқармасы бекіткен «Самұрық-Қазына» АҚ Холдингінің (сатып алу санаттарын басқару) сатып алу қызметін басқару санатымен анықталған тәртіппен әзірленіп, бекітілген сатып алу санатты стратегиясы;

әлеуетті өнім беруші – сатып алу туралы шарт жасасуға үміткер кәсіпкерлік қызметті жүзеге асыратын жеке тұлға, заңды тұлға (мемлекеттік мекемелерді қоспағанда, егер оларға Қазақстан Республикасының заңдарында өзгелей белгіленбесе), заңды тұлғалардың уақытша бірлестігі (консорциум);
өнім беруші – Тапсырыс берушімен сатып алу туралы жасасқан шартта оның контрагенті ретінде әрекет ететін кәсіпкерлік қызметті жүзеге асыратын жеке тұлға, заңды тұлға (мемлекеттік мекемелерді қоспағанда, егер оларға Қазақстан Республикасының заңдарында өзгелей белгіленбесе), заңды тұлғалардың уақытша бірлестігі (консорциум);

Бизнес шешімдердің провайдері – бизнес - шешімдерді әзірлеу және/немесе іске асыру мақсатында Қор Басқармасы анықтайтын Холдингке кіретін ұйым;
Жаңа өндірісті құру жөніндегі жоба – Қор Басқармасының шешімімен бекітілген жұмыс істеп тұрған өндірістерді жаңғыртуға және/немесе жаңа өндірістерді құруға жәрдемдесудің 2013 - 2022 жылдарға арналған бағдарламасы шеңберінде іске асырылатын Жобалар тізбесіне енгізілген жоба;

жұмыстар – заттай нәтижесі бар қызмет, сондай-ақ Қазақстан Республикасының заңдарына сәйкес жұмыстарға жатқызылған өзге қызмет;

Тауар өндірушілерінің тізілімі – Қор Басқармасы белгілеген еншілес ұйым тұлғасында сатып алу мәселелері жөніндегі уәкілетті орган қалыптастыратын тауар өндірушілердің және олар өндіретін тауарлардың тізбесі;
резиденттер – Қазақстан Республикасының рези​денттері – шет мемлекетте тұрақты тұру құқы​ғына осы мемлекеттің заңнамасына сәйкес берілген құжаты бар аза​маттарды қоспағанда, оның ішінде шетелде уақыт​ша жүрген немесе оның шегінен тыс жерлерде мем​лекет​тік қыз​метте жүрген Қазақстан Республикасының азаматтары;
Қазақстан Республикасында тұрақты тұру құқы​ғы​на құжаты бар шетелдіктер және азаматтығы жоқ адамдар;
Қазақстан Республикасының заңнамасына сәйкес құрылған, оның аумағында тұратын жері бар барлық заңды тұлғалар, сондай-ақ Қазақстан Республикасында және оның шегінен тыс жерлерде тұратын жері бар олардың филиалдары мен өкілдіктері;
Қазақстан Республикасының шегінен тыс жерлердегі оның дипломатиялық, сауда және өзге де ресми өкілдіктері;

«кілтпен тапсырылатын» құрылыс – құрылысты салу, оны қамтамасыз ету және пайдалануға дайын объектіні Тапсырыс берушіге тапсыру;

тендерлік құжаттама – тендерге (лотқа) қатысу үшін өтінім дайындауға әлеуетті өнім берушіге берілетін және тендер өткізу шарттары мен тәртібі туралы мәліметтері бар құжаттама;

тендерлік комиссия – тендер тәсілімен сатып алу өткізу рәсімдерін орындау үшін Тапсырыс беруші/сатып алуды ұйымдастырушы құратын алқалы орган (сатып алуды бірыңғай ұйымдастырушы);

тауарлар – заттар (бұйымдар), оның ішінде қатты, сұйық немесе газ түріндегі жартылай фабрикаттар немесе шикізат, электр және жылу энергиясы, шығармашылық зияткерлік қызметтің объективтендірілген нәтижелері, сондай-ақ Қазақстан Республикасының заңдарына сәйкес сатып алу-сату мәмілелерін жасауға болатын заттық құқық;

Сатып алу мәселелері жөніндегі уәкілетті орган – Қордың Басқармасы анықтайтын Қордың құрылымдық бөлімшесі және (немесе) еншілес ұйымы;

қызметтер – заттай нәтижесі жоқ Тапсырыс берушінің мұқтаждығын қанағаттандыруға бағытталған қызмет;

Хеджирлеу – қаржылық есептіліктің халықаралық стандарттарына және Бухгалтерлік есеп  және қаржылық есептілік туралы Қазақстан Республикасы заңнамасының талаптарына сәйкес хеджирлеу объектісінің баға, валюта бағамы, пайыздық мөлшерлеме немесе өзге көрсеткішінің қолайсыз өзгеруі нәтижесінде болуы мүмкін шығындарды төмендету мақсатында жасалынатын және салық төлеушінің бухгалтерлік есебінде хеджирлеу құралдарымен танылған туынды қаржылық құралдары бар операциялар. Активтер және (немесе) міндеттемелер, сондай-ақ көрсетілген активтермен және (немесе) міндеттемелермен немесе күтілетін мәмілелермен байланысты ақша ағындары хеджирлеу объектісі болып танылады;
Қор – «Самұрық-Қазына» АҚ;

Холдинг – Қор мен акцияларының (қатысу үлестерінің) елу және одан көп пайызы меншік немесе сенімгерлік басқару құқығында Қорға тікелей емесе жанама тиесілі заңды тұлғалардың жиынтығы. Жанама тиесілі – меншік немесе сенімгерлік басқару құқығындағы өзге заңды тұлғалардың дауыс беретін акцияларының (қатысу үлестерінің) елу және одан көп пайызы әрбір кейінгі заңды тұлғаға тиесілі болуы; 
сараптама комиссиясы – сатып алынатын тауарлардың, жұмыстардың, қызметтердің техникалық ерекшелігін (техникалық тапсырмасын) әзірлеуге қатысу үшін, сондай-ақ әлеуетті өнім берушілер ұсыныстарының сатып алынатын тауарлардың, жұмыстардың, қызметтердің техникалық ерекшеліктеріне сәйкестігіне қатысты сараптамалық қорытынды әзірлеу үшін тартылатын, Тапсырыс беруші/сатып алуды ұйымдастырушы (сатып алуды бірыңғай ұйымдастырушы) құратын алқалы орган;
сарапшы – сатып алынатын тауарлардың, жұмыстардың, қызметтердің техникалық ерекшелігін (техникалық тапсырмасын) әзірлеуге қатысу үшін, сондай-ақ әлеуетті өнім берушілер ұсыныстарының сатып алынатын тауарлардың, жұмыстардың, қызметтердің техникалық ерекшеліктеріне сәйкестігіне қатысты сараптамалық қорытынды әзірлеу үшін тартылатын, Тапсырыс беруші/сатып алуды ұйымдастырушы (сатып алуды бірыңғай ұйымдастырушы) айқындаған жеке тұлға; 

электрондық сатып алу – сатып алуды ұйымдастыру мен өткізу үдерістерін автоматтандыруды қамтамасыз ететін ақпараттық жүйелерді пайдалана отырып, баға ұсыныстарын сұрату немесе тендер тәсілдерімен, оның ішінде төмендету сауда-саттықтарын пайдаланып сатып алу.

Электрондық сатып алуды өткізу жөніндегі нұсқаулық (Нұсқаулық) – Қор Басқармасы бекіткен, электрондық сатып алуды, оның ішінде төмендетуге сауда-саттықтарды қолдана отырып, өткізу рәсімдерін айқындайтын, сондай-ақ техникалық іркіліс пайда болған жағдайда іс-қимылдар тәртібін реттейтін Электрондық сатып алуды өткізу жөніндегі нұсқаулық;

Жүйе – осы Қағида мен Нұсқаулыққа сәйкес электрондық сатып алуды өткізуді қамтамасыз ететін Қордың ақпараттық жүйесі;

Сатып алу санаттарын басқару жөніндегі Қордың құзыреттер орталығы – Қордың құрылымдық бөлімшесі және (немесе) Қор Басқармасы айқындайтын еншілес ұйым. 
3. Тауарларды, жұмыстарды қызметтерді сатып алу:

1) сатып алу үдерісінің жариялылығы мен ашықтығы; 
2) сатып алу үшін пайдаланылатын ақшаны оңтайлы әрі тиімді жұмсау;

3) сапалы тауарлар, жұмыстар, қызметтер сатып алу;

4) Холдингтің мүгедектер ұйымы (кәсіпкерлік қызметті жүзеге асыратын мүгедек жеке тұлғалар) тізілімінде тұрған мүгедектер ұйымын (кәсіпкерлік қызметті жүзеге асыратын мүгедек жеке тұлғалар) қолдау талабымен сатып алу үдерісіне қатысу үшін барлық әлеуетті өнім берушілерге тең мүмкіндіктер беру;

5) әлеуетті өнім берушілер арасындағы адал бәсекелестік;

6) холдинг ішіндегі кооперацияны дамыту мақсатымен Холдингке кіретін ұйымдар арасында сатып алуға жәрдемдесу;

7) қабылданатын шешімдерді бақылау және жауапкершілік;

8) сатып алу үдерісінде делдалдардың қатысуын азайту;

9) инвестициялық стартегиялық жобаларды тиімді іске асыру қағидаттарына негізделеді.
4. Сатып алу үдерісі:

1) сатып алу жоспар(лар)ын әзірлеу мен бекітуді;

2) өнім берушіні таңдауды;

3) сатып алу туралы шарттың қорытындысын және оның орындалуын қамтиды.

5. Сатып алуды ұйымдастыру және өткізу рәсімдерін Тапсырыс беруші немесе сатып алуды ұйымдастырушы жүзеге асырады.

Тапсырыс берушінің/сатып алуды ұйымдастырушының сатып алуды ұйымдастыру және өткізу рәсімдерінің орындалуына жауапты жеке құрылымдық бөлімшесі болуы қажет.

Өткізілетін/өткізілген сатып алу жөніндегі құжаттар Тапсырыс берушінің/сатып алуды ұйымдастырушының сатып алуды ұйымдастыру және өткізу рәсімдерінің орындауы үшін жауапты құрылымдық бөлімшеде сақталады. Бұл ретте құжаттардың сақталу мерзімі іс қағаздарын жүргізу нормаларымен және (немесе) Тапсырыс берушінің іс қағаздары номенклатурасымен анықталады.

6. Холдингтің адал өнім берушілер мен сенімсіз әлеуетті өнім берушілерінің (өнім берушілерінің) тізбелерін Қордың Басқармасы анықтаған тәртіппен Сатып алу мәселелері жөніндегі уәкілетті орган бекітеді. Отандық тауар өндірушілердің, Холдингтің мүгедектер ұйымдарының (кәсіпкерлік қызметті жүзеге асыратын мүгедек жеке тұлғалар) тізілімдерін Қордың Басқармасы анықтаған тәртіппен Сатып алу мәселелері жөніндегі уәкілетті орган бекітеді. Сатып алу саласындағы есептілікті Тапсырыс берушінің беру тәртібі мен нысандарын, тауарларға маркетингілік бағалар белгілеу қағидасын, Тапсырыс берушінің веб-сайтында және Қор анықтаған веб-сайтта сатып алуды жүзеге асыру мәселелері жөніндегі ақпаратты орналастыру қағидасын, әлеуетті өнім берушілердің (өнім берушілердің) өтініштерін қарау тәртібін, электрондық сатып алуды өткізу жөніндегі нұсқаулықты, Холдингте сатып алу санаттарын басқару жөніндегі жұмысты ұйымдастыру регламентін, сондай-ақ Қордың сатып алу мәселелері туралы шағымдарды қарау жөніндегі комиссиясы туралы ережені Қор Басқармасы бекітеді. 
2. Сатып алуды жоспарлау

7. Сатып алуды жүзеге асыру туралы шешімді Тапсырыс беруші бекітілген сатып алу жоспар(лар)ының негізінде қабылдайды.

8. Жоспарланған кезеңге арналған сатып алу жоспар(лар)ы өндірістік бағдарламаның және (немесе) инвестициялық бағдарламаның және (немесе) бюджеттің және (немесе) даму жоспарының және (немесе) бизнес-жоспардың негізінде қалыптастырылады. Тауарларға қатысты сатып алу жоспар(лар)ы тауарлар номенклатурасы бөлінісінде қалыптастырылады.

9. Сатып алу жоспарын өндірістік бағдарлама және (немесе) инвестициялық бағдарлама және (немесе) бюджет және (немесе) даму жоспары және (немесе) бизнес-жоспар бекітілген күннен бастап 20 (жиырма) жұмыс күнінің ішінде Тапсырыс берушінің бірінші басшысы немесе оған уәкілетті өзге де тұлға Жүйеде нақты уақыт тәртіптемесінде электрондық қолтаңба арқылы бекітеді және ол Қор Басқармасы белгілеген нысанға сәйкес келуге тиіс.

10. Ұзақ мерзімді сатып алу жоспары өндірістік бағдарлама және (немесе) инвестициялық бағдарлама және (немесе) бюджет және (немесе) даму жоспары және (немесе) бизнес-жоспар бекітілген күннен бастап 20 (жиырма) жұмыс күнінің ішінде Тапсырыс берушінің бірінші басшысының немесе оған уәкілетті өзге де тұлғаның шешімімен Жүйеде нақты уақыт тәртіптемесінде электрондық қолтаңба арқылы бекітіледі және ол Қор Басқармасы белгілеген нысанға сәйкес келуге тиіс. Тапсырыс беруші өндірістік бағдарлама және (немесе) инвестициялық бағдарлама және (немесе) бюджет және (немесе) даму жоспары және (немесе) қажеттілігіне қарай бизнес-жоспар шеңберінде бекітілген ұзақ мерзімді сатып алу жоспарына  өзгерістер мен толықтырулар енгізуге құқылы.

Бұл ретте өзгерістер мен толықтырулар Жүйеде нақты уақыт тәртіптемесінде электрондық қолтаңба арқылы бекітілуге тиіс. 

11. Сатып алу(лар) жоспарында Қағидалардың 138-тармағының 5) тармақшасына және 140-тармағының 13) тармақшасына сәйкес жүзеге асырылатын тауарлар, жұмыстар немесе қызметтер туралы ақпарат және егер оны жариялау Тапсырыс берушінің коммерциялық немесе өзге заңмен қорғалатын ақпаратын ашуға әкелетін жағдайда көрсетілмеуі мүмкін. Бұл ретте мұндай шешімді Қор Басқармасы анықтайтын еншілес ұйым тұлғасында Сатып алу мәселелері жөніндегі уәкілетті органмен келісімнен кейін Тапсырыс берушінің алқалы атқарушы органы қабылдайды.
Тауарларды, жұмыстарды және қызметтерді сатып алу рәсімдері сатып алу жоспар(лар)ында белгіленген мерзімде жүзеге асырылуға тиіс.

Сатып алу жоспар(лар)ы Қор Басқармасы белгілеген еншілес ұйым тұлғасында сатып алу мәселелері жөніндегі уәкілетті орган бекітетін тізбеге сәйкес Холдингтің мүгедектер (кәсіпкерлік қызметті жүзеге асыратын жеке тұлғалар – мүгедектер) ұйымдарының тізбесінде тұрған сатып алынатын тауарды шығаратын мүгедектер (кәсіпкерлік қызметті жүзеге асыратын жеке тұлғалар – мүгедектер) ұйымынан сатып алынатын тауарлар көлемін қамтуға тиіс.

12. Бекітілген сатып алу жоспарында көзделмеген тауарларды, жұмыстарды, қызметтерді сатып алуға болмайды. 

Тапсырыс берушінің алқалы атқарушы органының/қадағалау кеңесінің (алқалы атқарушы орган/қадағалау кеңесі болмаған жағдайда, басқару органы/жоғары орган (қатысушылардың жалпы жиналысы) бекіткен тізбе бойынша Тапсырыс берушінің сатып алудың  өндірістік бағдарламасы және (немесе) инвестициялық бағдарламасы және (немесе) бюджеті және (немесе) даму жоспары және (немесе) бизнес-жоспар(лар)ы және оларға енгізілетін өзгерістер және (немесе) толықтырулар бекітілгенге дейін Тапсырыс беруші тауарларды, жұмыстарды, қызметтерді берушіні таңдауға қатысты сатып алу рәсімдерін жүзеге асыруға құқылы. Қор Басқармасының шешімімен бекітілген тізбе бойынша сатып алудың  өндірістік бағдарламасы және (немесе) инвестициялық бағдарламасы және (немесе) бюджеті және (немесе) даму жоспары және (немесе) бизнес-жоспар(лар)ы және оларға енгізілетін өзгерістер және (немесе) толықтырулар бекітілгенге дейін тауарларды, жұмыстарды, қызметтерді берушіні таңдауға қатысты сатып алу рәсімдерін Қор жүзеге асыруға құқылы. Осы жағдайда сатып алу туралы шартты жасасу талабы өнім берушіні таңдауға қатысты сатып алу рәсімдері жүзеге асырылған сатып алудың  өндірістік бағдарламасын және (немесе) инвестициялық бағдарламасын және (немесе) бюджетін және (немесе) даму жоспарын және (немесе) бизнес-жоспар(лар)ын және оларға енгізілетін өзгерістер және (немесе) толықтыруларды бекіту болып табылады. 

13. Тапсырыс беруші сатып алу жоспар(лар)ына өзгерістерді, толықтыруларды мынадай:

- бекітілген өндірістік және (немесе) инвестициялық бағдарламаға және (немесе) бюджетке және (немесе) даму жоспарына және (немесе) бизнес-жоспарына өзгерістер, толықтырулар енгізу;

- сатып алуға жоспарланған тауарлардың бағаларын кемітуді маркетингтік зерттеу нәтижесінде анықталған жағдайларда, сатып алу рәсімдерін жүзеге асыру туралы шешім қабылданғанға дейін енгізуге міндетті.
Тапсырыс беруші сатып алу жоспар(лар)ына өзгерістер және (немесе) толықтырулар енгізу туралы шешім қабылданған күннен бастап 5 (бес) жұмыс күні ішінде тиісті өзгерістер және/немесе толықтырулар көрсетілген нақтыланған сатып алу жоспарын өзінің веб-сайтына және Қор анықтаған веб-сайтқа орналастыруға міндетті.

Бұл ретте өзгерістер мен толықтырулар Жүйеде нақты уақыт тәртіптемесінде электрондық қолтаңба арқылы бекітілуге тиіс. 

Сатып алу жоспар(лар)ында сатып алу Қағидалардың 138-тармағының 5) тармақшасына және 140-тармағының 13) тармақшасына сәйкес жүзеге асырылатын тауарлар, жұмыстар немесе қызметтер туралы ақпарат және егер оны жариялау Тапсырыс берушінің коммерциялық немесе өзге заңмен қорғалатын ақпаратын ашуға әкелетін жағдайда көрсетілмеуі мүмкін. Бұл ретте мұндай шешімді Қор Басқармасы анықтайтын еншілес ұйым тұлғасында Сатып алу мәселелері жөніндегі уәкілетті органмен келісімнен кейін Тапсырыс берушінің алқалы атқарушы органы қабылдайды.

14. Тапсырыс беруші тендерге қатысуға өтінімдері және баға ұсыныстары бар конверттер ашылатын немесе бір көзден тәсілімен сатып алу туралы жасалатын күнге дейін сатып алу жоспар(лар)ында көзделген тауарларды, жұмыстарды, қызметтерді сатып алуға жұмсалатын шығыстар қысқартылған, қажеттіліктің негізді азайтылуы немесе тауарларды, жұмыстарды, қызметтерді сатып алудың негізделген орынсыздығы жағдайларында сатып алуды жүзеге асырудан бас тартуға құқылы. Сатып алудан бас тарту сатып алу жоспар(лар)ына тиісті өзгерістер енгізу жолымен жүзеге асырылады.

Бұл ретте Қағидалардың осы тармағының бірінші абзацында көзделген жағдайда сатып алу жоспарына сатып алуға жұмсалатын шығыстардың кейіннен ұлғаюы, қажеттіліктің ұлғаюы немесе ағымдағы жылы осындай тауарларды, жұмыстарды, қызметтерді сатып алудың орындылығының туындауы туралы куәландыратын өзгерістер мен толықтырулар енгізуге жол берілмейді.

Бұл жағдайда Тапсырыс беруші:

1) сатып алуды жүзеге асырудан бас тарту туралы шешім қабылданған күннен бастап 3 (үш) жұмыс күні ішінде өткізілетін сатып алуға қатысатын тұлғаларды бұл туралы хабарлауға және тиісті хабарландыруды Тапсырыс берушінің веб-сайтына және Қор анықтаған веб-сайтқа жариялауға;

2) сатып алуды жүзеге асырудан бас тарту туралы шешім қабылданған күннен бастап 5 (бес) жұмыс күні ішінде енгізілген өтінімді қамтамасыз етуді қайтарып алуға міндетті.      
3. Сатып алу тәсілдері

15. Өнім берушіні таңдау мынадай:

1) тендер өткізу:

ашық;

жабық;

екі кезеңді (ашық, жабық);

2) баға ұсыныстарын сұрату;
3) тауар биржалары арқылы;

4) бір көзден сатып алу;

5) электр энергиясымен орталықтандырылған сауда-саттықтарда сатып алу тәсілдерімен жүзеге асырылады. 

Осы Қағидалардың 1), 2), 4) тармақшаларында көзделген тәсілдермен жүзеге асырылатын, оның ішінде жабық тендер тәсілімен сатып алуды қоспағанда, Қағидаларға 1-4-қосымшаларға сәйкес жүзеге асырылатын сатып алу  Жүйеде өткізіледі.

Тапсырыс беруші Қор Директорлар кеңесінің 2014 жылғы 17 қыркүйектегі № 113 шешімімен бекітілген Қордың Трансформациялау бағдарламасының іске асырылуын сүйемелдеу жөніндегі консультациялық қызметтерді осы Қағидаларға № 1 қосымша болып табылатын Консультациялық қызметтерді сатып алуды жүзеге асырудың арнайы тәртібіне (бұдан әрі – Арнайы тәртіп) сәйкес Қағидалардың осы тармағының 1) тармақшасында көзделген тәсілмен жүзеге асыруға құқылы.

Холдингтің Жер қойнауын пайдаланушылары сатып алуды осы Қағидаларға № 2 қосымша болып табылатын Холдингтің Жер қойнауын пайдаланушылардың сатып алуды жүзеге асыру тәртібінде (бұдан әрі – Тәртіп) көзделген тауарларды, жұмыстарды және қызметтерді сатып алуды жүзеге асырудың ерекше талаптарын қолдана отырып, Қағидаларға сәйкес сатып алуды жүзеге асырады.

Білікті әлеуетті өнім берушілерден сатып алынатын тауарлардың, жұмыстардың, қызметтердің тізбесіне енгізілген тауарларды, жұмыстарды немесе қызметтерді сатып алуды Тапсырыс берушілер, Тәртіпке сәйкес сатып алуды жүзеге асыратын Холдингтің Жер қойнауын пайдаланушыларын қоспағанда,   осы Қағидаларға № 3 қосымша болып табылатын Білікті әлеуетті өнім берушілердің арасында сатып алуды жүзеге асырудың ерекше тәртібіне (бұдан әрі – Ерекше тәртіп) сәйкес, егер Қағидалардың осы тармағының 1) тармақшасында қарастырылған сатып алу тәсілі анықталған болса, жүзеге асыруға міндетті. Егер Білікті әлеуетті өнім берушілерден сатып алынатын тауарлардың, жұмыстардың, қызметтердің тізбесіне енгізілген тауарлар, жұмыстар немесе қызметтер олар бойынша сатып алу санаттық стратегия әзірленіп, бекітілген сатып алу санатында болған жағдайда, Тапсырыс беруші Ерекше тәртіп нормаларын қолданбастан сатып алуды жүзеге асыруға құқылы. 

Пилоттық сатып алу санаттық стратегия әзірленіп, бекітілген сатып алу санатына енгізілген тауарларды, жұмыстарды және қызметтерді сатып алу осы Қағидаларға № 4 қосымша болып табылатын Пилоттық сатып алу санаттық стратегиясын іске асыру үшін сатып алуды жүзеге асыру туралы ережеге сәйкес (бұдан әрі - Ереже) Қағидалардың осы тармағының 1) тармақшасында көзделген тәсілмен жүзеге асырылады.    
16. Егер:

1) әлеуетті өнім беруші не оның қосалқы мердігері (тең орындаушысы) Холдингтің сенімсіз әлеуетті өнім берушілерінің (өнім берушілерінің) тізбесінде және (немесе) Мемлекеттік сатып алуға адал емес қатысушылардың тізілімінде және (немесе) Жалған кәсіпорындардың тізбесінде тұрса;

2) консорциумға кіретін заңды тұлға Холдингтің сенімсіз әлеуетті өнім берушілерінің (өнім берушілерінің) тізбесінде және (немесе) Мемлекеттік сатып алуға адал емес қатысушылардың тізілімінде және (немесе) Жалған кәсіпорындардың тізбесінде тұрса, әлеуетті өнім берушінің өткізілетін сатып алуға қатысуға құқығы жоқ.
Консультациялық қызметтерді сатып алуды жүзеге асырған кезде әлеуетті өнім берушілер «Самұрық-Қазына» АҚ Директорлар кеңесінің 2014 жылғы 
16 қазандағы шешімімен (№ 114 хаттама) бекітілген Консультациялық қызметтерді тартқан кезде мүдделер қақтығын болдырмау жөніндегі саясатқа, Қор Басқармасының 2014 жылғы 28 қазандағы шешімімен (№ 48/14 хаттама) бекітілген «Самұрық-Қазына» АҚ тобына кіретін ұйымдар консультациялық қызметтер тартқан кезде мүдделер қақтығысын болдырмау жөніндегі корпоративтік стандартқа сәйкес мүдделер қақтығысының болмауы туралы мәліметтер беруге міндетті. Тапсырыс беруші әлеуетті өнім берушінің мүдделер қақтығысының жоқ екендігі туралы қате ақпарат және/немесе жалған мәліметтер бергенін анықтаған жағдайда, осы әлеуетті өнім беруші сатып алу процесіне қатыстырылмайды немесе Тапсырыс беруші сатып алу туралы шартты орындаудан бір жақты тәртіппен бас тартуға және сатып алу туралы шарттың талаптарына сәйкес өнім берушінің шығындарды өтеуін талап етуге құқылы. Холдингтің сенімсіз әлеуетті өнім берушілерінің (өнім берушілерінің) тізбесіне осындай өнім беруші туралы мәліметтерді енгізу үшін Тапсырыс беруші Қордың Басқармасы айқындаған еншілес ұйымның атынан Сатып алу мәселелері жөніндегі уәкілетті органға мұндай әлеуетті өнім беруші (өнім беруші) туралы мәліметтерді белгіленген тәртіппен жібереді.
17. Сатып алу тәсілін Тапсырыс беруші Қағидалардың негізінде дербес таңдайды. Сатып алу тәсілін анықтаған кезде Тапсырыс беруші Холдингтің тиісті тізілімінде тұрған мүгедектер ұйымдарынан (кәсіпкерлік қызметті жүзеге асыратын мүгедек жеке тұлғалар), Холдингке кіретін ұйымдардан, Холдингтің тауар өндірушілер тізілімінде тұрған сатып алынатын тауарды өндірушілерден тауарларды, жұмыстарды, қызметтерді сатып алуда басымдық беру қажеттілігін басшылыққа алуы тиіс.

Сатып алу тәсілі және сатып алу санатына енгізілген, олар бойынша  пилоттық сатып алу санаттық стратегия әзірленіп, бекітілген тауарларды, жұмыстарды және қызметтерді сатып алу бойынша басымдық беру қажеттілігі пилоттық сатып алу санаттық стратегияны ескере отырып анықталады.  

18. Тендер не баға ұсыныстарын сұрату тәсілімен сатып алуды жүзеге асырған кезде: 

1) біртекті емес тауарларды, жұмыстарды, қызметтерді Тапсырыс беруші тендерлік құжаттамада не сатып алуды баға ұсыныстарын сұрату тәсілімен жүргізу туралы хабарландыруда мұндай тауарларды, жұмыстарды, қызметтерді біртектілік бойынша лоттарға бөлуге міндетті;
2) біртекті жұмыстарды, қызметтерді Тапсырыс беруші тендерлік құжаттамада не сатып алуды баға ұсыныстарын сұрату тәсілімен жүргізу туралы хабарландыруда біртекті жұмыстарды, қызметтерді беру оларды орындау, көрсету орны бойынша лоттарға бөлуге міндетті;
3) біртекті тауарларды Тапсырыс беруші тендерлік құжаттамада не сатып алуды баға ұсыныстарын сұрату тәсілімен жүргізу туралы хабарландыруда біртекті тауарлардың түрлері және/немесе оларды беру орны бойынша лоттарға бөлуге міндетті.
Осы тармақта белгіленген талаптар тендер тәсілімен кешенді жұмыстарды сатып алуға және жеке және шоғырландырылған қаржылық есептіліктің аудиті бойынша қызметтерді орталықтандырылған сатып алуға қолданылмайды.
Тауарларды кешенді сатып алу туралы талап әлеуетті өнім берушілердің әр лот бойынша ҚҚС ескерілмеген бағасын көрсетілген лоттардың жиынтығына (кешенді сатып алу) біріктірілген барлық лоттарға өтінім беруі қажет екенін айқындайды. Бұл ретте, кешенді сатып алуға біріктірілген лоттар бойынша өтінімдерді бағалау ҚҚС ескерілмеген кешенді сатып алуға қосылған барлық лоттар бойынша баға ұсынысының барлық сомасы негізінде жүзеге асырылады.
Тапсырыс беруші:

1) егер осы талап пилоттық сатып алу санаттық стратегиясында көзделген;

2) орталықтандырылған сатып алуды жүзеге асырған жағдайда, тауарларды кешенді сатып алу туралы талап белгілеуге құқылы.
19. Тендерге қатысуға өтінімдерді, баға ұсыныстарын сұрату тәсілімен сатып алуға қатысуға баға ұсыныстарын қарау, салыстыру және бағалау, сондай-ақ тендер жеңімпазын айқындау Қағидалардың 18-тармағында көрсетілген жағдайларда, тендерлік құжаттамада, не  баға ұсыныстарын сұрату тәсілімен сатып алуды жүргізу туралы хабарландыруда сатып алу көзделген әрбір лот бойынша жүзеге асырылады. 
20. Холдингке кіретін ұйым өзіне және (немесе) дауыс беретін акцияларының (қатысу үлестерінің) елу және одан да көп пайызы меншік немесе сенімгерлікпен басқару құқығында өзіне тікелей немесе жанама түрде тиесілі ұйым/ұйымдар үшін олармен келісім бойынша сатып алуды ұйымдастырушы болуға немесе Холдингке кіретін ұйымды сатып алуды ұйымдастырушы ретінде анықтауға құқылы.
Сатып алуды ұйымдастыру және өткізу рәсімдерін орындау үшін Тапсырыс беруші дауыс беретін акцияларының (қатысу үлестерінің) елу және одан да көп пайызы меншік немесе сенімгерлікпен басқару құқығында Тапсырыс берушіге тікелей немесе жанама түрде тиесілі ұйымды сатып алуды ұйымдастырушы деп белгілеуге құқылы.

Тапсырыс беруші қызметінің бейіні Тапсырыс беруші үшін сатып алынатын тауарлардың, жұмыстардың, қызметтердің ерекшелігіне сәйкес келетін Холдингке кіретін ұйымды, не Қазақстан Республикасының заңнамасына сәйкес айқындалатын өзге де тұлғаны сатып алуды ұйымдастырушы деп белгілеуге құқылы.

Тапсырыс берушінің сатып алуды ұйымдастырушыны белгілеуі Қағидалардың 15-тармағының 1) - 2) және 4) тармақшаларында белгіленген тәсілдермен сатып алу жүргізілген жағдайларда жүзеге асырылады.

Жүргізілетін сатып алу шарттары, сатып алынатын тауардың, жұмыстың, қызметтің сипаттамасын, санын қамтитын тауарлардың, жұмыстардың және қызметтердің техникалық ерекшелігін (болған кезде), тізбесін, шарттың жобасын сатып алуды ұйымдастырушы олар үшін сатып алынатын барлық ұйымдармен келісіледі.

Холдингке кіретін ұйымдар өткізілген сатып алу қорытындылары бойынша сатып алуды ұйымдастырушы таңдап алған өнім берушімен шарттар жасасуға міндетті, не сатып алуды ұйымдастырушы Тапсырыс берушінің атынан таңдап алынған өнім берушілермен шарттар жасасады.

21. Орталықтандырылған сатып алуды өткізу кезінде:

1) Қор Холдингке кіретін ұйым үшін бірыңғай сатып алуды ұйымдастырушы болуға құқылы;

2) Қор Холдингке кіретін барлық немесе бірнеше ұйымдар үшін Қор Басқармасының шешімі негізінде бірыңғай сатып алуды ұйымдастырушыны анықтауға құқылы. 

Орталықтандырылған сатып алуды өткізу рәсімдері Қор Басқармасы айқындаған тәртіппен жүзеге асырылады.

4. Тендер өткізу тәсілімен сатып алу

Жалпы ережелер

22. Тендер өткізу тәсілімен сатып алу Қазақстан Республикасының Азаматтық кодексіне сәйкес өткізіледі.

23. Тендер тәсілімен сатып алуға қатысу үшін әлеуетті өнім беруші құқыққа қабілетті (заңды тұлғалар үшін) және азаматтық іс-әрекетке қабілетті (жеке тұлғалар үшін) болуы қажет.  

Ашық тендер өткізу тәсілімен сатып алу

24. Ашық тендер тәсілімен сатып алу рәсімі мынадай дәйекті 
іс-шараларды өткізуді көздейді:

1) ашық тендер тәсілімен тауарларды, жұмыстарды, қызметтерді сатып алу жүргізу туралы шешім қабылдау, тендер комиссиясының, қажет болған жағдайда сараптау комиссиясының құрамын (сарапшыны) бекіту, тендер комиссиясының хатшысын белгілеу, тендерлік құжаттаманы бекіту;

2) ашық тендер тәсілімен сатып алу жүргізу туралы хабарландыруды Тапсырыс берушінің және сатып алуды ұйымдастырушының веб-сайтына және Қор анықтаған веб-сайтқа орналастыру және аптасына кемінде 3 (үш) рет басылып шығатын Қазақстан Республикасының бүкіл аумағына тарайтын мерзімді баспа басылымында жариялау;

3) тендерлік құжаттаманы Тапсырыс берушінің және сатып алуды ұйымдастырушының веб-сайтына және Қор анықтаған веб-сайтқа орналастыру, әлеуетті өнім берушілерге тендерлік құжаттаманы беру;

4) ашық тендерге қатысуға әлеуетті өнім берушілердің өтінімдерін тендер комиссиясы хатшысының қабылдауы және тіркеуі;

5) ашық тендерге қатысуға әлеуетті өнім берушілердің өтінімдері салынған конверттерді ашу бойынша тендер комиссиясының отырысы, ашық тендерге қатысуға әлеуетті өнім берушілердің өтінімдері салынған конверттерді ашу хаттамасын ресімдеу, ашық тендерге қатысуға әлеуетті өнім берушілердің өтінімдерін тендер комиссиясының қарауы;

Осы тармақшаның талабы ашық тендерге қатысуға арналған әлеуетті өнім берушілердің өтінімдерін тендерлік комиссияның қарауын қоспағанда, электрондық сатып алуға қолданылмайды.

6) ашық тендердің қорытындыларын шығару, ашық тендердің қорытындылары туралы хаттама ресімдеу;

7) ашық тендердің қорытындылары туралы хаттаманы Тапсырыс берушінің және сатып алуды ұйымдастырушының веб-сайтына және Қор анықтаған веб-сайтқа орналастыру;

8) ашық тендердің қорытындылары туралы ақпаратты аптасына кемінде 
3 (үш) рет басылып шығатын Қазақстан Республикасының бүкіл аумағына тарайтын мерзімді баспа басылымында жариялау;

9) ашық тендер жеңімпазымен сатып алу туралы шарттар жасасу.

Төмендетуге арналған сауда-саттықтарды қолдана отырып, ашық тендер тәсілімен электрондық сатып алуды өткізу рәсімі Электрондық сатып алуды өткізу жөніндегі нұсқаулықпен реттеледі.

Аптасына кемінде 3 (үш) рет кезеңділікпен шығатын, Қазақстан Республикасының бүкіл аумағында таратылатын мерзімді баспасөз басылымында ашық тендердің қорытындылары туралы хабарландыруды және ақпаратты жариялау бөлігінде Қағидалардың осы тармағының 2) және 8) тармақшаларында көзделген іс-шараларды өткізу электрондық сатып алуға қолданылмайды.

Тендерлік комиссия, сараптау комиссиясы (сарапшы)
25. Ашық тендер тәсілімен тауарларды, жұмыстарды, қызметтерді сатып алу жүргізу, тендер комиссиясының, қажет болған жағдайда сараптау комиссиясының құрамын (сарапшыны) бекіту, тендер комиссиясының хатшысын белгілеу, тендерлік құжаттаманы бекіту туралы шешім Тапсырыс берушінің/сатып алуды ұйымдастырушының бірінші басшысының немесе олар уәкілеттік берген өзге тұлғаның бұйрығы түрінде ресімделеді.

Сатып алынатын тауарлардың, жұмыстардың, қызметтердің техникалық тапсырмасын және (немесе) техникалық ерекшелігін әзірлеу үшін Тапсырыс беруші тендерлік құжаттаманы әзірлеу кезеңінде сараптау комиссиясын құруға (сарапшыны тартуға) құқылы.
26. Тендерлік комиссияның құрамына тендерлік комиссияның кемінде бес мүшесі кіруге тиіс. Тендерлік комиссияның мүшелері – төраға, төрағаның орынбасары және тендерлік комиссияның басқа да мүшелері. Төраға болмаған уақытта оның функцияларын тендерлік комиссия төрағасының орынбасары орындайды.
Тапсырыс берушінің/сатып алуды ұйымдастырушының бірінші басшысы, бірінші басшысының орынбасары немесе өзге басшысы тендерлік комиссияның төрағасы болады.

Тендерлік комиссияның құрамына қадағалаушылар (дауыс беру және шешім қабылдау құқығынсыз) ретінде Қор Басқармасы анықтаған жағдайларда және тәртіппен Қазақстан Республикасы Ұлттық кәсіпкерлер палатасының, қоғамдық бірлестіктердің және қауымдастықтардың (одақтардың) өкілдері енгізілуі тиіс. 

Қоғамдық бірлестіктер және қауымдастықтар (одақтар) тендерлік комиссияның құрамына қосу үшін кандидатура туралы ақпаратты белгіленген тәртіппен бермеген және (немесе) қоғамдық бірлестіктің және қауымдастықтың (одақтың) өкілі келмеген жағдайда, тендерлік комиссияның отырысы қоғамдық бірлестіктің және қауымдастықтың (одақтың) өкілінің қатысуынсыз өткізілуі мүмкін.

27. Тендерлік комиссияның төрағасы:
1) тендерлік комиссияның жұмысын жоспарлайды және қызметіне басшылық жасайды;
2) тендерлік комиссияның отырыстарында төрағалық етеді;
3) Қағидаларда көзделген өзге функцияларды жүзеге асырады.

28. Тендерлік комиссия оны құру туралы шешім күшіне енген күннен бастап әрекет етеді және Қағидалардың 83-86-тармақтарында көзделген жағдайларды қоспағанда, тендер қорытындылары шығарылғаннан кейін (егер тендер өткізілмеген жағдайда) не тауарларды, жұмыстарды, қызметтерді сатып алу туралы шарт жасасқан күннен бастап өз қызметін тоқтатады.
29. Тендерлік комиссияның отырысы тендерлік комиссия мүшелерінің көпшілігі қатысқан кезде жүргізіледі және отырысқа қатысқан тендерлік комиссияның мүшелері және тендерлік комиссияның хатшысы қол қоятын хаттамамен ресімделеді. Тендерлік комиссия мүшелерінің қандай да бірі қатыспаған жағдайда, тендерлік комиссия отырысының хаттамасында осы фактіні растайтын құжатқа сілтеме жасай отырып, оның болмау себебі көрсетіледі.  

Тендерлік комиссия мүшелерінің қарапайым көпшілігі болмаған жағдайда, Тапсырыс беруші/сатып алуды ұйымдастырушы кворумға қол жеткізу мақсатында Тапсырыс берушінің/сатып алуды ұйымдастырушының шешімі негізінде тендерлік комиссияның қандай да бір қатыспаған мүшесінің орнын басқамен ауыстырады. Қатыса алмаған тендерлік комиссия хатшысын және (немесе) сарапшыны ауыстыруды Тапсырыс беруші міндетті тәртіппен жүргізеді.
30. Тендерлік комиссияның шешімі ашық дауыс берумен қабылданады және егер оған тендерлік комиссияның отырысқа қатысып отырған мүшелерінің жалпы санының көпшілік даусы берілген болса, ол қабылданған болып саналады. Дауыстар тең болған жағдайда, тендерлік комиссияның төрағасы немесе ол болмаған жағдайда, төрағаның орынбасары дауыс берген шешім қабылданған болып саналады. Тендерлік комиссияның шешімімен келіспеген жағдайда, осы тендерлік комиссияның кез келген мүшесі ерекше пікір білдіруге құқығы бар, ол жазбаша түрде айтылуы және тендерлік комиссия отырысының хаттамасына қоса берілуге тиіс.
Тендерлік комиссияның қандай да бір құрамының мүдделер қақтығысы болған жағдайда, осы адам тендерлік комиссияның хатшысын бұл туралы хабарландырады, ол туралы ашық тендер қорытындылары туралы хаттамада жазба жасалады. Бұл ретте осы адам тендерлік комиссияның шешім қабылауына қатыспайды. 

31. Тендерлік комиссияның ұйымдастыру қызметін тендерлік комиссияның хатшысы қамтамасыз етеді. Тендерлік комиссияның хатшысы тендерлік комиссияның мүшесі болып табылмайды және тендерлік комиссия шешімдер қабылдаған кезде дауыс беру құқығы жоқ.
Тендерлік комиссияның хатшысы:
1) тендерлік комиссия отырысының күн тәртібін қалыптастырады, тендерлік комиссияны қажетті құжаттармен қамтамасыз етеді, тендерлік комиссияның отырысын өткізуді ұйымдастырады;
2) тендерге қатысуға өтінімдер салынған конверттерді ашу хаттамасын, ашық тендердің қорытындылары туралы хаттаманы, сондай-ақ тендерлік комиссия отырыстарының басқа да хаттамаларын ресімдейді және оларға қол қояды;
3) тендерге қатысуға өтінімдерді ашқан сәттен бастап оларды Тапсырыс беруші/сатып алуды ұйымдастырушы белгіленген тәртіппен мұрағатқа сақтауға берген сәтке дейін ашық тендер тәсілімен тауарларды, жұмыстарды, қызметтерді сатып алу құжаттарының және материалдардың сақталуын қамтамасыз етеді;
4) осы Қағидаларда көзделген өзге де функцияларды жүзеге асырады.

32. Тапсырыс берушіде/сатып алуды ұйымдастырушыда әлеуетті өнім берушілер ұсынатын тауарлардың, жұмыстардың, қызметтердің тендерлік құжаттаманың талаптарына сәйкестігін анықтау үшін тиісті бейіндегі мамандар болмаған жағдайда, Тапсырыс беруші/сатып алуды ұйымдастырушы сарапшылар ретінде мемлекеттік қызметшілерді өтеусіз негізде, ал өзге сарапшыларды тараптардың уағдаластығы бойынша ақылы, сондай-ақ өтеусіз негізде тартуға құқылы.
Сарапшы ретінде қандай да бір адамды тарту үшін сатып алу мәніне оның қызмет бейінінің сәйкестігі міндетті шарт болып табылады.

33. Бірнеше сарапшыны тартқан жағдайда, Тапсырыс беруші/сатып алуды ұйымдастырушы тартылған сарапшылардың қатарынан сараптау комиссиясын құрады және олардың арасынан сараптау комиссиясының басшысын анықтайды.

34. Сарапшылар (сараптау комиссиясы) әлеуетті өнім берушілер ұсынатын тауарлардың, жұмыстардың, қызметтердің тендерлік құжаттаманың талаптарына сәйкестігі мәніне сараптамалық қорытынды береді және тендерлік комиссия шешім қабылдаған кезде дауыс беру құқығы жоқ. Сарапшылардың (сараптау комиссиясының) қорытындысын, егер ол тендерлік құжаттамада көзделген талаптар шегінде жасалған болса ғана оны тендерлік комиссия міндетті түрде ескереді. Сараптамалық қорытынды жазбаша түрде ресімделеді, оған сарапшылар (сараптау комиссиясының мүшелері) қол қояды және тендердің қорытындылары туралы хаттамаға қоса беріледі.
Сарапшы сараптау комиссиясының қорытындысымен келіспеген жағдайда, осындай сарапшы жазбаша түрде ерекше пікір білдіреді, ол сараптау комиссиясының қорытындысына қоса беріледі және оның ажырамас бөлігі болып табылады.

Сараптама қорытындысын қалыптастырған кезде сарапшы (сараптау комиссиясы) әлеуетті өнім берушінің техникалық ерекшелігінде көрсетілген объектілер орналасқан жерге барып, тауарлардың, жұмыстардың және қызметтердің техникалық сипаттамасы туралы біршама толық ақпарат алуға құқылы.
35. Тапсырыс беруші анықтаған немесе Тапсырыс беруші үшін Сатып алуды ұйымдастырушы анықтаған жағдайда, ашық тендер тәсілімен тауарларды, жұмыстарды, қызметтерді сатып алу жүргізу, тендер комиссиясының, қажет болған жағдайда сараптау комиссиясының құрамын (сарапшыны) бекіту, тендер комиссиясының хатшысын белгілеу, тендерлік құжаттаманы бекіту туралы шешім бірыңғай сатып алуды ұйымдастырушының бірінші басшысының немесе олар уәкілеттік берген өзге тұлғаның бұйрығы түрінде ресімделеді.

Бұл орайда, тендерлік Тапсырыс берушімен келісіледі. Тендерлік комиссияның құрамына Тапсырыс берушінің өкілі міндетті түрде енгізіледі.

36. Кез келген мүдделі тұлғаның конверттерді ашу жөніндегі тендерлік комиссияның отырыстарына қатысуға құқығы бар. Заңнамада көзделген жағдайларды қоспағанда, тендерлік комиссияның отырыстарын аудио және бейнежазуға рұқсат етіледі. 

Тапсырыс беруші/сатып алуды ұйымдастырушы барлық мүдделі тұлғалардың тендерлік комиссияның конверттерді ашу жөніндегі отырысына кедергісіз кіруін қамтамасыз етуге міндетті.

Тендерлік құжаттама

37. Тендерлік құжаттамада мынадай мәліметтер:

1) Тапсырыс берушінің және (немесе) сатып алуды ұйымдастырушының атауы мен орналасқан жері;
2) сатып алынатын тауарлардың, жұмыстардың, қызметтердің сипаттамасы және талап етілген функционалдық, техникалық, сапа және пайдалану сипаттамасы көрсетілген сатып алынатын тауарларға, жұмыстарға, қызметтерге техникалық ерекшелігі көрсетілуі қажет.

Бұл ретте, техникалық ерекшелігінде:

· техникалық стандарттарға, оның ішінде Қазақстан Республикасының коммерциялық емес өндіруші ұйымдары бекіткен Қазақстан Республикасының ұлттық немесе үкіметтік емес стандарттарына нұсқау;

· нормативтік техникалық құжаттамаға нұсқау (қажет болғанда);

· жұмыстарды сатып алуды жүзеге асырған кезде белгіленген тәртіппен бекітілген жобалау-сметалық құжаттаманы не қажетті бөлімі қамтылуы қажет (болған жағдайда). 
Егер техникалық ерекшелікте Қазақстан Республикасының аумағында тіркелмеген техникалық шарттарға, стандарттарға және басқа да нормативтік-техникалық құжаттарға сілтеме көрсетілген жағдайда, онда Тапсырыс беруші/сатып алуды ұйымдастырушы осы құжаттарды тендерлік құжаттамаға енгізуге немесе әлеуетті өнім берушілердің сұрауы бойынша 3 (үш) күнтізбелік күннің ішінде оларды электрондық түрде немесе қағаз тасығышта беруге тиіс.

Лицензиялық  бағдарламалық қамтамасыз етуді сатып алуды қоспағанда, әлеуетті өнім берушілердің тендерге қатысуға өтінімдерінде дайындаған зауыттардың хаттары көшірмелерінің, техникалық паспорттарының, өнімнің сәйкестік сертификатының  болуы туралы талабына жол берілмейді.

3) жұмыстарды, қызметтерді сатып алу кезінде оларды жүзеге асыру үшін бөлінген сома тендер (лот) бойынша ҚҚС есептемегенде 75 миллион теңгеден асса, Тапсырыс беруші/сатып алуды ұйымдастырушы тендерлік құжаттамада әр жылы бір шарт бойынша жиынтық көлемі кемінде 75 миллион теңгені құрайтын орындалған жұмыстарды, көрсетілген қызметтерді қабылдап алу-беруді растайтын тиісті актілердің түпнұсқаларымен немесе нотариаттық куәландырылған көшірмелерімен расталған сатып алынатын біртекті жұмыстарды, қызметтерді немесе белгілі бір саланы соңғы 5 (бес) жыл ішінде әлеуетті өнім берушінің жұмыс тәжірибесінің болуын көздейтін біліктілік талаптарын белгілеуі мүмкін. Бұл ретте 5 (бес) жылдан асатын жұмыс тәжірибесінің болуы туралы талапты белгілеуге жол берілмейді.

4) жұмыстарды, қызметтерді сатып алу кезінде Тапсырыс беруші/сатып алуды ұйымдастырушы тендерлік құжаттамада әлеуетті өнім берушілерде Тапсырыс беруші/сатып алуды ұйымдастырушы белгілеген және (немесе) Қазақстан Республикасының заңнамасында белгіленген құжаттардың болуымен, оның ішінде дипломдардың, сертификаттардың, куәліктердің және мамандардың кәсіптік біліктілігін және олардың жұмыс тәжірибесін растайтын басқа да құжаттардың тиісті  нотариалдық куәландырылған көшірмелерінің болуымен расталған сатып алу мәніне сәйкес келетін салада жұмыс тәжірибесі бар білікті мамандардың болуы туралы талаптар белгілеуі мүмкін. Бұл ретте мамандарда 
5 (бес) жылдан асатын жұмыс тәжірибесінің болуы туралы талап белгілеуге жол берілмейді.

5) Тапсырыс берушінің қауіпті өндірістік объектілерінде орындалуға тиіс жұмыстарды және қызметтерді сатып алу кезінде әлеуетті өнім берушілерге және олар жұмыстарды орындау, қызметтерді көрсету үшін тартатын мамандарға Тапсырыс беруші белгілеген және (немесе) Қазақстан Республикасының заңнамасында белгіленген стандарттардың және (немесе) құжаттардың талаптарына сәйкес арнайы талаптар белгіленеді.

6) өткізілетін сатып алудың мәні болып табылатын тауардың саны, орындалатын жұмыстардың, қызметтердің көлемі;
7) тауарды беру, жұмыстарды орындау, қызметтер көрсету орны және талабы;
8) тауарды берудің, жұмыстарды орындаудың, қызметтер көрсетудің талап етілетін мерзімі (кестесі), ұсынылатын тауарлардың, жұмыстардың, қызметтерді көрсетудің сапасына кепілдік беру;
9) төлем жасау шарттары және елеулі шарттары көрсетіле отырып, сатып алу туралы шарттың жобасы;
10) бағалаудың барлық өлшемдерінің сипаттамасы және бағаны шартты түрде төмендетуге немесе ұлғайтуға ықпал ететін тендерге қатысуға әлеуетті өнім берушілердің өтінімдерін салыстыру;

11) әлеуетті өнім берушіні Холдингтің сенімсіз әлеуетті  өнім берушілері (өнім берушілері) тізбесіне енгізу жағдайлары туралы ақпарат
12) баға ұсынысының мазмұнына қойылатын талаптар:

әлеуетті өнім берушінің баға ұсынысында тауарларды, жұмыстарды, қызметтерді тасымалдауға және сақтандыруға шығыстар, кедендік баждарды, басқа да салықтарды, алымдарды төлеу, сондай-ақ тауарларды беру, жұмыстарды орындау, қызметтер көрсету талаптарында көзделген өзге де шығыстарды қамтылған, ҚҚС есептемегенде, олардың бірлігіне баға, сондай-ақ жалпы бағасы көрсетілуі қажет;

әлеуетті өнім берушінің баға ұсынысы тендерлік құжаттамада белгіленген, Тапсырыс берушінің шарттарында ұсынылған тауарлардың, жұмыстардың, қызметтердің жалпы/жиынтық бағасына жеңілдікті, сондай-ақ баламалы шарттар ескеріле отырып ұсынылған тауарлардың, жұмыстардың, қызметтердің жалпы/жиынтық бағасына жеңілдікті қамтуы мүмкін.

Әлеуетті өнім беруші Тапсырыс берушінің шарттарында тендерлік құжаттамада белгіленген жеңілдікті және (немесе) баламалы шарттар кезіндегі жеңілдікті ұсынған жағдайда, баға ұсынысы көрсетілген жеңілдіктер ескерілген жалпы/жиынтық бағаны қамтуға тиіс;

Ұзақ мерзімді сатып алуды жүзеге асырған кезде баға ұсынысы осы тармақшада белгіленген тәртіппен жылдар бойынша бөлінген бағалар туралы ақпаратты қамтуға тиіс;

13) тиісті тендердің (лоттың) атауын және Қағидалардың осы тармағының 12) тармақшасында жазылған талаптарға сәйкес келетін атауды көрсете отырып, тендер (лот) бойынша бағаны төмендетуге бір қосымша баға ұсынысын беру мүмкіндігі туралы әлеуетті өнім берушінің құқығын көрсету. Бағаны төмендетуге қосымша баға ұсынысы тендерге қатысуға арналған барлық өтінімдердің мазмұны жарияланғаннан және тендер комиссиясы төрағасының тиісті хабарламасынан кейін болуы мүмкін.

Егер әлеуетті өнім берушінің бағасын төмендетуге арналған қосымша баға ұсынысы оның тендерге қатысуға арналған өтінімнің құрамында ұсынылған баға ұсынысынан жоғары болса, онда тендерлік комиссия осы қосымша баға ұсынысын ескермейді.

Осы тармақшаның талаптары электрондық сатып алуға қолданылмайды.

14) әлеуетті өнім берушінің баға ұсынысы көрсетілетін валюта немесе валюталар және оларды салыстыру мен бағалау мақсатында Қазақстан Республикасы Ұлттық банкінің баға ұсынысын бірыңғай валютаға сәйкес келтіру үшін қолданылатын бағамы;
15) әлеуетті өнім берушілер өткізілетін сатып алудың мәні болып табылатын жұмыстарды орындау не қызметтерді көрсету үшін қосалқы мердігерлерге (бірге орындаушыларға) берілуі мүмкін жұмыстар мен қызметтердің шекті көлемі (егер тендерлік құжаттамада жұмыстарды орындау не қызметтерді көрсету үшін қосалқы мердігерлерді (бірге орындаушыларды) тартуға әлеуетті өнім берушінің құқығы көзделген жағдайда);

Әлеуетті өнім беруші қосалқы мердігерлерге (бірге орындаушыларға) қосалқы мердігерлікке (бірге орындауға) жиынтықта жұмыстардың (құрылыс құны), қызметтердің үштен екі бөлігінен көбін беруіне жол бермейді.

16) мүдделер қақтығысы туралы мәліметтердің нысаны мен мазмұнына қойылатын талаптар (консультациялық қызметтерді сатып алуды жүзеге асырған кезде);

17) тендерге қатысуға өтінімдер жасалатын және табыс етілетін тілге қойылатын талаптар;
18) тендерге қатысуға өтінімді енгізудің талаптары, қамтамасыз етудің мазмұны мен түрлері (егер тендерлік құжаттамада тендерге қатысуға өтінімді қамтамасыз етуді көзделетін жағдайда).

Тендерге қатысуға арналған өтінімнің енгізілген қамтамасыз ету сомасының тендерлік құжаттаманың талаптарына  сәйкестігінің есебі төлемді аудару, банк кепілдігін немесе Тапсырыс беруші белгілеген өзге де қамтамасыз етуді беру күнінде белгіленген Қазақстан Республикасы Ұлттық банкінің бағамына сәйкес анықталады.

19) әлеуетті өнім берушінің тендерге қатысуға өз өтінімін оны берудің соңғы мерзімі өткенге дейін өзгерту немесе кері қайтарып алу құқығына тиісті нұсқау;
20) тендерге қатысуға өтінім салынған конвертті табыс етудің тәртібі, тәсілі, орны мен соңғы мерзімі және тендерге қатысуға өтінімнің қолданыста болуының талап етілетін мерзімі;
21) тендерлік құжаттаманың ережелерін түсіндіру бойынша әлеуетті өнім берушілермен кездесулер өткізу талабы (егер тендерлік құжаттамада әлеуетті өнім берушілермен кездесулер өткізу көзделген жағдайда), сондай-ақ әлеуетті өнім берушілер олардың көмегімен тендерлік құжаттаманың мазмұны бойынша түсініктемелер сұрата алатын тәсілдер;
22) тендерге қатысуға өтінімдер салынған конверттерді ашу орны, күні және уақыты;
23) тендерге қатысуға өтінімдер салынған конверттерді ашу, тендерге қатысуға өтінімдерді қарау, тендерге қатысуға өтінімдерді бағалау мен салыстыру рәсімдерінің сипаттамасы;
24) сатып алу туралы шарттың орындалуын қамтамасыз етудің талаптары, түрлері, көлемі (сатып алу туралы шарттың жалпы сомасының 10 (он) пайызынан аспайтын) (сатып алу туралы ұзақ мерзімді шарттың жалпы сомасының 3 (үш) пайызынан аспайтын ұзақ мерзімді сатып алуды жүзеге асыру кезінде) және оны енгізудің тәсілі (егер тендерлік құжаттамада сатып алу туралы шарттың орындалуын қамтамасыз етуді енгізуді көзделетін жағдайда);
25) тендер тәсілімен өткізілетін сатып алудың мәні болып табылатын, 
ҚҚС-ны есептемегенде, тауарларды, жұмыстарды, қызметтерді сатып алуға бөлінген сома туралы мәліметтер;

26) жариялануға жататын ақпаратты орналастыру жоспарланған веб-сайттың электрондық мекен-жайы;

27) тендерлік құжаттамаға өзгерістер мен толықтырулар енгізудің тәртібі мен мерзімі;

28) тендер қорытындылары бойынша сатып алу туралы шарт жасасудың тәртібі;

29) әлеуетті өнім берушілердің өткізілген сатып алуға байланысты құқықтары бұзылған жағдайда, өтініш жасау үшін электрондық поштаның мекен-жайы және телефондардың нөмірлері қамтылуға тиіс.

Тауарлық белгілерге, қызмет көрсету белгілеріне, фирмалық атауына, патенттерге, пайдалы модельге, өнеркәсіп үлгілеріне, тауарды шығарған орынның атауына және өндірушінің атауына нұсқамалардың мазмұны, сондай-ақ жеке әлеуетті өнім берушіге не өндірушіге сатып алынатын тауардың, жұмыстың, қызметтің қажеттілігін анықтайтын өзге сипаттамалар көрсетілмейді, мынадай сатып алу жүзеге асырылатын жағдайларды қоспағанда:

1) толық құрастыруға, жаңғыртуға, толық жарақтандыруға арналған, сондай-ақ одан арғы техникалық сүйемелдеуге, сервистік қызмет көрсетуге және жөндеуге, оның ішінде негізгі (орнатылған) жабдықтарды жоспарлы жөндеуге арналған тауарлар, жұмыстар және қызметтер;

2) мемлекеттік сараптаманың оң қорытындысы бар жобалық (жобалық-сметалық) құжаттамаға сәйкес тауарларды сатып алу.

Тендерлік құжаттамада әлеуетті өнім берушілерге өткізілетін сатып алудың талаптары туралы неғұрлым толық ақпарат алуға мүмкіндік беретін басқа да қосымша мәліметтер қамтылуы мүмкін.

38. Тендерлік құжаттамада тендерге қатысуға тек:

1) Холдингтің тауар өндірушілерінің тізілімінде тұрған сатып алынатын тауарды өндірушілер;

2) Холдингтің мүгедектер ұйымының (кәсіпкерлік қызметті жүзеге асыратын мүгедек жеке тұлғалар) тізілімінде тұрған, сатып алынатын тауарды шығаратын (кәсіпкерлік қызметті жүзеге асыратын мүгедек жеке тұлғалар) мүгедектер ұйымы жіберілетіні көзделуі мүмкін. 

39. Тендерлік құжаттамада бағаны шартты түрде төмендетуге ықпал ететін тендерге қатысуға әлеуетті өнім берушілердің өтінімдерін бағалау мен салыстырудың мынадай міндетті өлшемдері көзделеді:

1) әлеуетті өнім беруші Холдингтің Адал өнім берушілер тізбесіне сәйкес адал өнім беруші болып табылады (бағаны 1%-ға шартты түрде төмендету);
2) әлеуетті өнім беруші Холдингтің тауар өндірушілерінің тізіліміне сәйкес сатып алынатын тауардың өндіруші болып табылады (бағаны 5%-ға шартты түрде төмендету); 

3) әлеуетті өнім берушіде берілген тауарларды, орындалған жұмыстарды, көрсетілген қызметтердің қабылдау – берілуін растайтын зат құжаттарының, тиісті актілерінің тиісті түпнұсқасымен немесе нотариалдық куәландырылған көшірмелерімен расталған соңғы 5 жыл ішінде сатып алынатын тауарлар, жұмыстар, қызметтердің бір текті нарығында жұмыс тәжірибесінің болуы (жұмыс тәжірибесінің 3 жылы үшін бағаның 1,5%-ға және әрбір 1 жылғы жұмыс үшін 0,5%-ға, бірақ 2,5%-дан аспайтын шартты түрде төмендету);

Тендерлік құжаттамада Қағидалардың 37-тармағы 3) тармақшасында көзделген талаптар болған жағдайда бұл өлшем қолданылмайды.
4) өткізілетін сатып алудың тиісті мәніне мемлекеттік стандарттардың талаптарына сәйкес менеджмент жүйесі сертификатының нотариалдық куәландырылған көшірмесімен немесе сертификатты берген ұйым куәландырған көшірмемен расталған менеджменттің сертификатталған жүйесінің (сертификатталған жүйелерінің) әлеуетті өнім берушіде болуы (бағаны 1%-ға шартты түрде төмендету);

Әлеуетті өнім беруші бағаны шартты түрде төмендетуге әсер ететін өлшемдерді растайтын құжаттарды ұсынбаған жағдайда, тендер комиссиясы осындай әлеуетті өнім берушіге шартты жеңілдікті қолданбайды, бұл ретте бағаны шартты түрде төмендетуге әсер ететін өлшемдерді растайтын құжаттарды ұсынбау осындай өтінімді қабылдамаудың негіздемесі болып табылмайды.

Консорциум тендеріне әлеуетті өнім берушілердің тендерге қатысуға арналған өтінімдерін бағаны шартты түрде төмендетуге әсер ететін міндетті баға өлшемдері мен салыстырулар қатысқан жағдайда тендер комиссиясы консорциумға қатысушылардың консорциялық келісімімен анықталған оның басты қатысушысына ғана қолданады.
40.  Тендерлік құжаттамада тендерге қатысушы тендерге қатысуға өтінімді қамтамасыз етуді, өзінің:
1) тендерге қатысуға өзінің өтінімін өтінімдерді табыс етудің соңғы мерзімі өткеннен кейін кері қайтарып алмайтындығының не өзгертпейтіндігінің;
2) оны тендердің жеңімпазы деп таныған жағдайда, тендердің қорытындылары туралы хаттамада белгіленген мерзімде Тапсырыс берушімен шартты жасасатындығының және егер сатып алу шарттарында осындай қамтамасыз ету көзделген жағдайда авансты (алдын ала төлемді) қайтаруды қамтамасыз етуді және (немесе) сатып алу туралы қамтамасыз етуді енгізетіндігін кепілі ретінде банк кепілдігі түрінде немесе тапсырыс беруші анықтаған өзге де түрде енгізуі көзделуі мүмкін.
Тендерге қатысуға өтінімді қамтамасыз ету тендерлік құжаттамада анықталған, бірақ Тапсырыс берушінің тендерлік құжаттамасында осы тауарды, жұмыстарды, қызметтерді сатып алу үшін көрсетілген сомадан 1 (бір) пайыздан аспайтын мөлшерде енгізіледі. Тиынмен есептелген, тендерге қатысуға өтінімді қамтамасыз етудің сомасы дөңгелектенеді. Бұл ретте елу тиыннан кес сома нөлге дейін дөңгелектенеді, ал елу тиынға тең және одан жоғары сома бір теңгеге дейін дөңгелектенеді. 

 Тендерге қатысуға өтінімді қамтамасыз етудің қолданылу мерзімі тендерге қатысуға өтінімнің қолданылатын мерзімінен кем болмауы қажет. Бұл ретте тендерге қатысуға арналған өтінімді қамтамасыз етудің қолданылу мерзімінің өтуі тендерге қатысуға арналған өтінімдер салынған конверттер ашылған күннен басталады.

Электрондық сатып алуды жүзеге асырған кезде тендерге қатысуға арналған өтінімді қамтамасыз ету Электрондық сатып алуды өткізу жөніндегі нұсқаулыққа сәйкес электрондық банктік кепілдік түрінде көрсетілуі мүмкін.

41. Әлеуетті өнім беруші енгізген тендерге қатысуға өтінімді қамтамасыз ету әлеуетті өнім берушіге мынадай:

1) өтінімді берудің түпкілікті мерзімі өткенге дейін тендерге қатысуға өз өтінімдерін осы әлеуетті өнім беруші қайтарып алуы;

2) тендердің қорытындылары туралы хаттамаға қол қою. Көрсетілген жағдай жеңімпаз деп танылған әлеуетті өнім берушіге және салыстыру мен бағалау қорытындылары бойынша екінші орын алған әлеуетті өнім берушіге қолданылмайды;

3) сатып алу туралы шарт күшіне енген және тендерлік құжаттамада көзделген сатып алу туралы шарттың орындалуын қамтамасыз ету тендердің жеңімпазын енгізу;

4) сатып алу туралы шарт күшіне енген және Қағидалардың 84-тармағында көзделген жағдайда анықталған салыстыру мен бағалау қорытындылары бойынша екінші орын алған әлеуетті өнім беруші авансты (алдын ала төлемді) қайтару және (немесе) тендерлік құжаттамада көзделген сатып алу туралы шарттың орындалуын қамтамасыз ету күнінен бастап қайтарылады.

42. Әлеуетті өнім беруші енгізген тендерге қатысуға өтінімді қамтамасыз ету мынадай:

1) әлеуетті өнім беруші өтінімді берудің түпкілікті мерзімі өткеннен кейін тендерге қатысуға өтінімін қайтарып алған;

2) тендердің жеңімпазы деп белгіленген әлеуетті өнім беруші сатып алу туралы шартты жасасудан жалтарған;

3) тендердің жеңімпазы сатып алу туралы шартты жасасып, авансты (алдын ала төлемді) қайтаруды қамтамасыз етуді енгізу және (немесе) сатып алу туралы шартты орындау туралы тендерлік құжаттамада белгіленген талапты орындамаған не уақытылы орындамаған;

4)  Қағидалардың 84-тармағында көзделген жағдайда анықталған салыстыру және бағалау қорытындылары бойынша екінші орын алған әлеуетті өнім беруші сатып алу туралы шарт жасасудан жалтарған немесе сатып алу туралы шарт жасасып, авансты (алдын ала төлемді) қайтаруды қамтамасыз етуді енгізу және (немесе) сатып алу туралы шартты орындау туралы тендерлік құжаттамада белгіленген талапты орындамаған не уақытылы орындамаған жағдайлардың бірі болған кезде қайтарылмайды.
Осы тармақтың ережесі:

- әлеуетті өнім беруші тендерге қатысуға өтінімнен бас тартқан және/немесе әлеуетті өнім беруші тендерге қатысуға өтінімді ашқан күннен бастап сатып алу туралы шарттарға қол қойған күнге дейінгі кезеңде Қазақстан Республикасының ұлттық валюта бағамының біршама түсуіне байланысты сатып алу туралы шарт (ұзақ мерзімді шарт) жасасудан бас тартқан;

- авансты (алдын ала төлемді) қайтаруды қамтамасыз етуді енгізуден және (немесе) сатып алу туралы шартқа қол қойған күннен бастап авансты (алдын ала төлемді) қайтаруды қамтамасыз ету енгізілген күнге және (немесе) шартта көзделген сатып алу туралы шартты орындағанға дейінгі кезеңде Қазақстан Республикасының ұлттық валюта бағамының біршама түсуіне байланысты сатып алу туралы шартты орындаудан бас тартқан жағдайларда қолданылмайды. 
43. Тендерге қатысуға өтінімді қамтамасыз етуді:

1) Холдингке кіретін ұйымдар;

2) Холдингтің мүгедектер ұйымдарының (кәсіпкерлік қызметті жүзеге асыратын мүгедек жеке тұлғалардың) тізілімінде тұрған мүгедектер ұйымдары (кәсіпкерлік қызметті жүзеге асыратын мүгедек жеке тұлғалар); 

3) білікті әлеуетті өнім берушілер енгізбейді. 

Қағидалардың осы тармағының ережелері консорциумдарға қолданылмайды.

Ашық тендер тәсілімен сатып алуды өткізу туралы хабарлама

44. Тапсырыс беруші/сатып алуды ұйымдастырушы әлеуетті өнім берушілермен тендерлік құжаттаманың жобасын алдын ала талқылау рәсімін жүргізу мақсатында тендерлік құжаттама бекітілетін күнге дейін кемінде 5 (бес) жұмыс күні бұрын Тапсырыс беруші мен сатып алуды ұйымдастырушының веб-сайтына тендерлік құжаттаманың жобасын орналастыруға міндетті.

Тендерлік құжаттаманың жобасына ескертпелер, сондай-ақ тендерлік құжаттама жобасының ережелерін түсіндіру туралы сұраулар тендерлік құжаттаманың жобасын орналастырған күннен бастап үш жұмыс күнінен кешіктірмей Тапсырыс берушіге немесе сатып алуды ұйымдастырушыға жіберілуі мүмкін. 
Тендерлік құжаттаманың жобасына ескертпелер болмаған жағдайда Тапсырыс беруші/сатып алуды ұйымдастырушы Қағидалардың осы тармағының екінші абзацында қарастырылған мерзім өткен соң тендерлік құжаттаманы бекіту туралы шешім қабылдауға құқылы. 

Ескертпелер болған жағдайда, Тапсырыс беруші немесе сатып алуды ұйымдастырушы тендерлік құжаттаманың жобасын алдын ала талқылау мерзімі өткен күннен бастап екі жұмыс күні ішінде мына шешімдердің бірін қабылдайды:
1) тендерлік құжаттаманың жобасына өзгерістер және (немесе) толықтырулар енгізеді;

2) қабылдамау себептеріне негіздемелерді көрсете отырып, тендерлік құжаттаманың жобасына ескертпелерді қабылдамайды;
3) тендерлік құжаттама жобасының ережелеріне түсіндірме береді. 

Көрсетілген шешімдерді қабылдаған күннен бастап Тапсырыс беру немесе сатып алуды ұйымдастыру тендерлік құжаттаманы бекіту туралы шешім қабылдауға құқылы.

Тапсырыс беруші немесе сатып алуды ұйымдастырушы осы тармақта көрсетілген шешімдердің бірін қабылдаған күннен бастап бір жұмыс күнінен кешіктірмей Тапсырыс беруші мен сатып алуды ұйымдастырушының веб-сайтына тендерлік құжаттаманың жобасын алдын ала талқылау хаттамасын, сондай-ақ тендерлік құжаттаманың мәтінін орналастыруға міндетті.
Тендерлік құжаттаманың жобасын алдын ала талқылау хаттамасында тендерлік құжаттаманың жобасына түскен ескертпелер және олар бойынша қабылданған шешімдер туралы ақпарат қамтылуы қажет.

Тендерлік құжаттаманың жобасын алдын ала талқылау қорытындылары бойынша Тапсырыс берушінің шешіміне Қордың Директорлар кеңесі бекіткен Бақылауды жүзеге асыру қағидаларында айқындалған тәртіппен шағымдануға болады. 

Осы тармақтың талаптары мыналарға қолданылмайды:

1) мәліметі Мемлекеттік құпиялар туралы  Қазақстан Республикасының заңнамасына сәйкес олар туралы мәліметтер мемлекеттік құпияларды құрайтын және (немесе) Қазақстан Республикасының Үкіметімен анықталған, таратылуы шектеулі қызметтік ақпараты бар сатып алуға; 

2) жобалау-сметалық құжаттаманы талап ететін, онда техникалық ерекшеліктің орнына тендерлік құжаттамада Қазақстан Республикасының заңнамасына сәйкес сараптамадан өткен жобалау-сметалық құжаттама болатын жұмыстарды сатып алуға.

Электрондық сатып алуды өткізу кезінде Қағидалардың осы тармағында қарастырылған тендерлік құжаттама жобасын алдын ала талқылау рәсімдері Жүйеде жүзеге асырылады. 
Тендерлік құжаттама бекітілгеннен кейін Тапсырыс беруші/сатып алуды ұйымдастырушы әлеуетті өнім берушілер ашық тендерге қатысуға өтінімдер берген соңғы күнге дейін кемінде 10 (он) күнтізбелік күн бұрын:
1) ашық тендер тәсілімен сатып алуды жүзеге асыру туралы хабарландыру аптасына кемінде 3 (үш) рет басылып шығатын Қазақстан Республикасының бүкіл аумағына тарайтын мерзімді баспа басылымында жариялауға;
2) ашық тендер тәсілімен сатып алуды жүзеге асыру туралы хабарландырудың мәтінін, сондай-ақ бекітілген тендерлік құжаттаманы Тапсырыс берушінің және сатып алуды ұйымдастырушының веб-сайтына және Қор анықтаған веб-сайтқа орналастыруға міндетті.
Мерзім уақыты аптасына кемінде 3 (үш) рет басылып шығатын Қазақстан Республикасының бүкіл аумағына тарайтын мерзімді баспа басылымында жариялаған күннен бастап басталады.

45. Ашық тендер тәсілімен сатып алуды өткізу туралы хабарландыруда мынадай мәліметтерді қамтуға тиіс:

1) Тапсырыс берушінің және (немесе)  сатып алуды ұйымдастырушының толық атауы, электрондық және почта мекенжайы;
2) сатып алу жүзеге асырылатын тауарлардың, жұмыстардың, қызметтердің атауы;
3) тауарларды жіберудің, жұмыстарды орындаудың, қызметтер көрсетудің атауы, сондай-ақ талап етілетін көлемі, орны мен мерзімі (Тапсырыс беруші/ сатып алуды ұйымдастырушы осы ақпараттың тендерлік құжаттамада қамтылғанын көрсетуге құқылы);
4) тендерлік құжаттаманың көшірмесін алу орны мен тәсілдері;
5) тендерге қатысуға өтінімдер беру орны және түпкілікті мерзімі, сондай-ақ тендерге қатысуға өтінімдер салынған конверттерді ашу күні, уақыты мен орны. Бұл ретте тендерге қатысу және конверттерді ашуға арналған өтінімдерді ұсынудың соңғы мерзімі арасындағы уақытша аралық 30 (отыз) минуттан астамды құрамауы тиіс.

Ашық тендер тәсілімен сатып алуды жүзеге асыру туралы хабарландыруда бар мәліметтер тендерлік құжаттамада көрсетілген мәліметтерге сәйкес келуі қажет.

Тендерлік құжаттаманы табыс ету
46. Тапсырыс беруші/сатып алуды ұйымдастырушы тендерлік құжаттаманы (бұдан әрі – тендерлік құжаттаманың көшірмесі) әлеуетті өнім берушілерге қағаз тасығышта, сондай-ақ электронды түрде де  аптасына кемінде 3 (үш) рет басылып шығатын Қазақстан Республикасының бүкіл аумағына тарайтын мерзімді баспа басылымында жарияланған күннен бастап табыс етеді.  Тендерлік құжаттаманың электронды нұсқасы тегін беріледі.
Тапсырыс беруші/сатып алуды ұйымдастырушы төлем тендерлік құжаттамада көзделген жағдайда, олар құнын төлегеннен кейін әлеуетті өнім берушілерге тендерлік құжаттаманың тендерлік құжаттаманың көшірмесін  беру туралы өтініш жасаған күні тендерлік құжаттаманың көшірмесін табыс етуге міндетті.  
47. Ашық тендерді өткізу туралы хабарландырудың мәтінін аптасына кемінде 3 (үш) рет басылып шығатын Қазақстан Республикасының бүкіл аумағына тарайтын мерзімді баспа басылымында жарияланғанға дейін тендерлік құжаттаманы табыс етуге болмайды.
Ашық тендерге қатысуға арналған өтінімдердің 
мазмұны, ресімдеу және беру
48. Ашық тендерге қатысуға арналған өтінім тендерлік құжаттамада белгіленген талаптар мен шарттарға сәйкес тауарларды жеткізуді, жұмыстарды орындауды, қызметтер көрсетуді жүзеге асыруға әлеуетті өнім берушінің келісімін білдіру нысаны болып табылады. 

49. Ашық тендерге қатысуға арналған өтінім:
1) әлеуетті өнім беруші толтырған және қол қойған ашық тендерге қатысуға өтінімді;

2) лицензияның нотариалдық куәландырылған көшірмесін не лицензиялаудың электронды жүйесін  пайдаланатын, лицензия берген мемлекеттік органның ресми интернет көзінде (веб-сайт) сілтемені қамтитын әлеуетті өтінім берушінің өтінішін (егер тендердің талаптарында міндетті лицензиялауға жататын қызмет болжанған жағдайда);  

3) әлеуетті өнім берушінің тендерлік құжаттамада белгіленген талаптарға сәйкес келетін техникалық ерекшелігін (техникалық тапсырмасын);  
4) (Қордың Директорлар кеңесінің 2017 жылғы 17 маусымдағы № 140 шешіміне сәйкес алынып тасталды);

5) Қағидалардың 37-тармағының 3) - 5) тармақшаларында белгіленген талаптарға сәйкестігін растайтын құжаттарды (егер тендерлік құжаттамада осындай талаптар көзделген жағдайда); 

5-1) әлеуетті өнім берушінің бірінші басшысы, не ол өкілеттік берген тұлға  қол қойған жұмыстарды орындау үшін қажетті отандық тауарларды сатып алу туралы әлеуетті өнім берушінің кепілді міндеттемесін, егер мұндай тауарлар Қазақстан Республикасының аумағында шығарылса;

6)  жұмыстарды орындау бойынша қосалқы мердігерлердің тізбесі (қызметтерді көрсету кезінде бірлесіп орындаушылардың), жұмыстар мен қызметтердің шекті көлемі тендерлік құжаттамада белгіленген аспауы тиіс қосалқы мердігерге берілетін жұмыстар мен қызметтердің көлемі мен түрі (тендерлік құжаттамада қосалқы мердігерлерді (бірлесіп орындаушыларды) жұмыстарды орындау не көрсетілетін қызметтерге тартуға әлеуетті өнім берушінің  құқығы көзделген жағдайда);

7) лицензиялардың  нотариалды куәландырылған көшірмелерін не егер әлеуетті өнім беруші міндетті лицензиялауға жататын қызмет деп болжанатын тендерге қосалқы мердігерлерді (бірлесіп орындаушыларды) тартқан жағдайда қосалқы мердігер орындайтын жұмыстарға (бірлесіп орындаушы көрсететін қызметтерге) лицензиялаудың электронды жүйесін пайдаланатын, лицензия берген мемлекеттік органның ресми интернет көзінде (веб-сайтында) сілтемені қамтитын әлеуетті өнім берушінің өтінішін;

 8) тендерлік құжаттамада жазылған енгізу талабына,мазмұны мен түріне сәйкес келетін ашық тендерге қатысуға өтінімнің қамтамасыз етілуін енгізуді растайтын құжаттың түпнұсқасын, бұл ретте ашық тендерге қатысуға  өтінімнің қамтамасыз ету сомасы  тендерлік құжаттама белгіленген мөлшерден төмен болмауы тиіс (егер тендерлік құжаттамада ашық тендерге қатысуға өтінімді қамтамасыз етуді енгізу көзделген жағдайда).  

Тендерге қатысуға өтінімді қамтамасыз етудің қолданылу мерзімі тендерге қатысуға өтінімнің қолданылатын мерзімінен кем болмауы қажет.
9) әлеуетті өнім берушінің бірінші басшысын тағайындау (сайлау) туралы құжаттың түпнұсқасы немесе нотариалды куәландырылған көшірмесін  (консорциумға қатысқан жағдайда консорциумға кіретін әрбір заңды тұлғаның бірінші басшысын тағайындау (сайлау) туралы құжаттың түпнұсқасы немесе нотариалды куәландырылған көшірмесі, сондай-ақ консорциумға кіретін әрбір заңды тұлғаның уәкілетті тұлғасының консорциумы туралы келісімге қол қою құқығын растайтын құжаттың түпнұсқасы немесе нотариалды куәландырылған көшірмесі беріледі);
10) Қағидалардың 39-тармағында көрсетілген бағалау және салыстыру өлшемдерінің өтініміне қолданылуын растайтын құжаттарды (егер әлеуетті өнім беруші бағаның шартты төмендеуіне әсер ететін өлшемдерді қолдануға талаптанған жағдайда).
Бұл ретте бағаның шартты төмендеуіне әсер ететін өлшемдерді растайтын құжаттарды ұсынбау осындай өтінімнен бас тарту үшін негіз болып табылмайды;

11) нысаны мен мазмұны Қағидалардың 37-тармағының 12) тармақшасында көрсетілген міндетті талаптарға сәйкес келуі тиіс әлеуетті өнім беруші қол қойған және әлеуетті өнім берушінің мөрімен расталған (жеке тұлға үшін, егер мөрі бар болса) баға  ұсынысты және бағаны төмендетуге арналған қосымша баға  ұсынысты (бар болған жағдайда).

Осы тармақшаның қосымша баға ұсынысын көрсету бөлігіндегі талаптары электрондық сатып алуға қолданылмайды;
12) Қазақстан Республикасының Әділет министрлігімен белгіленген нысан бойынша тіркеуші органмен берілген заңды тұлғаның мемлекеттік тіркелгені туралы куәліктің немесе анықтаманың нотариалды куәландырылған көшірмесін немесе заңды тұлғаның мемлекеттік тіркелгені туралы куәлікті немесе анықтаманы не  электронды тіркеу жүйесін пайдаланған, анықтаманы берген мемлекеттік органның ресми интернет дереккөзіне (www.e.gov.kz) сілтемені қамтитын әлеуетті өнім берушінің өтінішін,  заңды тұлғаны құрмастан жеке кәсіпкерлікті жүзеге асыратын жеке тұлғалар үшін – қызметтің басталғаны туралы хабарламаның сәйкестендіру нөмірі көрсетілген, Рұқсаттар мен хабарламалардың мемлекеттік электрондық тізіліміне (Хабарлама берген субъектілер тізіліміне) сілтемесі бар Рұқсаттар мен хабарламалардың мемлекеттік электрондық тізілімінен үзінді көшірмесін немесе заңды тұлғаларды (консорциум) уақытша біріктіру үшін кәсіпкерлік субъекті ретінде тіркеу туралы құжаттың нотариалды куәландырылған көшірмесін – консорциум  туралы  келісімнің нотариалды куәландырылған көшірмесін және консорциум қатысушыларының мемлекеттік тіркелгені (қайта тіркелгені) туралы куәліктердің нотариалды куәландырылған көшірмесін;

13) құрылтайшылар туралы мәліметтерді қамтитын құжат: үлгі жарғының негізінде тіркелген заңды тұлғалар үшін заңнамада белгіленген тәртіппен бекітілген жарғының нотариалды куәландырылған көшірмесін –  заңды тұлғаны тіркеу туралы белгіленген нысандағы өтініштің көшірмесін (консорциумға қатысқан жағдайда консорциумға кірген әр заңды тұлға жарғысының нотариалды куәландырылған көшірмесі ұсынылады), конверттерді ашқан күнге дейін 
30 (отыз) күнтізбелік күннен бұрын берілген акцияларды ұстаушылардың тізілімінен үзінді көшірменің нотариалды куәландырылған көшірмесін;

14) әлеуетті өнім берушінің сатып алу туралы шарттың орындалуын қамтамасыз етуді енгізу талаптары, түрі, көлемі және тәсілімен келісу туралы мәліметтерді (егер тендерлік құжаттамада сатып алу туралы шарттың орындалуын қамтамасыз етуді енгізу көзделген жағдайда);

15) тендерлік құжаттамада белгіленген нысан мен мазмұнға сәйкес келетін мүдделер қақтығысы туралы мәліметтерді (консультациялық қызметтерді сатып алу бойынша тендерге қатысқан кезде);

16) Холдингтің сенімсіз әлеуетті өнім берушілер  (өнім берушілер) тізбесіне  әлеуетті өнім берушіні енгізу талаптарымен әлеуетті өнім берушіні таныстыру туралы мәліметтерді;  

17) әлеуетті өнім берушінің жарғысына сәйкес сенімхатсыз әлеуетті өнім беруші атынан қатысуға құқығы бар әлеуетті өнім берушінің бірінші басшысын қоспағанда, тендерге қатысуға арналған өтінімде қамтылған өтінімдер мен құжаттарға қол қою құқығына, бағаны төмендетуге қосымша баға ұсынысын беру құқығына әлеуетті өнім берушінің мүддесін ұсынатын тұлғаларға берілген сенімхаттың түпнұсқасы немесе нотариалды куәландырылған көшірмесін    қамтуы тиіс.

Ашық тендерге қатысуға өтінім тендерлік құжаттамада баяндалған тендерге қатысуға өтінімдер жасалатын және табыс етілетін тілге қойылатын талаптарға сәйкес келуі тиіс, сондай-ақ ашық тендерге қатысуға арналған өтінімдердің қолданылу мерзіміне сәйкес немесе тендерлік құжаттамада белгіленген мерзімнен кем болуы тиіс.
Қағидалардың 38-тармағында көрсетілген әлеуетті өнім берушілер арасында сатып алуды өткізу кезінде Қағидалардың 38-тармағындағы талаптарға сәйкес келетін әлеуетті өнім берушілерге сатып алуға қатысуға рұқсат етіледі. Әлеуетті өнім берушілердің Қағидалардың 38-тармағындағы талаптарға сәйкестігі Қордың веб-сайтында жарияланған тиісті Тізілімдерде орналастырылған ақпараттың негізінде анықталады.    

Қазақстан Республикасының резидент емес әлеуетті өнім берушісі Қазақстан Республикасының резиденті сияқты Қағидалардың осы тармағында көзделген құжаттарды не ұқсас мәліметтерді қамтитын құжаттарды ұсынады.

Электрондық сатып алуды жүзеге асырған кезде Қағидалардың осы тармағының  2), 4), 5), 7), 9), 10), 12), 13), 16) тармақшаларында көзделген құжаттар Электрондық сатып алуды өткізу жөніндегі нұсқаулықта көзделген тәртіппен ұсынылады.
Электрондық сатып алуды өткізу кезінде Қағидалардың осы тармағының 9), 12) және 13) тармақшаларында қарастырылған құжаттар мен ақпарат әлеуетті өнім берушінің тендерге қатысуға өтінімінің құрамына Жүйеден  енгізіледі. Осы талап консорциумға қолданылмайды.    

50. Ашық тендерге қатысуға өтінімді әлеуетті өнім беруші тендерлік құжаттамада көрсетілген өтінімді берудің түпкілікті мерзімі өткенге дейін мөр басылып жабылған конвертте береді, ол тігілуі, беттері не парақтары нөмірленген болуы қажет, соңғы беті не парағы Қағидалардың 58-тармағының 
1) тармақшасында белгіленген тәртіппен конверттерді ашу жөніндегі тендерлік комиссияның отырысында берілген бағаны төмендетуге қосымша бағалы ұсынысты қоспағанда, әлеуетті өнім берушінің қолымен және мөртабанымен (жеке тұлғалар үшін – егер бұлар болса) расталады.

Ашық тендерге қатысуға өтінімнің техникалық ерекшелігі (тігілген түрде, нөмірленген беттері не парақтары бар, соңғы беті не парағы әлеуетті өнім берушінің қолымен және мөрімен (жеке тұлға үшін егер ондай болса) куәландырылған) және ашық тендерге қатысуға қамтамасыз етуді енгізуді растайтын құжаттың түпнұсқасы бөлек салынады.

Тендерге қатысуға өтінім салынған мөр басылып жабылған конверттің бет жағына әлеуетті өнім беруші мыналарды:

әлеуетті өнім берушінің толық атауын және пошталық мекенжайын;

тендерлік құжаттамада көрсетілген ұқсас мәліметтерге сәйкес келетін Тапсырыс берушінің толық атауын және пошта мекенжайын;

әлеуетті өнім беруші қатысу үшін тендерге қатысуға өтінім беретін тендердің (лоттың) атауын көрсетуге тиіс.

Белгіленген  мерзім өткеннен кейін берілген, сондай-ақ тендерлік құжаттамада белгіленген ресімдеу тәртібін бұза отырып ұсынылған ашық тендерге қатысуға өтінім салынған конверт ашылмайды және әлеуетті өнім берушіге қайтарылады.  

Осы тармақтың талаптары электрондық сатып алуға қолданылмайды.

51. Ашық тендерге қатысуға өтінімдер салынған конверттерді белгіленген мерзім өткенге дейін берген әлеуетті өнім берушілер туралы мәліметтерді тапсырыс беруші ашық тендерге қатысуға өтінімдерді тіркеу журналына хронологиялық тәртіппен енгізеді.

Тендерлік комиссияның хатшысы әлеуетті өнім берушілер ұсынған тендерге қатысуға өтінімдерді оларды қабылдаған сәттен бастап және оларды Тапсырыс беруші/сатып алуды ұйымдастырушы белгіленген тәртіппен мұрағатқа сақтауға берген сәтке дейінгі кезеңде сақтағаны үшін жауапкершілік алады. Тапсырыс беруші/сатып алуды ұйымдастырушы осыған арнайы өкілеттіктері жоқ тұлғалардың тендерге қатысуға өтінімдеріне қолжетімділік мүмкіндігін жою мақсатында хатшыны оларды сақтау үшін қажетті жағдайлармен (орын-жай, хатшының қолжетімділік құқығы және мүмкіндігі бар сейф) қамтамасыз етуі тиіс. 
52. Әлеуетті өнім беруші ашық тендерге қатысуға өтінімді беру мерзімі аяқталғаннан кешіктірмей:

1) ашық тендерге қатысуға енгізілген өтінімді өзгертуге және (немесе) толықтыруға;
2) ашық тендерге қатысуға өтінімді ол енгізген қамтамасыз етуге құқығын жоғалтпай ашық тендерге қатысуға өзінің өтінімін қайтарып алуға құқылы.
Ашық тендерге қатысуға өтінім салынған конвертті берудің соңғы мерзімі өткеннен кейін ашық тендерге қатысуға өтінімді қайтарып алуға жол берілмейді.
53. Әлеуетті өнім беруші ашық тендер тәсілімен сатып алуға оның қатысуына байланысты барлық шығыстарды көтереді. Тапсырыс беруші/сатып алуды ұйымдастырушы (тендерлік комиссия, сараптамалық комиссия, сарапшы) ашық тендер тәсілімен сатып алу қорытындыларына қарамастан осы шығыстарды өтеу бойынша міндеттемелерге жауапты болмайды. 

Ашық тендерге қатысуға өтінімдер салынған конверттерді ашу
54. Тендерлік комиссия ашық тендерге қатысуға өтінімдер салынған конверттерді тендерлік құжаттамада көрсетілген күні, уақытта және орында ашады.
Тендерлік комиссия ашық тендерге қатысуға өтінім салынған әрбір конвертті ашқан кезде ашық тендерге қатысуға өтінімде қамтылған құжаттар мен материалдар тізбесі туралы ақпаратты жариялайды.
55. Тендерлік комиссияның отырысы басталғанға дейін тендерлік комиссияның хатшысы ашық тендерге қатысуға өтінімдер салынған конверттерді ашу рәсімін жүзеге асыру кезінде әлеуетті өнім берушілердің мүдделерін білдіруге әлеуетті өнім берушілер өкілдерінің құжатты түрде ресімделген өкілеттігін тексереді.
56. Ашық тендер тәсілімен сатып алуды жүзеге асыру туралы хабарламада және тендерлік құжаттамада белгіленген мерзімде берілген ашық тендерге қатысуға өтінімдер салынған конверттер ашылуға жатады.
57. Егер тендерге (лотқа) ашық тендерге (лотқа) қатысуға 1 ғана өтінім ұсынылған жағдайда да ашық тендерге қатысуға өтінім ашылады және тендерлік құжаттаманың талаптарына сәйкестігі қарастырылады.

58. Конверттерді ашу жөніндегі тендерлік комиссияның отырысы мынадай тізбектілікте өтеді:
 1) тендерлік комиссияның төрағасы немесе төраға анықтаған адам: 

қатысушыларды:
тендерлік комиссияның құрамы, тендерлік комиссияның хатшысы;
әлеуетті өнім берушілердің сұрау салуларының болуы не болмауы, сондай-ақ тендерлік құжаттаманың ережелерін түсіндіру бойынша әлеуетті өнім берушілермен кездесу өткізу;
тендерлік құжаттамаға өзгерістер мен толықтырулар енгізу фактісінің, сондай-ақ себептерінің болуы немесе болмауы;
ашық тендерге қатысуға өтінімдерді тіркеу журналында тіркелген конкурсқа қатысуға өтінімдерді белгіленген мерзімде берген әлеуетті өтінім берушілер туралы ақпараттандырады;
осы тендер бойынша өзге де ақпаратты жария етеді;
ашық тендерге қатысуға өтінімдер салынған конверттерді ашады және өтінімде қамтылған, оның ішінде Қағидалардың 39-тармағында көрсетілген бағалау мен салыстыру өлшемдерінің өтінімде қолданылуын растайтын құжаттардың тізбесін және олардың қысқаша мазмұнын, сондай-ақ баға ұсыныстарында әлеуетті өнім берушілер мәлімдеген бағаны және жеңілдікті (болған кезде) жария етеді;

тендерге қатысуға арналған барлық өтінімдердің мазмұндарын жариялағаннан кейін әлеуетті өнім берушілерден не тендер (лот) бойынша бағаны және жұмысқа немесе қызметке жергілікті қамту үлесі бойынша кепілдікті міндеттемелерді төмендетуге қосымша бағалы ұсыныстың бар екендігі туралы өтінімдері бар конверттерді ашу рәсіміне қатысқан олардың уәкілетті өкілдерінен сұратады.

Бағаны төмендетуге қосымша баға ұсыныстарын қабылдауға арналған уақыт төмендетуге қосымша баға ұсыныстарын қабылдаудың басталғаны туралы хабарлаған сәттен бастап тендер (лот) бойынша кемінде 10 (он) минутты құрауы тиіс.

2) баға ұсыныстарында және бағаны төмендетуге қосымша баға ұсыныстарында (болған кезде) әлеуетті өнім берушілер мәлімдеген баға және жеңілдіктер жарияланғаннан кейін тиісті баға ұсыныстарына қол қоя отырып, өзге әлеуетті өнім берушілер мәлімделген бағалармен және жеңілдіктермен   әлеуетті өнім берушілердің уәкілетті өкілдерінің танысуға құқығы бар;

3) тендерлік комиссияның хатшысы:
ашық тендерге қатысуға өтінімдер салынған конверттерді ашудың тиісті хаттамасын ресімдейді;
әлеуетті өнім берушілерді немесе олардың уәкілетті өкілдерін тендерлік комиссия отырысының көрсетілген хаттамасының көшірмесін ала алатын мерзім туралы ақпараттандырады.

тендерлік комиссияның әрекетіне (немесе әрекетсіздігіне) қарсы шағымның немесе қарсылықтың болуы туралы әлеуетті өнім берушілердің уәкілетті өкілдерінен сұрайды.

59. Тендерлік комиссияның мүшелері, бақылаушылар (олар қатысқан жағдайда) және оның хатшысы Ашық тендерге қатысуға өтінімдері салынған конверттерді ашу хаттамасына қол қояды және әр бетіне бұрыштама соғады. 

60. Конверттерді ашу хаттамасының көшірмесі әлеуетті өнім берушінің немесе оның уәкілетті өкілінің сұрау салуы бойынша сұрау түскен күннен бастап 2 (екі) жұмыс күнінен кешіктірмейтін мерзімде беріледі.

61. Тендерлік комиссияның көрсетілген отырысы күнінен кейінгі 3 (үш) жұмыс күнінен кешіктірмей Тапсырыс беруші және сатып алуды ұйымдастырушы ашық тендерге қатысуға өтінімдер салынған конверттерді ашудың қол қойылған хаттамасының мәтінін өзінің веб-сайтына және Қор анықтаған веб-сайтқа жариялайды.

62. Өтінімдер салынған конверттерді ашу жөніндегі тендерлік комиссия отырысының хаттамасында мынадай мәліметтер қамтылуы қажет:

1) отырысты өткізу күні, уақыты және орны; 
2) тендерлік комиссияның құрамы;

3) өтінім беру күні мен уақыты көрсетілген белгіленген мерзімде өтінім берген әлеуетті өнім берушілердің толық атауы, іс жүзіндегі мекенжайы;

4) өтінімдердің мазмұны, Қағидалардың 39-тармағында көрсетілген бағалау мен салыстыру өлшемдерінің өтінімде қолданылуын растайтын құжаттар, баға ұсыныстарында  және бағаны төмендетуге (болған кезде) қосымша баға ұсыныстарда әлеуетті өнім беруші мәлімдеген бағалар мен жеңілдіктер туралы ақпарат;

5) өтінім берудің соңғы мерзімі өткеннен кейін өтінім беруі нәтижесінде қайтарылған әлеуетті өнім берушілердің толық атауы, іс жүзіндегі мекенжайы;

6) конверттерді ашу жөніндегі тендерлік комиссия отырысының барысында өтініш берген әлеуетті өнім берушілердің уәкілетті өкілдерінің тендерлік комиссияның әрекеттеріне (әрекетсіздігіне) қарсы шағымдары немесе қарсылықтары.

Тендерге қатысуға өтінімдер болмаған жағдайда ашық тендерге қатысуға өтінімдер салынған конверттерді ашу жөніндегі тендерлік комиссия отырысының хаттамасы ресімделмейді.

63. Электрондық сатып алуды жүзеге асырған кезде осы Қағидалардың 
54-61-тармақтарында көзделген рәсімдер жүзеге асырылмайды.

Ашық тендерге қатысуға өтінімдерді қарау және ашық тендердің қорытындыларын шығару
64. Ашық тендерге қатысуға өтінімдерді Қағидалардың 49-тармағының талаптарына өтінімдердің сәйкестігі мәнінде тендерлік комиссия қарайды. Қағидалардың 68-тармағында көрсетілген негіздер бойынша қабылданбаған өтінімдер салыстырылады және ашық тендердің жеңімпазын таңдау мақсатында тендерлік комиссия бағалайды.
64-1. Электрондық сатып алуды жүзеге асыру кезінде тендерлік өтінімдерді алдын ала қарау рәсімі өткізіледі.
Тендерлік өтінімдерді алдын ала қарау Қағидалардың 
65-тармағында белгіленген мерзімде, онда көзделген ерекшеліктерді ескере отырып жүзеге асырылады. 

Қағидалардың 49-тармағындағы талаптарға өтінімдердің сәйкес келмеуі анықталған жағдайда анықталған сәйкессіздіктердің толық тізбесін көрсете отырып алдын ала қарау хаттамасы жасалады. 

Тендерлік комиссияның мүшелері, бақылаушылар (олар қатысқан жағдайда) және оның хатшысы алдын ала қарау хаттамасына қол қояды және оған қол қойылған күнінен бастап 1 (бір) жұмыс күнінен аспайтын мерзімде Жүйеде жарияланады.
Өтінімдерінде сәйкессіздіктер анықталған әлеуетті өнім берушілер анықталған сәйкессіздіктерді жою мақсатында алдын ала қарау хаттамасы жарияланған күнінен бастап 2 (екі) жұмыс күні ішінде тендерге қатысуға өтінімге толықтырулар және/немесе өзгерістер ұсынуға құқылы.

Бұл ретте, тендерге қатысуға өтінімді қамтамасыз етуді енгізбеген немесе оны тендерлік құжаттамада анықталған талаптарды бұза отырып, енгізген әлеуетті өнім берушілердің (егер тендерлік құжаттамада тендерге қатысуға өтінімді қамтамасыз етуді енгізу қарастырылған жағдайда) тендерге қатысуға өтінімді Қағидалардың 49-тармағындағы талаптарға сәйкес келтіруіне жол берілмейді.

Тендерлік комиссияның тендерге қатысуға өтінімге қатысты ескертпелері болмаған жағдайда алдын ала қарау хаттамасы жасалмайды.
 Егер тендерге қатысуға өтінімдер салынған конверттерді ашу күні мен уақытына дейін әлеуетті өнім берушілерден тендерге қатысуға бір де бір өтінім келіп түспеген жағдайда Жүйеде қорытындылар туралы хаттама автоматты түрде жасалады.
65. Өтінімдерді ашық тендерге қатысуға өтінімдер салынған конверттерді ашқан күннен бастап 10 (он) жұмыс күнінен аспайтын мерзімде тендерлік комиссия қарайды. Күрделі техникалық сипаттамасы және ерекшелігі бар тауарларға, жұмыстарға, қызметтерге сатып жүргізу кезінде өтінімдерді ашық тендерге қатысуға өтінімдер салынған конверттерді ашқан күннен бастап 
20 (жиырма) жұмыс күнінен аспайтын мерзімде сарапшыны (сараптамалық комиссияны) тарта отырып тендерлік комиссия қарайды. 

 Лоттардың бір бөлігі немесе бір лот бойынша тауарларды сатып алуды жүргізген жағдайда оны жүргізу кезінде әлеуетті өнім берушінің баламалы техникалық сипаттамалары және (немесе) технологиялық шешімдерінің ұсыныстарына байланысты өнімді сынаумен байланысты қосымша қарауды талап етеді, осы лот (лоттар) бойынша өтінімдерді қарау мерзімі  сынаулар нәтижелерін алғанға дейін, бірақ 20 (жиырма) жұмыс күнінен аспайтынға қосымша ұзартылады. Бұл ретте қосымша қарауды талап етпейтін қалған лоттар бойынша тендерлік комиссияның өтінімдері осы тармақтың бірінші абзацында белгіленген мерзімде қаралады.

Электрондық сатып алуды жүргізген кезде алдын ала қарау рәсімінің және тендерге қатысуға өтінімге толықтыруларды және/немесе өзгерістерді ұсыну қорытындысы бойынша тендерге қатысуға өтінімдерді қайта қарау Қағидалардың 64-1-тармағының бесінші абзацында көзделген мерзім өткен күннен бастап 5 (бес) жұмыс күнінен аспайтын мерзімде жүзеге асырылады.
66. Өтінімдерді қарау кезінде тендерлік комиссия:

1) өтінімдерді қарау, бағалау және салыстыру үшін қажетті материалдар мен түсіндірулерді әлеуетті өнім берушілерден сұратуға құқылы.

 Бұл ретте ұсынылған баға (жеңілдіктер), техникалық ерекшеліктерді және Қағидалардың 39-тармағында көзделген бағаны шартты түрде төмендетуге ықпал ететін өлшемдерді растайтын құжаттарды сұратуға жол берілмейді;
2) өтінімдерде қамтылған мәліметтерді нақтылау мақсатында тиісті мемлекеттік органдардан, жеке және заңды тұлғалардан қажетті ақпаратты сұратуға құқылы.
Бұл ретте ашық тендерге қатысуға өтінімдерді жеткіліксіз құжаттармен толықтырумен, құжаттарды ауыстырумен, тиісінше ресімделмеген құжаттарды сәйкес келтірумен қорытындыланған Қағидалардың 49-тармағының талаптарымен сәйкес келтіруге байланысты сұратулар мен өзге де әрекеттерге жол берілмейді.

Қағидалардың осы тармағының 1) тармақшасының екінші абзацының және 2) тармақшасының екінші абзацының ережелері электрондық сатып алуға қолданылмайды.
67. Ашық тендерге қатысуға өтінімдерді формалды негіздер бойынша бас тартуға жол бермейді.  

Қағидалардың 68-тармағында көрсетілмеген жағдайлар формальды негіздер болып табылады.

68. Тендерлік комиссия мынадай:

1) әлеуетті өнім беруші тауарды жеткізудің, жұмыстарды орындаудың, қызметтерді көрсетудің ең үздік шарттарын, сондай-ақ сатып алынатын тауарлардың, жұмыстардың, қызметтердің ең үздік сипаттамаларын ұсынғанда, техникалық ерекшеліктің сәйкес келмеу жағдайларын қоспағанда, тендерге қатысуға арналған өтінім Қағидалардың 49-тармағында көзделген талаптарға сәйкес келмейді деп танылған;

2) егер әлеуетті өнім беруші осы тендерге (лотқа) қатысуға өтінім берген басқа әлеуетті өнім берушінің үлестес тұлғасы болып табылған;

3) әлеуетті өнім берушінің баға ұсынысы сатып алу үшін бөлінген сомадан асқан;

4) әлеуетті өнім берушінің баға ұсынысын тендерлік комиссия демпингілік деп таныған;

5) әлеуетті өнім беруші не оның қосалқы мердігері (бірге орындаушы) не Холдингтің сенімсіз әлеуетті өнім берушілерінің (өнім берушілерінің) тізбесінде  және (немесе) Мемлекеттік сатып алуға теріс пиғылды қатысушылардың тізілімінде тұрған консорциумға кірген заңды тұлға болған жағдайда қабылдамайды.
Әлеуетті өнім берушілердің тендерге қатысуға өтінімдерді қабылдамау үшін көрсетілген негіздемелері толық болып табылады.

69.  Баға ұсынысы, оның ішінде бағаны төмендетуге қосымша баға ұсынысы мынадай жағдайларда демпингілік болып танылады:

1) құрылыс-монтаж жұмыстарына, белгіленген тәртіппен бекітілген сметалық, жоба алды, жобалық (жобалау-сметалық) құжаттама бойынша кешенді жұмыстарға баға ұсынысы, жоба алды, жобалық және іздеу жұмыстары, егер ҚҚС-ны есепке алмай сатып алу жоспарында сатып алу үшін көзделген сомадан 15 (он бес) пайыздан астам төмен болса, демпингілік деп танылады;

2) консультациялық (консалтингілік) қызметтерге баға ұсынысы, егер ол ҚҚС-ны есепке алмай сатып алу жоспарында сатып алу үшін көзделген сомадан аспайтын барлық ұсынылған баға ұсыныстардың орташа арифметикалық бағасынан 70 (жетпіс) пайыздан астам төмен болған жағдайда, демпингілік деп танылады; 
3) осы тармақтың 1) тармақшасында көрсетілмеген жұмыстарға, осы тармақтың 2) тармақшасында көрсетілмеген қызметтерге баға ұсынысы ҚҚС-ны есепке алмай сатып алу жоспарында сатып алу үшін көзделген сомадан аспайтын барлық ұсынылған баға ұсыныстардың орташа арифметикалық бағасынан
30 (отыз) пайыздан астам төмен болған жағдайда, демпингілік деп танылады.
Осы тармақтың ережесі  тендерлік құжаттамада белгіленген Тапсырыс берушінің шарттарында ұсынылған жеңілдікті ескере отырып, әлеуетті өнім беруші  ұсынған жалпы/қорытынды бағаға, сондай-ақ баламалы талаптарда ұсынылған жеңілдіктерді ескере отырып, әлеуетті өнім беруші ұсынған жалпы/қорытынды бағаға қолданылады.

Осы тармақтың 2) – 3) тармақшаларының талабы төмендетуге арналған сауда-саттықты қолданылған электрондық сатып алуға қолданылмайды.

70. Қабылданбаған өтінімдер тендерлік құжаттамада қамтылған өлшемдерге сәйкес бағаны төмендетуге әлеуетті өтінім берушіден қабылданған қосымша баға ұсынысын ескере отырып тендерлік комиссия бағалайды және салыстырады.  Бұл ретте бағалауға әлеуетті өнім берушінің баға ұсынысының жалпы/қорытынды бағасы жатады.  

 Ашық тендердің жеңімпазы тендерлік құжаттамада қамтылған өлшемдердің қолданылуын ескере отырып есептелетін  ең төмен шартты баға негізінде айқындалады.  

Бағалау және салыстыру қорытындылары бойынша екінші орын алған әлеуетті өнім беруші тендерлік құжаттамада қамтылған өлшемдердің қолданылуын ескере отырып есептелген ең төмен шартты бағадан кейінгі келесі баға негізінде айқындалады.  

Тендерлік баға ұсыныстарының шартты бағалары тең болған кезде сатып алынатын тауардың отандық тауар өндірушісі жеңімпаз (немесе бағалау және салыстыру қорытындылары бойынша екінші орын алған әлеуетті өнім беруші) болып танылады.   

Отандық тауар өндірушілердің тендерлік баға ұсыныстарының шартты бағалары тең болған кезде сатып алынатын тауарларды  өндірудің көп жұмыс тәжірибесі  бар отандық тауар өндіруші жеңімпаз (немесе бағалау және салыстыру қорытындылары бойынша екінші орын алған әлеуетті өнім беруші) болып  танылады. 

Тендерлік баға ұсыныстарының шартты бағалары тең болған кезде, отандық тауар өндіруші жоқ болған жағдайда, ашық тендердің мәні болып табылатын сатып алынатын тауарлар нарығында көп жұмыс тәжірибесі бар әлеуетті өнім беруші жеңімпаз (немесе бағалау және салыстыру қорытындылары бойынша екінші орын алған әлеуетті өнім беруші) болып танылады. 

Тендерлік баға ұсыныстарының шартты бағалары тең болған және сатып алынатын тауарлар нарығында жұмыс тәжірибесіне тең болған кезде (немесе әлеуетті өнім берушілер ұсынған құжаттар негізінде жұмыс тәжірибесін айқындау мүмкін болмаған жағдайда)  тендерге қатысуға өтінімді бұрын ұсынған әлеуетті өнім беруші жеңімпаз (немесе бағалау және салыстыру қорытындылары бойынша екінші орын алған әлеуетті өнім беруші) болып танылады.  

Жұмыстарды, қызметтерді сатып алуды жүзеге асырған жағдайда тендерлік  баға ұсыныстары шартты бағалары тең болған кезде сатып алынатын жұмыстардың, қызметтердің отандық әлеуетті  өнім беруші жеңімпаз (немесе салыстыру және бағалау қорытындылары бойынша екінші орын алған әлеуетті өнім болып танылады. 

Жұмыстардың, қызметтердің отандық өнім берушілерінің тендерлік баға ұсыныстарының шартты бағалары тең болған кезде  ашық тендердің мәні болып табылатын сатып алынатын жұмыстар, қызметтер нарығында көп жұмыс тәжірибесі бар жұмыстардың, қызметтердің отандық өнім берушісі жеңімпаз (немесе бағалау және салыстыру қорытындылары бойынша екінші орын алған әлеуетті өнім беруші) болып танылады.

Тендерлік баға ұсыныстарының шартты бағалары тең болған кезде, жұмыстардың, қызметтердің отандық өнім берушісі болмаған жағдайда  ашық тендердің мәні болып табылатын сатып алынатын жұмыстар, қызметтер нарығында көп жұмыс тәжірибесі бар жұмыстардың, қызметтердің әлеуетті өнім берушісі жеңімпаз (немесе бағалау және салыстыру қорытындылары бойынша екінші орын алған әлеуетті өнім беруші) болып танылады. 

Тендерлік баға ұсыныстарының шартты бағалары тең болған және сатып алынатын жұмыстардың немесе қызметтердің  нарығындағы жұмыс тәжірибесіне тең болған кезде (немесе әлеуетті өнім берушілер ұсынған құжаттар негізінде жұмыс тәжірибесін айқындау мүмкін болмаған жағдайда) тендерге қатысуға өтінімді бұрын ұсынған әлеуетті өнім беруші жеңімпаз (немесе бағалау мен салыстыру қорытындылары бойынша екінші орын алған әлеуетті өнім беруші) болып танылады.  

71. Ашық тендердің қорытындылары хаттамамен ресімделеді. Бағаны төмендетуге өткізілген электрондық сауда-саттықтардың қорытындылары бойынша қалыптастырылған қорытынды хаттамаларды қоспағанда және тендерге қатысуға өтінімдер болмаған жағдайда, ашық тендердің қорытындылары туралы хаттамаға тендерлік комиссияның мүшелері, бақылаушылар (олар қатысқан жағдайда) және оның хатшысы қол қойып, әр бетіне бұрыштама соғады.  

Тендерге қатысуға өтінімдер болмаған жағдайда, ашық тендерің қорытындылары туралы хаттама жасалады және ашу хаттамасын жасау және жариялау үшін көзделген мерзімде жарияланады.  

72. Ашық тендердің қорытындылары туралы хаттамада мынадай ақпарат қамтылуы тиіс: 

1) қорытындыларды шығаратын орын мен уақыт туралы; 

2) ашық тендерге қатысуға әлеуетті өнім берушілерден түскен өтінімдер туралы;
3) ҚҚС-ны есепке алмай сатып алу жоспарында көзделген сатып алу үшін бөлінген сома туралы; 

4) бағаны шартты төмендетуге ықпал ететін  өлшемдерді қабылдамау және қолданбаудың егжей-тегжейлі негіздемелерін көрсете отырып қабылданбаған өтінімдер туралы;

5) тендерлік құжаттаманың талаптарына сәйкес келді деп танылған әлеуетті өнім берушілер туралы;

6) бағалау және салыстыру өлшемдерін қолдану нәтижелері туралы;

7) ашық тендердің қорытындылары туралы;

8) егер ашық тендер болып өткен жағдайда, сатып алу туралы шартты жасасу сомасы мен мерзімі туралы;

9) екінші орын алған әлеуетті өнім беруші туралы;

10) Қағидалардың 66-тармағына сәйкес сұрауларды әлеуетті өнім берушілерге, тиісті мемлекеттік органдарға, жеке және заңды тұлғаларға жіберілгені туралы мәлімет;

11) тендерлік комиссияның қалауы бойынша өзге де ақпарат.
73. Ашық тендер тендерлік комиссиямен мына жағдайларда:  

1) тендерге қатысуға кемінде екі әлеуетті өнім беруші өтімдерді ұсынбаған;

2) Қағидалардың 68-тармағында көзделген негіздемелер бойынша тендерлік комиссия қабылдамағаннан кейін әлеуетті өнім берушілердің тендерге қатысуға кемінде екі өтінімі қалған;

3) жеңімпаз және екінші орын алған әлеуетті өнім берушінің шарт жасасудан бас тартқан;

4) Қағидалардың  77, 79, 87-тармақтарына сәйкес авансты қамтамасыз ету (алдын ала төлеу)  және (немесе) шарттың орындалуын қамтамасыз етуді тендер жеңімпазы және екінші орын алған әлеуетті өнім беруші ұсынбаған  жағдайларда, өткізілмеді деп таниды.

74. Егер тендер тәсілімен сатып алу өткізілмеді деп танылса, Тапсырыс беруші мынадай:

1) тендер тәсілімен сатып алуды қайта өткізу туралы;

2) тендерлік құжаттаманы өзгерту және тендер тәсілімен сатып алуды қайта өткізу туралы;

3) бір көзден тәсілімен сатып алуды жүзеге асыру туралы шешімдердің бірін қабылдауға құқылы.
Қағидалардың осы тармағының 1) тармақшасында көзделген шешімді Тапсырыс беруші ашық тендердің қорытындылары туралы хабарламаға қол қойылған күннен кейінгі күннен бастап 20 (жиырма) жұмыс күніне дейінгі мерзімде қабылдайды. Тапсырыс беруші шешім қабылдаған күннен бастап 3 (үш) жұмыс күні ішінде Тапсырыс берушінің және сатып алуды ұйымдастырушының веб-сайтында және Қор белгілеген веб-сайтта тиісті хабарландыруды жариялайды.
Қағидалардың 73-тармағының 1) және 2) тармақшаларында көзделген негіздемелер бойынша өткізілмеді деп танылған сатып алу қорытындылар бойынша Қағидалардың осы тармағының 3) тармақшасында көзделген шешімді Тапсырыс беруші ашық тендердің қорытындылары туралы хаттамаға қол қойылған күннен бастап 5 (бес) жұмыс күнінен ерте емес, бірақ ашық тендердің қорытындылары туралы хаттамаға қол қойылған күннен кейінгі күннен бастап 
15 (он бес) жұмыс күнінен аспайтын мерзімде қабылдайды.
 75. Тапсырыс беруші/сатып алуды ұйымдастырушы ашық тендердің қорытындылары туралы хаттамаға қол қойылған күннен бастап 3 (үш) жұмыс күнінен кешіктірмей:
1) жеңімпазға хабарлама жібереді;

2) ашық тендер қорытындылары туралы хаттаманы Тапсырыс берушінің  және сатып алуды ұйымдастырушының веб-сайтында және Қор белгілеген веб-сайтта орналастырады;  

3) ашық тендер қорытындысы туралы ақпаратты Қазақстан Республикасының барлық аумағында таралатын аптасына кемінде 3 (үш) рет басылып шығатын мерзімдік басылымдарда жариялайды.

Осы тармақтың талаптары электрондық сатып алуға қолданылмайды.

76. Ашық тендер тәсілімен электрондық сатып алудың жеңімпазы деп танылған әлеуетті өнім беруші қорытындылар хаттамасын жариялаған сәттен бастап 5 (бес) жұмыс күнінен аспайтын мерзімде Тапсырыс берушіге түпнұсқаны және/немесе Электрондық сатып алуды өткізу нұсқаулығына сәйкес салыстыру рәсімі үшін ашық тендерге қатысуға арналған өтінімдер құрамында олар ұсынған құжаттардың нотариалды куәландырылған көшірмесін ұсынуға міндетті.

77. Егер сатып алу туралы шартта аванс (алдын ала төлем) төлеген және (немесе) тендер жеңімпазының шарттың орындалуын қамтамасыз етуді ұсынған жағдайда, онда тендердің жеңімпазы авансты (алдын ала төлемді) қайтару және (немесе) шарттың орындалуын қамтамасыз етуді сатып алу туралы шарт жасалған күннен бастап 20 (жиырма) жұмыс күні ішінде ұсынуға тиіс.

78. Тапсырыс беруші авансты (алдын ала төлемді) Тапсырыс беруші анықтаған авансты (алдын ала төлемді) қайтаруды қамтамасыз етуді тендер жеңімпазы ұсынған күннен бастап 20 (жиырма) жұмыс күні ішінде төлейді.

79. Егер сатып алу туралы ұзақ мерзімді шартпен авансты (алдын ала төлемді) төлеу және (немесе) тендердің жеңімпазы шарттың орындалуын қамтамасыз етуді беруді көздеген жағдайда, онда тендердің жеңімпазы сатып алу туралы ұзақ мерзімді шартты жасаған күннен бастап 20 (жиырма) жұмыс күні ішінде авансты (алдын ала төлемді) қайтаруды қамтамасыз етуді және шарттың орындалуын қамтамасыз етуді ұсынуы тиіс. 

Жұмыстарды сатып алу бойынша ұзақ мерзімді шарттың орындалуын қамтамасыз ету ұзақ мерзімді шарттың қолданылуының барлық мерзіміне берілуі тиіс.  

Тауарларды, қызметтерді сатып алу бойынша ұзақ мерзімді шарттардың орындалуын қамтамасыз ету тиісті жылда берілуі тиіс.  

Авансты (алдын ала төлемді) қайтару қамтамасыз етудің қолданылу мерзімі тиісті жылға сатып алу туралы ұзақ мерзімді шарт бойынша аванстық төлем (алдын ала төлем) толық өтелгенге дейін болуы тиіс. Келесі 12 (он екі) айға тендердің жеңімпазы  ұзақ мерзімді сатып алу шартының алдыңғы 12 (он екі) айы өткен күннен бастап 20 (жиырма) жұмыс күні ішінде  авансты (алдын ала төлемді) қайтаруды қамтамасыз етуді ұсынады.  

Бұл ретте Тапсырыс беруші авансты (алдын ала төлемді) тендердің жеңімпазы авансты (алдын ала төлемді) қайтаруды қамтамасыз етуді ұсынған күннен бастап 20 (жиырма) жұмыс күні ішінде төлейді.

80. Тапсырыс берушіге авансты (алдын ала төлемді) қайтаруды қамтамасыз етуді беру туралы талап мыналарға:

- Холдингке кіретін ұйымдарға;

- сатып алынатын тауарды шығаратын (кәсіпкерлік қызметті жүзеге асыратын мүгедектер – жеке тұлғалар), Холдингтің  мүгедектер ұйымының тізілімінде тұрған (кәсіпкерлік қызметті жүзеге асыратын мүгедектер – жеке тұлғалар) мүгедектер ұйымына;

- сатып алу мәні сақтандыру, электр энергиясы немесе жанар-жағармай материалдары (Тапсырыс берушінің шешімі бойынша) болып табылатын оқиғаларға қолданылмайды.

 81. Банктік  кепілдік 170 мың есе айлық есептік көрсеткіштен астам сомаға авансты (алдын ала төлемді) қайтаруды қамтамасыз ету және/немесе шарттың орындалуын қамтамасыз ету ретінде қабылданады:

- олардың шетелдік валютадағы ұзақ мерзімді кредиттік рейтингі (бұдан әрі – Рейтинг) Standard&Poor’s бойынша «В-»-дан төмен емес ҚР резидент-банктерінен, ал ҚР резидент-банкінің Standard&Poor’s бойынша Рейтингі болмаған кезде Fitch бойынша «В-» немесе Moody’sInvestorsService бойынша «В3» Рейтингісіне жол беріледі, немесе Standard&Poor’s бойынша «ВВВ» деңгейінен төмен емес негізгі ұйымның рейтингі (ҚР резидент-банкі акцияларының 50%-дан астамы  оған тиесілі), ал ҚР резидент-банкінің Standard&Poor’s бойынша Рейтингі болмаған кезде Fitch бойынша «ВВВ» немесе Moody’sInvestorsService бойынша «Ваа2» Рейтингісіне жол беріледі;

- олардың Рейтингі Standard&Poor’s бойынша «ВВВ»-дан төмен емес ҚР резидент емес-банктерінен, ал ҚР резидент емес банкінің Standard&Poor’s бойынша Рейтингі болмаған кезде Fitch бойынша «ВВВ» немесе Moody’sInvestorsService бойынша «Ваа2» Рейтингісіне жол беріледі. 

Егер сатып алу туралы шартты орындау процесінде кепілдік берген банктің Рейтингі осы тармақта көрсетілген деңгейге дейін төмендесе немесе банкке деген Қордың теңгерімдік және теңгерімнен тыс міндеттемелері бойынша лимиттер жабылса, өнім беруші Рейтинг өзгерген немесе Тапсырыс берушіден лимиттің жабылуы туралы хабарлама келіп түскен күннен бастап 10 (он) жұмыс күні ішінде авансты (алдын ала төлемді) қайтаруды қамтамасыз ету және/немесе шарттың орындалуын қамтамасыз ету ретінде Рейтингі Қағидалардың осы тармағындағы талаптарға сәйкес келетін банктен кепілдік беруге міндетті. 
Банк кепілдігін ауыстыру бойынша талап Рейтинг төмендеген немесе лимит жабылған күнгі сатып алу туралы шарт бойынша өнім беруші міндеттемелерінің сомасы 170 мың еселік айлық есептік көрсеткіштен кем мөлшерді құраған немесе сатып алу туралы шарттың аяқталу мерзімі:

-  1 айдан соң (олардың орындалу мерзімі 6 айды және одан кем уақытты құрайтын сатып алу туралы шарттар үшін);

- 3 айдан соң (олардың орындалу мерзімі 6 айдан артық уақытты құрайтын сатып алу туралы шарттар үшін) өтетін жағдайларға қолданылмайды. 

Жоғарыда атап өтілген рейтинг агенттіктерінің сайттарында жарияланатын банктердің Рейтингтері туралы мәліметтер, сондай-ақ банк-контрагентте лимиттің жабылуы туралы Тапсырыс берушінің хаты ақпарат көзі болып табылады.    
82. Авансты (алдын ала төлемді) қайтаруды өзгеше қамтамасыз ету және шарттың орындалуын қамтамасыз ету ретінде Тапсырыс беруші  сақтандыру шартына төленген аванстың (алдын ала төлемнің) бүкіл сомасын енгізу туралы талапты белгілеуге құқылы.  

Бұл ретте, сақтандыру шартын  төлем қабілеті және қаржылық-тұрақты болып табылатын сақтандыру ұйымы беруге тиіс. Қағидалар шеңберінде төлем қабілеті мен қаржылық тұрақтылығын растаумен сақтандыру ұйымы сақтандыру шарты берілген айдың бірінші күнінің алдындағы 12 (он екі) ай ішінде пруденциалды нормативтердің сақталуын қабылдайды.  

Сақтандыру шарты нөлдік шартты түрдегі франшиз талаптарында қол қойылуы тиіс.  

Қазақстан Республикасы Ұлттық банкінің қаржы нарығын және қаржы ұйымдарын бақылау мен қадағалау жөніндегі уәкілетті органының сайтында жарияланатын ай сайынғы деректер ақпарат көзі болып табылады.

83. Егер авансты (алдын ала төлемді) қайтаруды қамтамасыз ету және (немесе) шарттың орындалуын қамтамасыз ету көрсетілген мерзімдерде ұсынылмаған жағдайда, онда Тапсырыс беруші біржақты тәртіппен сатып алу туралы жасалған шартты бұзады, әлеуетті өнім беруші енгізген өтінімнің қамтамасыз етілуі ұсталынады және тендерлік комиссия бағалау және салыстыру қорытындылары бойынша екінші орын алған әлеуетті өнім берушіні жеңімпаз деп айқындайды.   

Өнім беруші сатып алу туралы шарттың орындалуын қамтамасыз етуді енгізудің түпкілікті мерзімі өткенге дейін сатып алу туралы шарт бойынша өз міндеттемелерін толық немесе тиісінше орындау жағдайлары ерекшелікті құрайды. 
83-1. Егер өнім беруші Қағидалардың 81-тармағындағы талаптарға сәйкес авансты (алдын ала төлемді) қайтаруды қамтамасыз етуді және (немесе) шарттың орындалуын қамтамасыз етуді ауыстырмаған жағдайда, Тапсырыс беруші жасалған сатып алу туралы шартты бір жақты тәртіппен бұзады.

Бұл ретте Холдингтің сенімсіз әлеуетті өнім берушілер (өнім берушілер) тізбесіне осындай өнім беруші туралы мәліметтерді енгізу үшін, Тапсырыс беруші Қор Басқармасы айқындаған еншілес ұйымның тұлғасындағы сатып алу мәселелері жөніндегі уәкілетті органға өнім беруші туралы мәліметтерді белгіленген тәртіппен жібереді.    

84. Егер тендердің жеңімпазы тендердің қорытындылары туралы хаттамада белгіленген мерзімде Тапсырыс берушіге сатып алу туралы қол қойылған шартты ұсынбаған жағдайда, онда Тапсырыс беруші әлеуетті өнім беруші енгізген өтінімнің қамтамасыз етуі ұстап қалады және тендерлік комиссия сатып алу туралы шартқа қол қою үшін белгіленген мерзім өткен күннен бастап 3 (үш) жұмыс күні ішінде жеңімпазды немесе сатып алу туралы шартқа қол қоюдан бас тартқан күннен бастап жеңімпазды тендерге қатысуға арналған өтінімдегі баға бойынша және олар ұсынған жағдайларда бағалау және салыстыру қорытындылары бойынша екінші орын алған әлеуетті өнім беруші тендердің жеңімпазы деп айқындайды. 

Бағалау және салыстыру қорытындылары бойынша екінші орын алған өнім берушіге сатып алу туралы шартқа қол қою туралы хабарламаны  Тапсырыс беруші бағалау және салыстыру қорытындылары бойынша екінші орын алған өнім берушіні жеңімпаз деп тану туралы тендерлік комиссияның шешіміне қол қойылған күннен бастап 3 (үш) жұмыс күні ішінде жіберуге міндетті. Бағалау және салыстыру қорытындылары бойынша екінші  орын алған өнім беруші сатып алу туралы шартты Тапсырыс берушіден хабарламаны алған күннен бастап  
5 (бестен) аспайтын күнтізбелік күн ішінде қол қоюға тиіс.  Сатып алу туралы шартқа қол қоюдан бас тартқан немесе сатып алу туралы қол қойылған шартты бағалау және салыстыру қорытындылары бойынша екінші орын алған өнім беруші ұсынбаған жағдайда сатып алу  қайтадан жүзеге асырылуға тиіс.  

Егер тендердің жеңімпазы осы Қағидалардың 76-тармағында көзделген құжаттарды Тапсырыс берушіге бермеген жағдайда, сондай-ақ олардың ашық тендерге қатысуға өтінім құрамында ұсынған құжаттарының түпнұсқасының және/немесе нотариалды расталған көшірмелерінің сәйкессіздігі анықталған жағдайда, Тапсырыс беруші әлеуетті өнім беруші енгізген өтінімді қамтамасыз етуді ұстап қалады және тендерлік комиссия құжаттардың түпнұсқасын және/немесе нотариалды расталған көшірмелерін ұсыну үшін белгіленген мерзім өткесін 3 (үш) жұмыс күні ішінде олардың тендерге қатысуға ұсынған бағалары мен талаптары бойынша бағалау және салыстыру қорытындылары бойынша екінші орын алған  әлеуетті өнім берушіні тендердің жеңімпазы деп айқындайды.

85. Егер шарттың орындалу кезеңінде сатып алу туралы шарт өнім берушінің кінәсі бойынша бұзылса, Тапсырыс беруші  салыстыру және бағалау қорытындысы бойынша екінші орын алған  әлеуетті өнім берушіге тендерге қатысуға арналған өтінімде өнім беруші орындаған және Тапсырыс беруші төлеген міндеттемелер құнын есепке ала отырып, олар ұсынған бағадан аспайтын баға бойынша сатып алу туралы шарттар жасасу  ниеті туралы хабарлама жіберуге тиіс. Егер салыстыру және бағалау қорытындысы бойынша екінші орын алған  әлеуетті өнім беруші хабарламаға жауап бермесе, онда Тапсырыс беруші хабарлама жолданған күннен бастап 10 (он) жұмыс күні өткеннен кейін Қағидаларға сәйкес сатып алуды жүзеге асыруға құқылы.

86. Тендерлік комиссияның салыстыру және бағалау қорытындысы бойынша екінші орынды иеленген әлеуетті өнім берушіні тендер жеңімпазы деп белгілеу туралы шешімі сатып алу туралы шарттың сомасы мен аяқталу мерзімі көрсетіліп, салыстыру және бағалау қорытындысы бойынша екінші орынды иеленген әлеуетті өнім берушіні тендер жеңімпазын белгілеу туралы хаттамамен ресімделеді. Тапсырыс беруші хаттамаға қол қойылған күннен бастап 3 (үш) жұмыс күнінен кешіктірмей: 
1) жеңімпазға хабарлама жібереді;

2) ашық тендер қорытындылары туралы хаттаманы Тапсырыс берушінің  және сатып алуды ұйымдастырушының веб-сайтында  және Қор белгілеген веб-сайтта орналастырады;

3) ашық тендер қорытындысы туралы ақпаратты Қазақстан Республикасының барлық аумағында таралатын аптасына кемінде 3 (үш) рет басылып шығатын мерзімдік басылымдарда жариялайды.

Осы тармақтың талаптары электрондық сатып алуға қолданылмайды.

87. Сатып алу туралы шартта тендер жеңімпазы Қағидалардың                       86-тармағына сәйкес анықталған авансты (алдын ала төлемді) төлегені көзделген жағдайда сатып алу туралы шарт жасалған күннен бастап 20 (жиырма) жұмыс күнінен аспайтын мерзімде авансты (алдын ала төлемді) қайтаруды қамтамасыз етуді ұсынуы тиіс.

88. Авансты (алдын ала төлемді) және (немесе) шарттың орындалуын қамтамасыз етуді қайтаруды қамтамасыз етуді енгізбеген өнім беруші туралы мәліметті Тапсырыс беруші белгіленген тәртіппен Тапсырыс беруші әлеуетті өнім беруші  Тапсырыс беруші белгілеген шарт бойынша аванстан (алдын ала төлемнен) бас тартқан жағдайға байланысты шарт бойынша төлем талаптарын өзгерткен жағдайды қоспағанда, Холдингтің сенімсіз әлеуетті өнім берушілері (өнім берушілер) тізбесіне осындай өнім беруші туралы мәліметті енгізу үшін Қор Басқармасы айқындаған еншілес ұйым тұлғасында сатып алу мәселелері жөніндегі Уәкілетті органға жібереді.  

Электрондық сатып алулар өткізген кезде,олардың ашық тендерге қатысуға өтінім құрамында құжаттарының түпнұсқасын және/немесе нотариалды расталған көшірмелерін бермеген, сондай-ақ  олардың ашық тендерге қатысуға өтінім құрамында ұсынған құжаттарының түпнұсқасының және/немесе нотариалды расталған көшірмелерінің сәйкессіздігі анықталған жағдайда, тендердің жеңімпазы туралы мәліметті Тапсырыс беруші белгіленген тәртіппен осындай өнім беруші туралы Холдингтің Сенімсіз әлеуетті өнім берушілері (өнім берушілер) тізбесіне мәлімет енгізу үшін Қор Басқармасы анықтаған еншілес ұйым тұлғасындағы Сатып алулар  мәселелері жөніндегі уәкілетті органға жібереді.

 89. Шарттың орындалуын қамтамасыз етуді ұсыну талабы мыналарға:

1) Холдингтің мүгедектер ұйымдарының (жеке тұлғалар – кәсіпкерлік қызметті жүзеге асыратын мүгедектер)  тізілімінде тұратын мүгедектер (жеке тұлғалар - кәсіпкерлік қызметті жүзеге асыратын мүгедектер) ұйымына;

2) сатып алынатын тауарлардың отандық тауар өндірушілеріне; 
3) Холдингке кіретін ұйымдарға қолданылмайды.

Қағидалардың осы тармағының ережелері консорциумдарға қолданылмайды.

90. Тапсырыс беруші тендерге қатысуға ұсыным берген әлеуетті өнім берушінің жазбаша сұрау салуын алған күннен бастап 3 (үш) жұмыс күнінен кешіктірмей оған ашық тендер қорытындылары туралы хаттаманың көшірмесін қайтарусыз негізде ұсынуға тиіс.
91. Ашық тендерде (лотта) жүргізілетін/жүргізілген ашық тендердің (лоттың) қорытындыларына әсер ететін бұзушылықтарды тапқан жағдайда Тапсырыс беруші/сатып алуды ұйымдастырушы және (немесе) тендерлік комиссия шарт жасасқан сәтке дейін тендерді (лотты) немесе оның қорытындыларынан бас тартуға міндетті. Бұл ретте тендер (лот) (тендерге (лотқа) қатысқан сол әлеуетті өнім берушілермен сол тендерлік комиссия  құрамында) қайта қаралуы тиіс.   

Тендерлік құжаттамада өткізілетін/өткізілген тендердің (лоттың) қорытындысына әсер ететін бұзушылықтарды тапқан жағдайда әлеуетті өнім берушілердің өтінімдері бар конверттерді ашқан күнге дейін Тапсырыс беруші/сатып алуды ұйымдастырушы тендерден (лоттан) бас тартуға, тендерлік құжаттаманы сәйкестікке келтіруге және қайтадан тендер (лот) жариялауға міндетті.

 Тапсырыс беруші/сатып алуды ұйымдастырушы тендерден (лоттан) немесе оның қорытындыларынан бас тарту туралы шешім қабылданған күннен бастап 
2 (екі) жұмыс күні ішінде бұл туралы өткізілетін сатып алуға қатысқан тұлғаларға хабарлауға және тиісті хабарландыруды Тапсырыс берушінің және сатып алуды ұйымдастырушының веб-сайтында және Қор белгілеген веб-сайтта жариялауға міндетті.  

5. Жабық тендер өткізу тәсілімен сатып алу

92. Жабық тендер ол туралы мәліметтер мемлекеттік құпияларды құрайтын тауарларды, жұмыстарды, көрсетілетін қызметтерді сатып алу жүзеге асырылған жағдайда өткізіледі. 

93. Жабық тендерді өткізу рәсімі жабық тендер тәсілімен сатып алу туралы ақпаратты жариялау туралы ережелерді, сондай-ақ Қағидалардың 36-тармағын қоспағанда ашық тендер рәсіміне ұқсас

94. Жабық тендер өткізу туралы әлеуетті өнім берушілерді хабарлау жабық тендерге қатысуға шақыру жіберу арқылы жүргізіледі.
6. Екі кезеңді тендер өткізу тәсілімен сатып алу
95. Тендерлер екі кезеңді рәсімдерді пайдалана отырып: 
1) сатып алынатын тауарлардың, жұмыстардың, көрсетілетін қызметтердің техникалық сипаттамаларын және өзіндік ерекшелігін тұжырымдау қиын болған;
2) мұқтаждықтарды қанағаттандырудың ықтимал жолдарымен таныстыру және олардың ең үздігін таңдау қажеттілігі болған өзара байланысты жағдайларда өткізілуі мүмкін.

96. Екі кезеңді тендер тәсілімен сатып алу мынадай дәйекті іс-шаралардың өткізілуін көздейді:
1) бірінші кезеңде мынадай іс-шаралар жүзеге асырылады:
екі кезеңді тендер тәсілімен тауарларды, жұмыстарды, көрсетілетін қызметтерді сатып алуды өткізу туралы Тапсырыс берушінің шешім қабылдау, тендерлік комиссияның, қажет болған кезде сараптау комиссиясының (сарапшының) құрамын бекіту, тендерлік комиссияның хатшысыны белгілеу, тендерлік құжаттаманы бекіту;

ашық екі кезеңді тендер тәсілімен сатып алу өткізу туралы хабарландыруды жариялау не жабық екі кезеңді тендер өткізілген жағдайда, әлеуетті өнім берушілерге шақыртулар жіберу;

тендерлік құжаттаманы әлеуетті өнім берушілерге беру;

екі кезеңді тендердің бірінші кезеңіне қатысуға әлеуетті өнім берушілердің өтінімдерін тендерлік комиссия хатшысының қабылдауы және оны тіркеуі. Екі кезеңді тендердің бірінші кезеңіне қатысуға өтінімдер баға ұсыныстары көрсетілмей беріледі;

екі кезеңді тендердің бірінші кезеңіне қатысуға әлеуетті өнім берушілердің өтінімдері салынған конверттерді ашу жөніндегі тендерлік комиссияның отырысы, әлеуетті өнім берушілердің өтінімдері салынған конверттерді ашу хаттамасын ресімдеу;

екі кезеңді тендердің бірінші кезеңіне қатысуға әлеуетті өнім берушілердің өтінімдерін тендерлік комиссияның қарауы, Тапсырыс берушінің қажеттіліктерін қанағаттандыру жолдарымен сатып алынатын тауарлардың, жұмыстардың, қызметтердің ұсынылған техникалық сипаттамалары мен ерекшеліктерін негізінде тендерлік комиссияның әлеуетті өнім берушілерге іріктеу жүргізуі, тендердің  екінші кезеңі қатысушыларының тізбесін қалыптастыру, екі кезеңді тендердің бірінші кезеңінің қорытындылары туралы хаттаманы ресімдеу, бірінші кезеңге қатысқан әлеуетті өнім берушілерді оның қорытындылары туралы хабарлау;

2)  екінші кезеңде мынадай іс-шаралар жүзеге асырылады:

қажеттілік болғанда, техникалық ерекшелікті (техникалық тапсырманы) нақтылауды қоса алғанда, тендерлік құжаттамаға өзгерістер енгізу;

тендердің екінші кезеңінің қатысушыларына нақтыланған тендерлік құжаттаманы және/немесе техникалық өзіндік ерекшелігін (техникалық тапсырманы) және тендерлік ұсынысты беруге шақыру жіберу;

тендерлік комиссияның баға ұсыныстарын және бағаны төмендетуге қосымша баға ұсыныстарын (олар бар болған жағдайда) және тендердің екінші кезеңі қатысушыларының нақтыланған техникалық ерекшеліктерін (олар бар болған жағдайда) қарауы, тендердің қорытындыларын шығару, тендердің қорытындылары туралы хаттаманы ресімдеу;

тендердің екінші кезеңінің қатысушыларын олардың қорытындылары туралы ақпараттандыру, ашық екі кезеңді тендердің қорытындылары туралы хаттаманы жариялау (жабық тендерді өткізу жағдайында, жариялау жүргізілмейді);

тендердің жеңімпазымен сатып алу туралы шарт жасасу жүзеге асырылады.

97. Екі кезеңді тендердің екінші кезеңін өткізуді бастау мерзімі екі кезеңді тендердің бірінші кезеңінің қорытындыларын шығарған күннен бастап 60 (алпыс) күнтізбелік күннен аспауы тиіс.
98. Егер Қағидаларда өзгеше көзделмесе, екі кезеңді тендерді өткізу кезінде ашық тендер қолданылатын рәсімдер пайдаланылады.

7. Баға ұсыныстарын сұрату тәсілімен сатып алу
99. Егер Тапсырыс берушінің жылдық сатып алу жоспарында сатып алу үшін көзделген сома тиісті қаржы жылына арналған республикалық бюджет туралы заңмен белгіленген айлық есептік көрсеткіштің төрт мың есе мөлшерінен асып кетпесе, тауарларды, жұмыстарды, көрсетілетін қызметтерді сатып алуды жүзеге асырған жағдайда, осы тәсілді пайдалануға болады. 

Баға ұсыныстарын сұрату тәсілін қолдану мақсатында тиісті қаржы жылына арналған республикалық бюджет туралы заңмен белгіленген айлық есептік көрсеткіштің төрт мың есе мөлшерінен аспайтын бөлікке қаржы жылы ішінде тауарлардың, жұмыстардың, көрсетілетін қызметтердің біртекті түрлерін сатып алудың жылдық көлемін бөлшектеуге болмайды. Тапсырыс берушінің атынан Тапсырыс берушінің тікелей филиалы (өкілдігі) мұндай сатып алуды жүзеге асыруы талабымен, Тапсырыс беруші өзінің филиалының (өкілдігінің) қызметін қамтамасыз ету үшін қажетті тауарларды, жұмыстарды, көрсетілетін қызметтерді сатып алуды жүзеге асырған жағдайда осы талап қолданылмайды. 

Төмендетуге арналған сауда-саттықтарды қолдана отырып баға ұсыныстары сұранысы тәсілімен электрондық сатып алуды өткізу рәсімі Электрондық сатып алуды өткізу жөніндегі нұсқаулықпен реттеледі. 

100. Қағидалардың 104-115-тармақтарының ережелері баға ұсыныстары тәсілімен жүргізілетін электрондық сатып алуға қолданылмайды.

101. Тапсырыс беруші/сатып алуды ұйымдастырушы баға ұсыныстарын табыс ету мерзімі аяқталған күнге дейін 5 (бес) жұмыс күнінен кешіктірмей Тапсырыс берушінің/сатып алуды ұйымдастырушының веб-сайтына және Қор анықтаған веб-сайтқа мынадай ақпаратты:

1) баға ұсыныстарын сұрату тәсілімен жоспарланып отырған сатып алуды жүргізу туралы - атауы, қысқаша сипаттамасы, сондай-ақ  тауарларды жеткізудің, жұмыстарды орындаудың, қызметтерді көрсетудің талап етілетін көлемі, төлеу шарттары, мерзімі, орны мен талаптары (қажет болған кезде Қағидалардың 37-тармаының 2) тармақшасында көрсетілген талаптарға сәйкес келуі тиіс техникалық ерекшелік қоса берілген), жеңімпаз деп танылған әлеуетті өнім берушімен сатып алу туралы шарт жасау мерзімі;

2) мүдделер қақтығысы туралы мәліметтердің нысанына және мазмұнына қойылатын талаптар (консультациялық қызметтерді сатып алуды жүзеге асыру кезінде);

3) әлеуетті өнім берушілердің баға ұсыныстарын табыс етуінің басталу мерзімі туралы; 

4) баға ұсыныстары бар конверттерді ашу рәсімін бастау орны, күні және уақыты туралы;

5) сатып алу туралы шарттың жобасын;

6) баға ұсыныстарын сұрату тәсілімен сатып алуды жүргізу мәні болып табылатын ҚҚС-ты есепке алмай, тауарлар, жұмыстар, қызметтерді сатып алу үшін әрбір лот бойынша бөлінген сомалар туралы мәліметті; 

7) баға ұсыныстары бар конверттерді ресімдеу бөлігінде талапты қамтитын хабарландыруды орналастыруға міндетті.

102. Баға ұсыныстарын сұрату тәсілімен сатып алу жүргізу: 
1) Холдингтің Тауар өндірушілер тізілімінде тұрған тауарды сатып алатын тауар өндірушілердің; 

2) Холдингтің  мүгедектер ұйымының тізілімінде тұрған (кәсіпкерлік қызметті жүзеге асыратын мүгедектер – жеке тұлғалар) сатып алынатын тауарды шығаратын мүгедектер ұйымдарының (жеке тұлғалар - кәсіпкерлік қызметті жүзеге асыратын мүгедектер);

103. Әлеуетті өнім берушінің баға ұсынысын табыс етуі оның сатып алуды жүргізу туралы ақпаратта көзделген талаптарды сақтай отырып, тауарды жеткізуді, жұмыстарды орындауды, қызметтер көрсетуді жүзеге асыруға келісім білдіру нысаны болып табылады. 

104. Баға ұсынысы баға ұсыныстары тәсілімен сатып алулар туралы хабарландыруда көрсетілген конверттерді ашу рәсімі басталған уақытқа дейін мөр басылған конвертте беріледі. Әр әлеуетті өнім беруші әлеуетті өнім берушінің қолы және мөрімен (ол бар болған кезде) бекітілген тек бір баға ұсынысын бере алады, ол мынадай мәліметтер мен құжаттарды қамтуы тиіс:
1) әлеуетті өнім берушінің атауын, нақты мекенжайын;

2) жеткізілетін тауарлардың атауы, сипаттамасы және санын, орындалатын жұмыстар, көрсетілетін қызметтердің атауы мен көлемін;

3) баға ұсыныстарын сұрату тәсілімен сатып алу жүргізу туралы хабарландыруда белгіленген нысан мен мазмұнға сәйкес келетін мүдделер қақтығысы туралы мәліметтерді (консультациялық қызметтерді сатып алу жөніндегі баға ұсыныстарын сұрату тәсілімен сатып алуға қатысқан кезде);
4) тауарларды жеткізу, жұмыстарды орындау, қызметтерді көрсету орнын және мерзімін;

5) тауарды жеткізуге, жұмыстарды орындауға, қызметтерді көрсетуге байланысты оған енгізілген шығыстармен ҚҚС-ны есептемегендегі тауарлар, жұмыстар, қызметтердің бірлігі үшін бағасын және жалпы бағасын;

6) заңды тұлғаның мемлекеттік тіркелгені (қайта тіркелгені) туралы куәліктің немесе анықтаманы көшірмесі немесе Қазақстан Республикасының Әділет министрлігі белгілеген нысан бойынша тіркеуші орган берген заңды тұлғаны мемлекеттік тіркеу туралы анықтама не электрондық тіркеу жүйесін пайдаланатын куәлікті немесе анықтаманы берген мемлекеттік органның ресми интернет көзіне сілтеме (www.egov.kz) көрсетілген әлеуетті өнім берушінің өтінішінің электрондық көшірмесін; заңды тұлға құрмастан жеке кәсіпкерлікті жүзеге асыратын жеке тұлғалар үшін – Рұқсаттар мен хабарламалардың мемлекеттік электрондық тізіліміне (хабарлама берген Субъектілердің тізілімі) сілтеме көрсетілген әлеуетті өнім беруші өтінішінің электрондық көшірмесін не қызметтің басталуы туралы хабарламаның сәйкестендіру нөмірі көрсетілген рұқсаттар мен хабарламалардың мемлекеттік электрондық тізілімінен үзіндінің электрондық көшірмесін не кәсіпкерлік субъектісі ретінде тіркелгені туралы құжаттың электрондық көшірмесін, заңды тұлғалардың уақытша бірлестігі (консорциум) үшін – консорциум туралы келісімнің электрондық көшірмесін және консорциумның қатысушыларын мемлекеттік тіркеу (қайта тіркеу) туралы куәліктердің электрондық көшірмелерін;
7) лицензияның көшірмесін (егер сатып алу талаптарында міндетті лицензиялауға жататын қызмет деп болжанған жағдайда);
8) әлеуетті өнім беруші қол қойған техникалық ерекшелікті (егер баға ұсыныстарын сұрату тәсілімен сатып алу жүргізу туралы хабарландыруда техникалық ерекшелік және әлеуетті өнім берушінің техникалық ерекшелігін беру туралы талабы қамтылған жағдайда);

9) Қордың Директорлар кеңесінің 2017 жылғы 17 маусымдағы № 140 шешіміне сәйкес алынып тасталды);
Қағидалардың 102-тармағында көрсетілген әлеуетті өнім берушілер арасында сатып алуды өткізу кезінде Қағидалардың 102-тармағындағы талаптарға сәйкес келетін әлеуетті өнім берушілерге сатып алуға қатысуға рұқсат етіледі. Әлеуетті өнім берушілердің Қағидалардың 102-тармағындағы талаптарға сәйкес келетіндігі Қордың веб-сайтында жарияланған тиісті Тізілімдерде орналасқан ақпарат негізінде анықталады. 
105. Әлеуетті өнім берушінің баға ұсынысы бар мөр басылған конвертінің сыртқы бетінде мыналар көрсетілуі тиіс:
1) әлеуетті өнім берушінің толық атауы мен пошталық мекенжайы;
 2) сатып алу туралы хабарландыруда көрсетілген ұқсас мәліметтерге сәйкес келетін Тапсырыс берушінің/сатып алуды ұйымдастырушының атауы мен пошталық мекенжайы;

3) сатып алуға қатысу үшін әлеуетті өнім берушінің баға ұсынысы берілген тауарлар, жұмыстар, қызметтердің, лоттың атауы.
106. Әлеуетті өнім беруші туралы мәліметтер тиісті баға ұсыныстарын тіркеу журналына енгізілуге тиіс.  Аталған мәліметтер журналға әлеуетті өнім берушілердің баға ұсыныстары салынған конверттерді беруіне қарай хронологиялық тәртіппен енгізіледі.
107. Қағидалардың 105-тармағының талаптарына сәйкес келмейтін, сондай-ақ конверттерді ашу рәсімі басталған уақыттан соң берілген баға ұсыныстары салынған конверт қайтарылады және тіркеуге жатпайды.
108. Тапсырыс беруші баға ұсыныстарын сұрату тәсілімен сатып алу туралы хабарландыруларда көрсетілген күнде, уақытта және орында баға ұсыныстары салынған конвертті ашады, баға ұсыныстарын жариялайды.
109. Кез келген мүдделі тұлға конвертті ашқан кезде қатысу құқығына ие болады. Заңнамада көзделген жағдайларды қоспағанда, конверттерді ашу аудио- және бейнежазбаға жазуға рұқсат етіледі.
Әлеуетті өнім берушілердің уәкілетті өкілдері басқа әлеуетті өнім берушілердің баға ұсыныстарымен қол қоя отырып танысу құқығына ие болады.

Тапсырыс беруші/сатып алуды ұйымдастырушы барлық мүдделі тұлғаларға конверттерді ашу рәсіміне кедергісіз қолжетімділікті қамтамасыз етуге міндетті.
110. Тапсырыс беруші/сатып алуды ұйымдастырушы баға ұсыныстарында әлеуетті өнім берушілер өтініш берген бағаны жария етеді, әлеуетті өнім берушілердің қатысушы уәкілетті өкілдерін берілген баға ұсыныстарымен қол қойғыза отырып таныстырады.
111. Тапсырыс беруші/сатып алуды ұйымдастырушы баға ұсыныстарын салыстырады және ең төмен баға ұсынысын ұсынған әлеуетті өнім берушіні айқындайды. 
Егер ең төмен баға ұсынысын бірнеше әлеуетті өнім берушілер ұсынған жағдайда, Холдингтің тауар өндірушілерінің тізілімінде тұрған сатып алынатын тауардың отандық тауар өндірушісі болып табылатын әлеуетті өнім беруші жеңімпаз болып табылады. Холдингтің тауар өндірушілерінің тізілімінде тұрған сатып алынатын тауардың отандық тауар өндірушісі болмаған жағдайда және жұмыстарды, қызметтерді сатып алуды жүзеге асырған кезде баға ұсынысы басқа әлеуетті өнім берушілердің баға ұсыныстарынан бұрын түскен әлеуетті өнім беруші жеңімпаз болып танылады.
112. Әлеуетті өнім берушінің баға ұсынысы өзге валютада берілген жағдайда оларды салыстыру мақсатында баға ұсыныстарын бірыңғай валютаға келтіру үшін баға ұсыныстарын ашу күніне Қазақстан Республикасы Ұлттық Банкінің бағамы қолданылады.
113. Әлеуетті өнім берушінің баға ұсынысы, егер:
1) ол сатып алу үшін бөлінген сомадан асып кетсе;

2) әлеуетті өнім беруші ұсынатын тауарлар, жұмыстар және қызметтер Тапсырыс берушінің техникалық ерекшелігінің талаптарына сәйкес келмесе, әлеуетті өнім беруші тауарларды жеткізудің, жұмыстарды орындаудың, қызметтерді көрсетудің таңдаулы талаптарын, сондай-ақ сатып алынатын тауарлардың, жұмыстардың, көрсетілетін қызметтердің елеулі сипаттамасын ұсынған жағдайлардан басқа, әлеуетті өнім беруші сатып алу талаптарымен келіспесе не оны өзгертуді және (немесе) толықтыруды ұсынса;

3) ол Қағидалардың 104-тармағында көзделген талаптарға сәйкес келмесе;

4) әлеуетті өнім беруші бірден астам баға ұсыныстарын ұсынса;

5) әлеуетті өнім беруші не оның қосалқы мердігері (бірге орындаушы) не консорциумға кіретін заңды тұлға Холдингтің сенімсіз әлеуетті өнім берушілер тізбесінде және (немесе) Мемлекеттік сатып алудың жосықсыз қатысушылары тізілімінде тұрған болса, қабылданбай тасталуға жатады.
114. Баға ұсыныстарын сұрату тәсілімен сатып алу мынадай:
1) кемінде екі баға ұсынысын берген;

2) егер Қағидалардың 113-тармағында көзделген негіздемелер бойынша баға ұсынымдары қабылданбай тастағаннан кейін, екіден кем баға ұсынысы қалған жағдайда;

3) сатып алу туралы шарт жасаудан әлеуетті өнім беруші жалтарған жағдайда өтпеді деп танылады.
115. Егер баға ұсыныстарын сұрату тәсілімен сатып алу өткізілмеді деп танылса, Тапсырыс беруші: 
1) баға ұсыныстарын сұрату тәсілімен сатып алуды қайта өткізуге; 
2) сатып алу талаптарын өзгертуге және баға ұсыныстарын сұрату тәсілімен сатып алуды қайта өткізуге;
3) бір көзден тәсілімен сатып алуды жүзеге асыруға құқылы.
Қағидалардың осы тармағының 3) тармақшасында көзделген шешімді Тапсырыс беруші сатып алу қорытындыларын бекіткен күннен кейінгі күннен бастап 10 (он) жұмыс күні ішінде қабылдауы тиіс.
Қағидалардың осы тармағының 1) тармақшасында көзделген сатып алуды Тапсырыс беруші Баға ұсыныстарын сұрату тәсілімен сатып алудың қорытындылары хаттамасына қол қойылған күннен кейінгі күннен бастап 10 (он) жұмыс күнінен кешіктірмей жариялауы тиіс.

116. Баға ұсыныстарын сұрату тәсілімен сатып алудың қорытындыларын бағаны төмендетуге өткізілген электрондық сауда-саттықтардың қорытындылары бойынша қалыптастырылған қорытынды хаттамаларды қоспағанда және тендерге қатысуға өтінімдер болмаған жағдайда, Тапсырыс берушінің бірінші басшысы/сатып алуды ұйымдастырушы немесе оларға уәкілетті өзге тұлға бекіткен хаттама түрінде ресімделеді. Сатып алу қорытындылары әлеуетті өнім берушілердің баға ұсыныстарын табыс ету мерзімі аяқталған күннен бастап 3 (үш) жұмыс күнінен кешіктірмей жүргізілуі тиіс. Баға ұсыныстарын сұрату тәсілімен сатып алу қорытындыларының хаттамасы мынадай:
1) Тапсырыс беруші мен сатып алуды ұйымдастырушының толық атауы, олардың пошталық мекенжайы;

2) баға ұсыныстарын сұрату тәсілімен тауарлар, жұмыстар, қызметтерге өткізілген сатып алудың аты;

3) олар мәлімдеген тауарларға, жұмыстарға, қызметтерге арналған бағаны  берген түпкілікті мерзім аяқталғанға дейін баға ұсыныстарын табыс еткен әлеуетті өнім берушілердің толық атауы;

4) бас тарту себептерін негізге ала отырып қабылданбай қалған баға ұсыныстары туралы;

5) баға ұсыныстарын сұрату тәсілімен сатып алудың жеңімпазы туралы;

6) егер баға ұсыныстарын сұрату тәсілімен сатып алу болған жағдайда, сатып алу туралы шарттың сомасы және жасау мерзімдері туралы мәліметтерді қамтуы тиіс.

Тапсырыс беруші баға ұсыныстарын сұрату тәсілімен сатып алу қорытындылары бекітілген күннен бастап 1 (бір) жұмыс күнінен кешіктірмей қорытындылар туралы ақпаратты Тапсырыс берушінің веб-сайтына және Қор анықтаған веб-сайтта орналастыруға міндетті.
117. Баға ұсыныстарын сұрату тәсілімен жүргізілетін/жүргізілген сатып алуға баға ұсыныстарын сұрату тәсілімен сатып алу қорытындыларына әсерін тигізетін бұзушылықтарды анықтаған жағдайда Тапсырыс беруші/сатып алуды ұйымдастырушы шарт жасасқан сәтке дейін сатып алуды (лотты) немесе олардың қорытындыларын қабылдамауға міндетті.  Бұл ретте сатып алу (лот) қайта қаралуы керек (сатып алуға (лотқа) қатысқан сол әлеуетті өнім берушілермен қоса).

Тапсырыс беруші/сатып алуды ұйымдастырушы сатып алудан (лоттан) немесе олардың қорытындыларынан бас тарту туралы шешімді бекіткен күннен бастап 2 (екі) жұмыс күні ішінде өткізілетін сатып алуға қатысқан тұлғаларға бұл туралы хабарлауға және Тапсырыс беруші мен сатып алуды ұйымдастырушының веб-сайтында және Қор белгілеген веб-сайтта тиісті хабарландыруды жариялауға міндетті.
Баға ұсыныстарын сұрату тәсілімен сатып алу туралы хабарландыруда баға ұсыныстарын сұрату тәсілімен өткізілетін/өткен сатып алу қорытындыларына әсер ететін бұзушылықтар анықталған жағдайда Тапсырыс беруші/сатып алуды ұйымдастырушы сатып алу туралы шарт жасасу сәтіне дейін сатып алудың (лоттың) немесе оның қорытындыларының күшін жойып, хабарландырудың мазмұнын сәйкестікке келтіруге және сатып алуды (лотты) қайта жариялауға міндетті.

8. Ұйымдастырылған электрондық сауда-саттықтарда және тауар биржалары арқылы және электр энергиясының орталықтандырылған сауда-саттықтарында сатып алу

118. Ұйымдастырылған электрондық сауда-саттықта сатып алу сауда-саттық қызметін реттеу туралы Қазақстан Республикасының заңнамасында белгіленген тәртіппен тауарларды нақты уақыт режимінде сатып алуды қамтамасыз ететін электрондық сауда-саттық жүйесі арқылы Тапсырыс берушінің бірінші басшысы немесе оларға уәкілетті өзге тұлғалардың шешімі бойынша жүзеге асырылады. 
119. Ұйымдастырылған электрондық сауда-саттықта сатып алу электрондық байланыс құралдарын пайдалана отырып, тауарларды сатып алу-сатуға арналған электрондық сауда-саттық қатысушыларының келісімі (шарттары) негізінде сауда-саттық мәмілелерді жасау жолымен жүзеге асырылады.
120. Электрондық сауда-саттықтың қатысушылары мыналар:
тиісті ақпараттық жүйелері мен желілерді ұйымдастыру және басқаруға байланысты қызметтерді көрсететін тұлғалар (сатуға және сатып алуға арналған ұсыныстары бар электрондық құжаттарды алу, орналастыру, сақтау) (делдал);

белгілі бір тауарларды сатуға ұсынатын тұлғалар (сатушы);
тиісті тауарлардың әлеуетті сатып алушы тұлғалар (сатып алушы) болып табылады. 

Электрондық сауда-саттық қатысушыларының құқықтары мен заңды мүдделерін қорғау сауда-саттық қызметінің субъектілеріне белгіленген тәртіппен жүзеге асырылады. 
121. Тауар биржалары арқылы тауарларды сатып алу Тапсырыс берушінің бірінші басшысының немесе оларға уәкілетті өзге тұлғаның шешімі бойынша тауар биржалары туралы Қазақстан Республикасының заңнамасына сәйкес Қазақстан Республикасының Үкіметі бекіткен биржа тауарларының тізбесі бойынша биржалық тауарлар тізбесінде көзделген топтаманың ең төменгі мөлшерінен кем емес көлемде жүзеге асырылады.
122. Электр энергиясының орталықтандырылған сауда-саттықтарында электр энергиясын сатып алу Тапсырыс берушінің бірінші басшысының немесе оларға уәкілетті өзге тұлғаның шешімі бойынша электр энергетикасы туралы Қазақстан Республикасының заңнамасында белгіленген тәртіппен Қазақстан Республикасындағы электр энергиясының орталықтандырылған сауда-саттықтарын ұйымдастыру және жұмыс істеу қағидасына сәйкес жүзеге асырылады.
9. Сатып алу туралы шартты жасасу

123. Сатып алу туралы шарт тендерлік құжаттамада немесе баға сұраныстарын сұрату тәсілімен сатып алу жүргізу туралы хабарландыруда қамтылған сатып алу туралы шарттың жобасына сәйкес жасалады. 

Бір көзден тәсілімен жасалатын сатып алу туралы шарт Қағидалардың 127-128 және 134-135-тармақтарында көзделген талаптарға жауап беруі тиіс. Қағидалардың 131-133-тармақтарында көзделмеген негіздемелер бойынша өзгерістерді жобаға не бір көзден сатып алу туралы жасалған шартқа енгізуге болмайды.

Қазақстан Республикасының бейрезидентімен сатып алу туралы шарт жасасқан жағдайда, Қазақстан Республикасы заңнамасының талаптарын ескере отырып, онда ұсынылған нысанда сатып алу туралы шартты ресімдеуге болады.

Ашық тендер тәсілімен электрондық сатып алу қорытындылары бойынша шарт жасасқан кезде Тапсырыс беруші жеңімпазбен шарт жасағанға дейін Электрондық сатып алуды өткізу жөніндегі нұсқаулықтың талаптарына сәйкес түпнұсқалары және/немесе қағаз құжаттардың нотариалды куәландырылған көшірмелері бар әлеуетті өнім берушінің электрондық құжаттарын салыстыру рәсімін өткізеді.
124. Сатып алу туралы шарт тендер жеңімпазы немесе Қазақстан Республикасының заңнамасына сәйкес ҚҚС төлеушісі болып табылмайтын немесе ҚҚС салынбай жеткізілетін тауар, орындалатын жұмыс, көрсетілетін қызметтің баға ұсыныстарын сұрату тәсілімен сатып алу жағдайларын қоспағанда, оған ҚҚС есептей отырып, тендер жеңімпазы ұсынып отырған немесе баға ұсыныстарын сұрату тәсілімен сатып алу бағасын қамтуы тиіс.
Егер сатып алынатын тауардың өндірушісі болып табылатын білікті әлеуетті өнім берушімен шарт жасалса, шарт жасалған күннен бастап 30 (отыз) күнтізбелік күннен кешіктірмей төленуі қажет шарт сомасының 30%-дан кем емес мөлшеріндегі алдын ала төлем  шарт талаптарында көзделуге тиіс.  
Сатып алынатын тауардың өндірушісі болып табылатын білікті әлеуетті өнім берушіден тауарларды ұзақ мерзімді сатып алуды жүзеге асырған кезде Тапсырыс берушілер сатып алу туралы ұзақ мерзімді шарт қолданысының кейінгі 12 (он екі) айында тауарды жеткізу үшін көзделген, сатып алу туралы ұзақ мерзімді шарт сомасының 30%-дан кем емес мөлшеріндегі алдын ала төлемді  шарт талаптарында қарастыруға міндетті.

125. Тапсырыс беруші шартқа қол қоюдың түпкілікті мерзіміне дейін 
10 (он) күнтізбелік күннен кем емес мерзімде сатып алу қорытындылары туралы хаттамаға сәйкес баға ұсыныстарын сұрату тәсілімен сатып алу тендерінің жеңімпазына Тапсырыс беруші тарапынан қол қойылған сатып алу туралы шарттың жобасын жібереді. Баға ұсыныстарын сұрату тәсілімен сатып алу тендерінің жеңімпазы Тапсырыс беруші тарапынан қол қойылған сатып алу туралы шарттың жобасын алған күннен бастап 5 (бес) күнтізбелік күн ішінде сатып алу туралы шарттың жобасына қол қоюы тиіс. Тендер немесе баға ұсыныстарын сұрату тәсілімен сатып алу туралы шарт сатып алу қорытындылары туралы хаттамада көрсетілген, бірақ қорытындылар туралы хаттамаға қол қойған күннен бастап 5 (бес) күнтізбелік күннен кешіктірмейтін және қорытындылар туралы хаттамаға қол қойған күннен бастап 25 (жиырма бес) күнтізбелік күннен асырмайтын мерзімде  жасалады.
Егер сатып алу туралы шартты Қазақстан Республикасының резидент еместерімен жасаған жағдайда немесе тендердің тәсілімен электрондық сатып алудың қорытындылары бойынша 10 (он) күнтізбелік күнге қосымша ұзартылуы мүмкін.

Бір көзден тәсілімен сатып алу туралы шарт бір көзден тәсілімен сатып алуды жүзеге асыру туралы шешім қабылдаған күннен бастап 25 (жиырма бес) күнтізбелік күн ішінде жасалады (Қағидалардың 137 және 138-тармақтары).
126. Тауарларды, жұмыстарды және қызметтерді сатып алу туралы ұзақ мерзімді шарт оған қол қойылған күннен бастап 10 (он) жылдан аспайтын мерзімге оны ұзарту туралы Тапсырыс берушінің міндеттемесін қарастыруы мүмкін. Сатып алу туралы ұзақ мерзімді шартты ұзарту тиісті жылға (дарға) бекітілген ұзақ мерзімді сатып алу жоспарының негізінде жүзеге асырылады.
Егер бұл пилоттық сатып алудың санаттық стратегиясында қарастырылған жағдайда,  Тауарларды, жұмыстарды және қызметтерді сатып алу туралы ұзақ мерзімді шарт 10 (он) жылдан астам мерзімге жасала алады. 
127. Есеп айырысуды, оның ішінде шарт бойынша түпкілікті есеп айырысуды Тапсырыс беруші тараптар тауардың жеткізілуін, қызметтердің көрсетілуін, жұмыстардың орындалуын растайтын актілерге қол қойған күннен бастап 30 (отыз) жұмыс күнінен кешіктірмейтін мерзімде жүзеге асыруға міндетті.
128. Тапсырыс беруші егер шарттың орындалуын қамтамасыз етуді енгізу шартта көзделген жағдайда, өнім берушіге сатып алу туралы шарттың орындалуына енгізілген қамтамасыз етуді сатып алу туралы шарт бойынша олар өздерінің міндеттемелерін толық және тиісті дәрежеде орындаған күннен бастап 10 (он) жұмыс күні ішінде қайтарады. 
Өнім беруші шарттық міндеттемелерін орындауды бұзған жағдайда, Тапсырыс беруші шарттық міндеттемелерін орындауды бұзғаны үшін өнім берушіге есептелген айыппұл мен осыған байланысты туындаған шығындардың сомасын сатып алу туралы шартты орындауға енгізілген қамтамасыз ету сомасынан ұстап қалуға құқылы.  Өнім беруші шарт бойынша өзінің міндеттемелерін толық және тиісті дәрежеде орындаған, сондай-ақ жіберілген және ықтимал шарттың талаптарын бұзуды жойған (мұндай бұзушылықтар жіберілген жағдайда) күннен бастап 10 (он) жұмыс күні ішінде Холдингтің сенімсіз әлеуетті өнім берушілерінің (өнім берушілер) тізбесіне оны енгізбестен, шартты орындауды қамтамасыз етудің қалған сомасы қайтарылады.
Бұл ретте, өнім беруші дербес айыппұл санкцияларын толық төлеген жағдайда Тапсырыс беруші шартты орындауды қамтамасыз етуді ұстап қалмайды және өнім беруші Холдингтің сенімсіз әлеуетті өнім берушілерінің (жеткізушілер) тізбесіне енгізілмейді.
129. Сатып алу туралы шарт Қағидалардың 127-128-тармақтарын бұзғаны үшін Тапсырыс берушінің жауапкершілігін көздеуі тиіс.
130. Бағалау және салыстыру қорытындылары бойынша екінші орын алған әлеуетті өнім берушіні қоспағанда, әлеуетті өнім беруші тендердің қорытындылары туралы хаттамада немесе баға ұсыныстарын сұрату тәсілімен сатып алу хаттамасында белгіленген мерзімдерде Тапсырыс берушіге сатып алу туралы қол қойылған шартты ұсынбаған немесе шартты жасасып, шарттың орындалуын қамтамасыз етпеген жағдайда, онда осындай әлеуетті өнім беруші сатып алу туралы шартты жасасудан бас тартқан деп танылады.
Бағалау және салыстыру қорытындылары бойынша екінші орын алған әлеуетті өнім берушіні қоспағанда, әлеуетті өнім беруші сатып алу туралы шартты жасасудан бас тартқан деп танылған жағдайда, Тапсырыс беруші оларға қамтамасыз етуге берілген өтінімдерді ұстап қалады және Холдингтің сенімсіз әлеуетті өнім берушілері (өнім берушілер) тізбесіне осындай өнім беруші туралы мәліметтерді енгізу үшін Қордың Басқармасы анықтаған еншілес ұйым тұлғасында сатып алу мәселелері бойынша уәкілетті органға тиісті ақпаратты белгіленген тәртіппен жібереді.
Әлеуетті өнім беруші:

- тендерге қатысуға өтінімдерді ашқан күннен бастап және сатып алу туралы шартқа қол қойылған күнге дейін кезеңде Қазақстан Республикасы ұлттық валютасының бағамын біршама азаюына байланысты сатып алу туралы шартты (ұзақ мерзімді шартты) жасаудан; 

- сатып алу туралы шартқа қол қойылған күннен бастап және авансты (алдын ала төлемді) қайтаруды қамтамасыз етуді енгізген күнге және (немесе) шартта көзделген сатып алу туралы шартты орындағанға дейінгі кезеңде Қазақстан Республикасы ұлттық валютасының бағамын елеулі түрде азайтуға байланысты сатып алу туралы шартты орындаудан және (немесе) авансты (алдын ала төлемді) қайтаруды қамтамасыз етуді енгізуден әлеуетті өнім беруші бас тартқан жағдайда сатып алу туралы шартты жасаудан жалтарды деп танылмайды. 
131. Сатып алу туралы шарттың жобасына өзгерістер мен толықтырулар енгізу тараптардың өзара келісімі арқылы жол беріледі:
1) сапаның өзгермейтіндігі жағдайында және өнім берушіні таңдау үшін негіз болатын басқа да жағдайларда сатып алу туралы шарт жобасы сомасының төмендеу бөлігінде;
2) тауарларға, жұмыстарға, қызметтерге арналған бағаларын және тиісінше әлеуетті өнім беруші жеңімпазды айқындаған күннен бастап және сатып алу туралы шартқа қол қойған күнге дейінгі кезеңде Қазақстан Республикасының ұлттық валютасы бағамын біршама азайтуға байланысты сатып алу туралы шарт (ұзақ мерзімді шарт) жобасының сомасын ұлғайту бөлігінде. 

Тауарларды, жұмыстарды, қызметтерді сатып алу туралы шарттың жобасын осылай өзгеруі сатып алу жоспарында осы тауарларды, жұмыстарды, қызметтерді сатып алу үшін көзделген сома шегінде жол беріледі (ұзақ мерзімді жоспарда). 

Бұл ретте өнім беруші Тапсырыс берушіге өндіріске және/немесе растайтын құжаттарды қоса бере отырып, шарттың орындалмаған көлемінің бөлігіне тауарды жеткізуге, жұмыстарды орындауға, қызметтерді көрсетуге арналған шығындарды ұлғайтуға әсер ететін факторларға арналған шығындардың толық калькуляциясын көрсете отырып, сатып алу туралы шарт жобасының бағасын ұлғайту қажеттілігінің негіздемесін ұсынуы тиіс;
3) Тапсырыс беруші ықтимал өнім берушінің баламалы талаптарын қабылдаған жағдайда;
4) аванс (алдын ала төлем) талаптарын өзгерту не бас тарту жағдайында;
5) бағалау қорытындысы бойынша және салыстырмалы екінші орын алған ықтимал өнім берушімен Қағидалардың 84, 85-тармақтарына сәйкес сатып алу туралы шарт жасалған жағдайда тауарларды жеткізу, қызметтерді көрсету, жұмыстарды орындау бойынша өнім берушінің міндеттемелерін орындау мерзімдерін ұзарту бөлігінде өзара келісімі бойынша сатып алу туралы шарттың жобасына өзгерістер  мен толықтырулар енгізуге болады, бұл ретте шарт олар тендерге қатысуға берген өтінімде ұсынған бағадан аспайтын баға бойынша жасалады. Мұндай жағдайда, Тапсырыс беруші жүргізген тендер жеңімпазы орындаған міндеттемелердің құнын төлеу ескеріледі.
Қағидалардың 84-тармағы қолданылған жағдайда, мерзім тендердің қорытындылары туралы хаттамаға қол қойылған күннен бастап жеңімпаз сатып алу туралы шартқа қол қою үшін белгіленген мерзім өткен күнге дейін немесе жеңімпаз сатып алу туралы шартқа қол қоюдан жазбаша түрде бас тартқан күннен бастап (тендер жеңімпазы шартқа қол қою үшін белгіленген мерзім шегінде шартқа қол қоюдан бас тартқан жағдайды қоспағанда) есептелетін күн санына ұзартылады. Қағидалардың 85-тармағы қолданылған жағдайда, мерзім тендер жеңімпазымен шарт жасасқан күннен бастап тендер жеңімпазымен шартты бұзған күнге дейін есептелетін күн санына ұзартылады.
132. Қағидалардың 91, 117-тармақтарын сатып алу туралы шарттың жобасына қолданған жағдайда сатып алу қорытындыларының күшін жою және қайта қарау және шарттар жасау үшін пайдаланылған күндер санына тауарларды жеткізу, қызметтерді көрсету, жұмыстарды орындау бойынша міндеттемелерді орындау мерзімін ұзарту бөлігінде өзгеріс және/немесе толықтыру енгізіледі.
133. Сатып алу туралы жасалған шартқа өзгерістер енгізуге төмендегі жағдайларда өзара келіскенде жол беріледі:
1) егер сатып алу туралы шартты орындау барысында ұқсас сатып алынатын тауарлар, жұмыстар, қызметтерге арналған бағалар төмендеу жағына өзгерсе, тауарларға, жұмыстарға, қызметтерге бағалар және тиісінше сатып туралы шарттың сомасы төмендеу бөлігінде;
2) тауарларға, жұмыстарға, қызметтерге арналған бағаларын және тиісінше орындауды бастаған күннен бастап және шартта көзделген сатып алу туралы шарттың орындалуын аяқтаған күнге дейінгі кезеңде Қазақстан Республикасының ұлттық валютасы бағамын біршама азайтуға байланысты сатып алу туралы шарттың (ұзақ мерзімді) сомасын ұлғайту бөлігінде.

Тауарлар, жұмыстар, қызметтерді сатып алу туралы жасалған шарттың осылай өзгеруі жылына бір реттен аспайтын сатып алу жоспарында, ал жылына екі реттен аспайтын ұзақ мерзімді шартта осы тауарлар, жұмыстар, қызметтерді сатып алу үшін көзделген сомалар шегінде жол беріледі.
Бұл ретте өнім беруші Тапсырыс берушіге өндіріске және/немесе растайтын құжаттарды қоса бере отырып, шарттың орындалмаған көлемінің бөлігіне тауарды жеткізуге, жұмыстарды орындауға, қызметтерді көрсетуге арналған шығындарды ұлғайтуға әсер ететін факторларға арналған шығындардың толық калькуляциясын көрсете отырып, сатып алу туралы шарттың (ұзақ мерзімді) бағасын ұлғайту қажеттілігінің негіздемесін ұсынуы тиіс;
3) мемлекеттік сараптамадан немесе аккредиттелген ұйымның сараптамасынан өткен жобалық-сметалық құжаттамаға және сатып алу жоспарына тиісті өзгерістер енгізген жағдайда сатып алу туралы шарттың сомасын азайту немесе ұлғайту бөлігінде, сондай-ақ шарттың орындалу мерзімдерін тиісінше өзгерту бөлігінде; 

3-1) мемлекеттік сараптамадан өткен, жобалық-сметалық құжаттамада көзделген құн шегінде кешенді жұмыстардың сатып алу туралы шарт сомасын азайту немесе ұлғайту бөлігінде, сондай-ақ шарттың орындалу мерзімін тиісінше өзгерту бөлігінде;
4) осы тармақтың 3) тармақшасында көрсетілген жұмыстардан басқа, сатылып алынатын тауарлар, жұмыстар көлемінде қажеттілікті азайтуға немесе негіздемелі түрде ұлғайтуға байланысты сатып алу туралы шартта бастапқы жоспарланғаннан аспайтын сома мен көлемге сатып алу туралы шарттың сомасын  азайту не ұлғайту бөлігінде, сондай-ақ сатып алу туралы жасалған шартта көрсетілген тауардың, жұмыстың, қызметтің бір бірлігіне бағаның өзгермеуі талабымен шарттың орындалу мерзімін тиісінше өзгерту бөлігінде. Тауарларды, жұмыстарды, қызметтерді сатып алу туралы жасалған шарттың осылай өзгеруіне сатып алуды жүзеге асыру үшін анықталған жылға сатып алу жоспарында осы тауарларды, жұмыстарды, қызметтерді сатып алу үшін көзделген сома мен көлем шегінде жол беріледі;
5) егер өнім беруші онымен жасалған тауарларды, жұмыстарды, қызметтерді сатып алу туралы жасаған шартты орындау үдерісінде тауардың бір бірлігіне бағаның өзгермеуі талабымен, үздік сапалық және (немесе) техникалық сипаттамасын не болмаса онымен  жасалған тауарларды, жұмыстарды, қызметтерді сатып алу туралы шарттың мәні болып табылатын тауарларды жеткізу, жұмыстарды орындау және қызметтерді көрсету мерзімі мен (немесе) талабын ұсынды;
6) сатып алу туралы шарттың сомасын салық, кеден және басқа да салаларда заңнаманың өзгеруімен туындаған келесі (кейінгі) жылы (жылдары) аяқталу мерзімімен жұмысты орындауға соманы азайту немесе арттыру бөлігінде, сондай-ақ мемлекеттік сараптамадан өткен жобалау-сметалық құжаттамадағы тиісті өзгерістерді енгізген жағдайда жылдар бойынша қаржыландыру өзгерген жағдайда шарттың орындалуын тиісті өзгерту бөлігінде;
7) салық, кеден және басқа да салаларда заңнаманың өзгеруімен туындаған тауарларды жеткізуге, қызметтерді көрсетуге сатып алу туралы ұзақ мерзімді шарттың сомасын азайту немесе арттыру бөлігінде, сондай-ақ жылдар бойынша қаржыландыру өзгерген жағдайда шарттың орындалу мерзімін тиісті өзгерту бөлігінде. Осындай өзгеріс шарттың бір жыл және жылына бір реттен аспайтын әрекет етуі бойынша жол беріледі;
8) шикізаттың және (немесе) тауарды өндіру үшін қажетті жинақталымдардың құнын елеулі түрде өзгертумен туындаған тауардың бағасын, сондай-ақ тауардың баға түзіліміне әсер ететін тарифтерді азайту немесе ұлғайту салдарынан отандық тауар өндірушімен жасалған тауарды жеткізуге арналған сатып алу туралы ұзақ мерзімді шарттың сомасын азайту немесе ұлғайту бөлігінде.  Шарт қолданылған сәттен бастап бір жыл өткен соң және жарты жылда бір реттен артық емес рет осындай өзгерісті енгізуге жол беріледі.
9) Қазақстан Республикасының заңнамасында белгіленген бағалардың, тарифтердің, алымдардың және төлемдердің өзгеруіне байланысты сатып алу туралы шарт сомасының азаюы немесе ұлғаюы бөлігінде. Тауарларды, жұмыстарды, қызметтерді сатып алу туралы жасалған шарттың осылай өзгеруіне сатып алу жоспарында осы тауарларды, жұмыстарды, қызметтерді сатып алу үшін көзделген сома шегінде жол беріледі;
10) нарықтық бағалар немесе биржалық баға белгілеулер туралы ресми танылған ақпарат көздеріне сәйкес баға қалыптастырылатын импортталатын көмірсутегі шикізатының бірлігі үшін бағаның өзгеруі бөлігінде;
11) табиғи монополиялар саласында және реттелетін нарықтарда басшылықты жүзеге асыратын мемлекеттік орган белгілеген баға шегінде бағаларды мемлекеттік реттеу белгіленген тауардың бірлігіне бағаның өзгеруі бөлігінде.
12) Қағидалардың 126-тармағы негізінде енгізілетін осы Қағидалардың күшіне енген күнге дейін, сондай-ақ осындай ұзақ мерзімді шарттың орындалу кезеңінде тауарларды қайта бөлуіне байланысты отандық тауар өндірушімен жасалған ұзақ мерзімді шартқа өзгерістер және (немесе) толықтырулар бөлігінде.
Осы Қағидалардың 1) – 3) - 6), 9), 11) тармақшаларының ережелері сатып алу туралы ұзақ мерзімді шартқа да қолданылады. 
134. Сатып алу туралы шартқа енгізілетін өзгерістер мен толықтырулар шарттың ажырамайтын бөлігі болып табылатын шартқа қосымша жазбаша келісім түрінде ресімделеді. 
135. Сатып алу туралы шарттың жобасына не жасалған шартқа Қағидалардың 131-133-тармақтарында көзделмеген өзге де негіздер бойынша өткізілетін (өткізілген) сатып алу шарттарының мазмұнын өзгертетін өзгерістер және/немесе өнім берушіні таңдауға негіз болған ұсыныстар енгізуге жол берілмейді.
          Арнайы тәртіпке сәйкес жүзеге асырылған, сатып алу қорытындылары бойынша жасалған жобаға не сатып алу туралы шартқа өзгерістер мен толықтырулар Қағидалардың 131-133-тармақтарында көзделген жағдайларда, сондай-ақ тараптардың өзара келісімі бойынша және Арнайы тәртіпке сәйкес жұмыс істейтін Қор Комиссиясымен келісілгеннен кейін енгізіледі.

10. Бір көзден сатып алу

136. Тапсырыс беруші сатып алуды бір көзден тәсілімен:
1) Тапсырыс берушінің атқарушы органы басшысының немесе оларға уәкілетті өзге тұлғаның шешімі негізінде;

2) Тапсырыс берушінің алқалық атқарушы органы (алқалық атқару органы/қадағалаушы кеңесі болмаған жағдайда басқару органы/жоғарғы органы (қатысушылардың жалпы жиналысы) /қадағалаушы кеңесінің шешімі негізінде;

3) Тапсырыс берушінің жарғысына сәйкес құзыретіне Тапсырыс берушінің аудитін жүзеге асыратын аудиторлық ұйымды анықтайтын шешім қабылдау жатқызылған Тапсырыс берушінің уәкілетті органының шешімі негізінде;
4) тікелей шарт жасасу жолымен жүзеге асыруға құқылы.

Қағидалардың осы тармағының негізінде бір көзден тәсілімен жүзеге асырылған сатып алу қорытындылары туралы ақпарат Жүйеде жарияланады.
Қағидалардың 138-тармағының 5) тармақшасына және 140-тармағының 
13) тармақшасына сәйкес жүзеге асырылған сатып алу туралы ақпарат егер оларды жариялау коммерциялық немесе заңмен қорғалатын өзге құпия болып табылатын Тапсырыс берушінің ақпаратын ашуға қабілетті болған жағдайда жарияланбауы мүмкін. Бұл ретте Жүйеде осы сатып алу туралы ақпаратты жарияламау туралы шешім Қор Басқармасы айқындаған еншілес ұйымның атынан Сатып алу мәселелері жөніндегі уәкілетті органмен келіскеннен кейін Тапсырыс берушінің алқалық атқарушы органымен қабылданады.
137. Тапсырыс беруші Қағидалардың осы тармағының 30) тармақшасында көзделген жағдайда Тапсырыс берушінің атқарушы органы басшысының немесе оларға өзге уәкілетті тұлғаның шешімі негізінде бір көзден тәсілімен сатып алуды мына жағдайларда жүзеге асыруға міндетті: 
1) егер сатып алу Қағидалардың 15-тармағының 1) - 3), 5) тармақшаларында көзделген тәсілдердің бірі өткізілмеді деп танылған.
          Егер тендер немесе баға ұсыныстарын сұрату тәсілімен сатып алу әлеуетті өнім берушінің тендеріне қатысуға бір қабылданбаған өтінімнің болуына немесе әлеуетті өнім берушінің бір қабылданбаған баға ұсынысының болуына байланысты өткізілмеді деп танылған жағдайда Тапсырыс беруші осы әлеуетті өнім берушіден сатып алуды жүзеге асырады.

          Бұл ретте сатып алу туралы шарт оның тендерге қатысуға өтінімінде, баға ұсынысында көзделген талаптарда олармен жасалуы тиіс және олармен жасалған шарттың бағасы тендерге қатысуға арналған өтінімде, баға ұсынысында көрсетілген оның бағасынан аспауы тиіс. 


 Егер тендер немесе баға ұсыныстарын сұрату тәсілімен сатып алу өзге де негіздемелер бойынша өткізілмеді деп танылған жағдайда сатып алу өткізілген сатып алу талаптарында Тапсырыс беруші айқындаған әлеуетті өнім берушімен жүзеге асырылады.
2) егер тиісті күнтізбелік жылға арналған сатып алу жоспарында көзделген тауарлар, жұмыстар, қызметтердің біртекті түрлерінің жалпы сомасы тиісті қаржы жылына республикалық бюджет туралы заңда белгіленген айлық есептік көрсеткіштің мың еселік мөлшерінен аспаса, тауарлар, жұмыстар, қызметтерді сатып алу;
3) егер Тапсырыс берушінің алқалық атқарушы органы/қадағалау кеңесі (алқалық атқарушы орган/басқару органының/жоғары органның қадағалау кеңесі болмаған жағдайда (қатысушылардың жалпы жиналысы)) бекіткен тізбе бойынша сатып алуды жүзеге асыруға күнделікті және (немесе) апта сайынғы қажеттілік (жариялаған сәттен және тендер қорытындылары бойынша шарт жасалғанға дейінгі кезеңде) болса, тауарлар, жұмыстар, қызметтерді сатып алу.
Бұл ретте осы тауарларды, жұмыстарды және қызметтерді сатып алуға арналған сатып алу жоспарымен көзделген сомасының 1/4 астам сомаға күнделікті және (немесе) күнделікті қажеттіліктегі тауарларды, жұмыстарды және қызметтерді сатып алуға жол берілмейді;
4) Ұйымның Жарғысында көзделген қызмет түрі/лері бойынша меншік құқығында дауыс беретін акцияларының елу және одан да көп пайызы тікелей немесе жанама түрде Қорға тиесілі ұйымдардан тауарларды, жұмыстарды, қызметтерді сатып алу;


құрылтайшылары мекеменің Жарғысында көзделген қызмет түрі/лері бойынша Қор және/немесе Холдингке кіретін ұйымдар болатын мекемелердің қызметтерін сатып алу.

Бұл ретте дауыс беретін акцияларының (қатысу үлестерінің) елу және одан да көп пайызы меншік құқығында Қорға тікелей немесе жанама түрде тиесілі ұйымдар және (немесе) мекемелер бизнес-шешімдер провайдері тауарларды жеткізу, жұмыстарды орындау, қызметтерді көрсету жағдайларын қоспағанда, жұмыстарды орындау, қызметтерді көрсету бойынша көлемнің кемінде үштен екісін (2/3) дербес орындауға міндетті.


Осы тармақшада көзделген сатып алулар Қор Басқармасы бекіткен, оларды сатып алу холдинг ішіндегі кооперация шеңберінде жүзеге асырылуы мүмкін Тауарлар, жұмыстар және қызметтер тізбесі бойынша жүзеге асырылады;
5) стратегиялық маңызы бар өндірістер үшін шикізат ресурсы болып табылатын, Қазақстан Республикасының аумағында өндірілмейтін және Тапсырыс берушінің алқалық орган/қадағалаушы кеңесі (алқалық атқару органы/қадағалаушы кеңесі болмаған жағдайда басқару органы/жоғарғы орган (қатысушылардың жалпы жиналысы) бекіткен тауарлар тізбесі бойынша шетелден сатып алынатын тауарларды сатып алу; 
6) тапсырыс берушінің алқалық атқарушы орган/қадағалаушы кеңесі (алқалық атқарушы орган/қадағалаушы кеңесі болмаған жағдайда басқару органы/жоғарғы орган (қатысушылардың жалпы жиналысы) бекіткен тізбе бойынша тауарларды кейіннен өңдеу мақсатында сатып алу;
7) қағаздағы және (немесе) электрондық жеткізгіштердегі мерзімді баспасөз басылымдарын, ақпаратты шетелдік бұқаралық ақпарат құралдарында орналастыру жөніндегі көрсетілетін қызметтерді, халықаралық ақпарат ұйымдарының ақпарат ұсыну жөніндегі қызметтерін, сондай-ақ веб-сайттарда орналастырылған ақпараттарды ұсыну жөніндегі көрсетілетін қызметтерді, әр түрлі магниттік жеткізгіштерде басылған дыбыстандырылған кітаптарды, көзі көрмейтін мүгедектерге қызмет көрсету үшін рельефтік-нүктелік қаріппен, тифлоқұралмен басылған кітаптарды, мамандандырылған кітапханалардың қызметтерін сатып алу, өндірушілерден әуе кемелерін пайдалану және жөндеу бойынша техникалық құжаттаманы, нұсқаулықтарды және олардың жекелеген құрамдауыштарын сатып алу;
8) мемлекеттік қорғаныстық тапсырысты жүзеге асыратын ұйымдардың «Мемлекеттік қорғаныстық тапсырыс туралы» Қазақстан Республикасының Заңында белгіленген мемлекеттік қорғаныстық тапсырыстың құрамына кіретін өнімді өндіру үшін тауарларды, жұмыстарды, көрсетілетін қызметтерді сатып алу;
9) ауыр жұмыстарда, еңбек жағдайлары зиянды (ерекше зиянды) және (немесе) қауіпті жұмыстарда, сондай-ақ ерекше қауіпті жұмыстармен, машиналармен және тетіктермен байланысты жұмыстарда істейтін қызметкерлерді міндетті медициналық тексеру жөніндегі қызметтерді және міндетті медициналық қарау нәтижесінде ауруы анықталған қызметкерлерді сауықтыру жөніндегі қызметтерді (амбулаторлық, стационарлық тексеру/емдеу) сатып алу;
10) теңіз агенті, теңіз брокері қызметтерін сатып алу;
11) Тапсырыс берушінің негізгі қызметі шеңберінде жүзеге асырылатын уранның және оның қосылыстарын, сондай-ақ уран мен оның қосылыстарын қайта өңдеу бойынша қызметтерді сатып алу;
12) олардың орналасқан жерінің құпиялылығын сақтауды көздейтін объектілерде жұмыстарды сатып алу;
13) шарт бойынша міндеттемелерді орындау үшін Тапсырыс берушінің тауарлар, жұмыстар, қызметтерді сатып алуы: 

           мемлекеттік сатып алу туралы заңнама шеңберінде олармен өнім беруші ретінде жасалған мемлекеттік сатып алу туралы;

           тендердің қорытындылары бойынша Қағидалар шеңберінде олармен өнім беруші ретінде жасалған сатып алу туралы; 

           тендер қорытындылары бойынша жер қойнауын пайдалану туралы заңнама шеңберінде олармен өнім беруші ретінде жасалған сатып алу туралы;
14) жобалау/жоба алды құжаттамасын тиісті дәрежеде әзірлеген өнім берушіден жобалау жөніндегі жұмыстарды, оның ішінде жобалау/жоба алды құжаттамаға өзгерістер мен толықтырулар енгізу қажеттілігінен туындайтын жұмыстарды, сондай-ақ жоба әзірлеушісінен авторлық қадағалау бойынша қызметтерді сатып алу;
15) лизинг қызметін жүзеге асыру кезінде тауарларды кейіннен лизингке беру үшін, сондай-ақ сатып алуға, жеткізу мен лизинг мәнін жұмыс жағдайына келтіруге тікелей байланысты тауарларды, жұмыстар мен көрсетілетін қызметтерді сатып алу;
16) кіреберіс жолдарды пайдалану қызметтерін сатып алу;
17) спутниктік ресурсты жалдау бойынша қызметтерді сатып алу;
18) теле бағдарламаларды, оның ішінде жерсеріктер және жер үсті құрылыстары арқылы тарату, трансляциялау жөнінде көрсетілетін қызметтерді сатып алу;
19) бейне/аудиоматериалдарды жіберу бойынша көрсетілетін қызметтерді сатып алу;
20) мамандандырылған кәсіпорындарда авиациялық техниканы, теңіз кемелерін және кеме жабдығын жөндеу жөніндегі қызметтерді сатып алу;
21) электр энергиясын, оның ішінде холдингке кіретін энергия жабдықтаушы ұйымнан сатып алу;
22) заңнамада белгіленген тәртіппен бекітілген мақсатты ғылыми-техникалық бағдарламаларды іске асыру үшін қажетті тауарларды, жұмыстарды және көрсетілетін қызметтерді сатып алу;
23) Тапсырыс берушінің инвестициялық бағдарламаларды, жобаларды іске асыру мақсатында бес жылдан астам мерзімге жер учаскесін ұзақ мерзімді жалдау, Жер қойнауын пайдалануға келісімшарт қолданылған уақытта жеке немесе заңды тұлғалардан жер учаскесін алған кездегі жыл сайынғы шығындарды өтеу, сондай-ақ Қазақстан Республикасының жер заңнамасына сәйкес нарықтық және кадастр (бағалау) құны бойынша меншіктенушіден (меншіктенушілерден) немесе мемлекеттен жер учаскесіне жеке меншік құқығын және жерді тегін пайдалану құқығын сатып алу; 
24) Тапсырыс берушінің жарғылық қызметін қамтамасыз ету үшін қажетті жалдау қызметтерін бастапқы сатып алуды қоспағанда, үй-жайларды, ғимараттарды, құрылыстарды жалдау қызметтерін, сондай-ақ оларды пайдалануға байланысты қызметтерді сатып алу;
25) теңіз кемелерін жалдауды және жалдау кезінде техникалық менеджментті Ұлттық теңіз тасымалдаушысынан сатып алу;
26) жол бойынша Қазақстан Республикасының шегінен тыс жанар-жағар май материалдарын сатып алу;
27) тұтынушылардан көрсетілген қызметке, оның ішінде электрондық терминалдар арқылы төлем қабылдау бойынша қызметтерді сатып алу;
28) мемлекеттік уәкілетті орган бекіткен кестеге сәйкес кәсіпорынның үздіксіз жұмысын қамтамасыз ету мақсатында ақаулы тізімдемеде және өзге де техникалық ерекшелік құжаттарында болмаған тауарларға, жұмыстарға, қызметтерге қосымша қажеттілік пайда болған жағдайда, мұнай өңдеу кәсіпорындарына күрделі жөндеу жүргізу  кезеңінде және оны өткізуге байланысты қажеттілік туындаған тауарларды, жұмыстарды және қызметтерді сатып алу;
29) ұлттық авиа тасымалдаушының Қорға меншік құқығы бойынша тиесілі дауыс беретін акцияларының (қатысу үлестерінің) елу және одан да көп пайызын, әуе кемелері паркінің техникалық жай-күйін қолдау үшін қажетті тауарларды, жұмыстар мен қызметтерді, сондай-ақ шетел мемлекетінің аумағында жеткізілетін, тұтынылатын және пайдаланылатын  тауарларды, жұмыстар мен қызметтерді сатып алулар  мәселелері жөніндегі уәкілетті органмен келісілген тәртіппен жүзеге асырылатын сатып алу;
30) жаңа өндірістерді құру бойынша жобаны іске асыру шеңберінде әлеуетті өнім беруші өндіретін тауарды сатып алу.
31) акцияларының (қатысу үлестерінің) жиырма бес және одан да көп пайызы тікелей немесе жанама түрде меншік құқығында ұйымға тиесілі, дауыс беретін акцияларының (қатысу үлестерінің) елу және одан да көп пайызы тікелей немесе жанама түрде меншік құқығында Қорға тиесілі, сатып алынатын тауарды өндіретін тауар өндірушілерден тауарды сатып алу.
138. Бір көзден сатып алу мына жағдайларда Тапсырыс берушінің алқалық атқарушы органының/қадағалау кеңесінің (алқалық атқарушы органның/басқару органы қадағалау кеңесінің/жоғары органы  болмаған жағдайда) шешімі негізінде жүзеге асырылады:
1) егер қандай да бір өнім берушіден тауарды, жұмыстарды, қызметтерді сатып алған Тапсырыс берушіден бар тауарлар, жабдық, технология, жұмыстар немесе қызметтерді біріздендіру, стандарттау немесе үйлесімділігін қамтамасыз ету мақсатында сол сатып алушыдан басқа сатып алуды жүргізу қажеттілігі туындаса;
2) инвестициялық стратегиялық жобаларды іске асыру мақсатында тауарлар, жұмыстар, қызметтерді сатып алу;
3) осы технологияның меншік иесінен жаңа технологияны енгізуге байланысты жұмыстарды немесе қызметтерді сатып алу;
4) шетелдік юрисдикцияларда халықаралық төреліктерге және сот дауларына ықтимал бастамашылық жасау мәселелері бойынша, сондай-ақ халықаралық коммерциялық төреліктерде, халықаралық ұйымдарда, шетелдік мемлекеттік және сот органдарында Тапсырыс берушілердің мүдделерін қорғау мен/немесе білдіру жөніндегі консультациялық және заң қызметтерін сатып алу;
5) мемлекеттік тапсырысты орындау, Қазақстан Республикасы Президентінің тапсырмаларын орындау шеңберінде тауарларды, жұмыстарды және қызметтерді сатып алу;
6) Тапсырыс берушінің басқару органы бекіткен және телекоммуникациялық активтерді іріктеу, бағалау және сатып алу үдерісінің тиімділігін қамтамасыз етуге бағытталған оның ішкі нормативтік актісіне сәйкес жүзеге асырылатын осындай активтерді сатып алу (телекоммуникациялық жабдықтардың, құрылыстардың және олармен тікелей байланысты құқықтардың жиынтығы/кешені, олардың жалпы тағайындалуы байланыс қызметтерін көрсету болып табылады);
7) дауыс беретін акцияларының (қатысу үлестерінің) елу және одан көп пайызы  меншік және сенімгерлік басқару құқығында Қорға тікелей немесе жанама тиесілі екінші деңгейдегі банктерді қайта құрылымдау және (немесе) қайта ұйымдастыру мәселелері бойынша консультациялық және заң қызметтерін сатып алу;
8) дауыс беретін акцияларының (қатысу үлестерінің) елу және одан көп пайызы  меншік және сенімгерлік басқару құқығында Қорға тікелей немесе жанама тиесілі ұйымдардың атқарушы органының басшысы сатып алуды мақұлдаған жағдайда дайындаушы зауыттан инновациялық жобаны іске асыру үшін қажетті тауарларды, сондай-ақ инновациялық жобаны өндірістік қызметке енгізу бойынша жұмыстар мен қызметтерді сатып алу;
9) «Самұрық-Қазына» ұлттық әл-ауқат қоры» акционерлік қоғамының және дауыс беретін акцияларының (қатысу үлестерінің) елу пайыздан астамы тікелей және жанама түрде «Самұрық-Қазына» АҚ-қа меншік құқығында тиесілі ұйымдардың активтері мен объектілерін өткізудің бірыңғай қағидаларына сәйкес жүзеге асырылатын активтер мен объектілерді өткізуге байланысты қызметтерді сатып алу.

Бұл ретте жоғарыда көрсетілген сатып алу әлеуетті өнім берушілер мен Тапсырыс берушілер арасында мүдделер қақтысының болмауын көздейтін нормаларды есепке ала отырып, Қор Басқармасы бекіткен тәртіпке сәйкес жүзеге асырылуы тиіс;
10) пилоттық сатып алудың санаттық стратегиялары әзірленіп, бекітілген сатып алу санаттарына енгізілген тауарларды, жұмыстар мен қызметтерді сатып алу.
Қағидалардың 138-тармағының 10) тармақшасын қолдану Холдингте сатып алу санттарын басқару жөніндегі жұмыстарды ұйымдастыру регламентімен анықталған рәсімдерді ескере отырып, жүзеге асырылуы мүмкін.
         139. Тапсырыс берушіге аудит өткізу бойынша аудиторлық ұйымның қызметтерін сатып алу Тапсырыс берушінің уәкілетті органының шешімі негізінде бір көзден тәсілімен жүзеге асырылады, оның құзіретіне Тапсырыс берушінің жарғысына сәйкес Тапсырыс берушіге аудит өткізуді жүзеге асыратын аудиторлық ұйымның анықтамасы бойынша шешім қабылдау жатқызылады.

  140. Тікелей шарт жасасу жолымен жүзеге асырылатын сатып алулар:

1) төтенше жағдайлар және Холдингтің объектілерінде қауіпсіздік қатерін тудыратын ереуілдер кезіндегі ахуал салдарын оқшаулау және (немесе) жою үшін, қызметкерлердің өмірі мен денсаулығын қорғау үшін, электр энергетикалық объектілердегі, тіршілікті қамтамасыз ететін коммуникациялық жүйелердегі, темір жол, әуе, автомобиль, теңіз көлігі, байланыс объектілеріндегі, тазарту құрылыстарындағы, мұнай құбырларындағы, газ құбырларындағы және өзге қауіпті өндірістік объектілеріндегі авариялар мен оқиғаларды жою үшін, сондай-ақ коммуникациялардың, тетіктердің, агрегаттардың, қосалқы бөлшектердің және материалдардың тасымал жолда тез арада қалпына келтіруді талап ететін сынуы, істен шығуы туындаған кезде тауарларды, жұмыстар мен қызметтерді сатып алу;

2) сатып алынатын тауарларға, жұмыстарға, көрсетілетін қызметтерге қатысты айрықша құқықтары бар тұлғадан, сондай-ақ Қормен әріптестік туралы стратегиялық келісім жасаған тұлғадан зияткерлік меншік объектілері болып табылатын тауарларды, жұмыстарды, қызметтерді сатып алу;

3) көрмелердің, семинарлардың, конференциялардың, кеңестердің, форумдардың, симпозиумдардың, тренингтердің, тағылымдамалардың, шебер-кластардың, біліктілікті арттыру курстарының материалдарын сатып алу, сондай-ақ көрсетілген іс-шараларға қатысқаны үшін ақы төлеу және көрсетілген іс-шараларға қатысуды ұйымдастыру үшін тауарлар, жұмыстар, қызметтер сатып алу;

4) уақытша бос ақшаны орналастыруға байланысты қазынашылық операцияларды жүзеге асыру кезінде бағалы қағаздарды сатып алу;

5)  Қазақстан Республикасының заңнамасында немесе басқа елдердің заңнамасында белгіленген бағалар, тарифтер, жиындар мен төлемдер бойынша не Қазақстан Республикасының заңнамасында белгіленген тұлғадан тауарларды, жұмыстарды, қызметтерді сатып алу;

6) мемлекеттік монополия субъектісінен оның қызметінің негізгі мәні бойынша, табиғи монополиялар туралы заңнамаға сәйкес реттелетін қызметтер бойынша табиғи монополия субъектісінен тауарларды, жұмыстарды, қызметтерді сатып алу;

7) қосылған желі арқылы табиғи газды, суды, сумен жабдықтау қызметін және жылу энергиясын, сондай-ақ ағындарды (кәріз) бұру қызметтерін сатып алу;

8) мыналарды:

Қазақстан Республикасының атқарушылық іс жүргізу туралы заңнамасына сәйкес сот орындаушылары өткізетін;

Қазақстан Республикасының банкроттық туралы заңнамасына сәйкес өткізілетін;

Қазақстан Республикасының жер заңнамасына сәйкес өткізілетін;

табиғи монополиялар туралы заңнамаға сәйкес өткізілетін;

мемлекеттік мүлікті жекешелендіру кезіндегі сауда-саттықта (аукциондарда), тендерлерде сатылатын мүліктерді (активтерді) сатып алуы;

9) емделушінің өміріне қауіп төнген жағдайда дәрілік заттарды сатып алу;

10) қызметкерлерді даярлау, қайта даярлау және біліктілігін арттыру жөніндегі қызметтерді сатып алу;

11) медициналық сақтандыру қызметтерін қоспағанда, рейтингілік агенттіктердің, қаржы қызметтерінің қызметтерін сатып алу;

12) теміржолда жол жүру құжаттарын (билеттерін) және авиабилеттерді ресімдеу және сату жөніндегі қызметтерді сатып алу;

  13) базалық активі Холдингке кіретін акциялар, ұйымдар болып табылатын 

акцияларды және/немесе бағалы қағаздарды қазақстандық және/немесе шетелдік қор нарығында орналастыру бойынша, сондай-ақ базалық активі Холдингке кіретін акциялар, ұйымдар болып табылатын, қазақстандық және/немесе шетелдік қор нарығында орналастырылған акцияларды және/немесе бағалы қағаздарды сатып алу, өтеуін төлеп алу және/немесе олардың делистингі бойынша консультациялық және өзге де қызметтерді сатып алу;
14) Астана, Алматы қалаларының және облыс орталықтары шегінен тысқары жерде орналасқан Тапсырыс берушінің құрылымдық бөлімшелерінің мұқтаждықтары үшін Қазақстан Республикасының заңнамасына сәйкес мемлекеттік, ұлттық және кәсіби мерекелерді тойлауға арналған іс-шараларды ұйымдастыру және өткізу бойынша қызметтерді сатып алу; 
15) байланыс қызметтерін сатып алу;

16) Тапсырыс берушіге тікелей немесе гранттар беру, облигацияларды сатып алу, Тапсырыс берушінің жарғылық капиталын төлеуге ақшалай қаражат беру арқылы жанама түрде ұсынылатын, Қазақстан Республикасы мүшесі болып табылатын халықаралық ұйымдардың ақшалай қаражаты есебінен жүзеге асырылатын тауарларды, жұмыстар мен қызметтерді сатып алу. Жанама түрде ұсыну дегеніміз –Қазақстан Республикасы мүшесі болып табылатын халықаралық ұйымдардың Холдингке кіретін ұйымдар арқылы Тапсырыс берушіге ақшалай қаражат ұсынуы.  

Бұл ретте жоғарыда көрсетілген сатып алу мұндай сатып алу процедураларын жүзеге асыру мәселелерін реттейтін аталмыш халықаралық ұйымдардың қағидалары бойынша жүзеге асырылуы тиіс.
141. Екі қатысушы бірауыздан мақұлдау кезінде шешім қабылданатын және Қазақстан Республикасының келісімшарттарында заңнаманың тұрақтылығы бойынша талап көрсетілген шетелдің қатысуымен бірлескен кәсіпорындар, сондай-ақ акциялары заңды тұлғалардың сенімгерлік басқаруына берілген, жалғыз құрылтайшысы қоғамдық бірлестік болып табылатын ұйымдар Қағидалардың негізінде тауарларды, жұмыстар мен қызметтерді сатып алуды жүзеге асыру қағидасын әзірлейді және Қордың Басқармасы анықтаған еншілес ұйым тұлғасында сатып алу мәселесі жөніндегі уәкілетті орган келіскеннен кейін басқару органы немесе қадағалаушы кеңес бекітеді.

11. Сатып алу туралы шартты орындау

142. Сатып алу туралы шартты орындау Қазақстан Республикасының Азаматтық заңнамасына, шарттарды дайындау, жасасу және орындауды реттейтін Қағидалар мен Тапсырыс берушінің ішкі құжатына сәйкес жүзеге асырылады.

12. Қосымша ережелер

143. Қор Холдингке кіретін ұйымдарда Қағидалардың сақталуына бақылауды жүзеге асырады. 

Қор Қағидалардың 144-тармағының 2) – 6) тармақшаларында көзделген мәселелер бойынша бақылауды шарттық негізде жүзеге асыруды Қордың Басқармасы анықтаған еншілес ұйым тұлғасында сатып алу мәселелері жөніндегі уәкілетті органға табыстауға құқылы.

Холдингке кіретін ұйымдардың Қағиданы сақтауын бақылау Қордың Директорлар кеңесі бекіткен Бақылауды жүзеге асыру қағидасына сәйкес жүзеге асырылады.
144. Қордың құрылымдық бөлімшесінің атынан сатып алу мәселелері бойынша уәкілетті орган:

1) сатып алу мәселелері бойынша әдіснамалық басшылықты жүзеге асырады;

2) тауарларды, жұмыстар мен қызметтерді сатып алу мәселелері бойынша бақылауды жүзеге асырады, оның ішінде:

- Холдингке кіретін ұйымдардың ішкі аудит қызметтерімен бірге сатып алу саласындағы өзара іс-қимылды жүзеге асырады;

- әлеуетті өнім берушілердің (жеткізушілердің) шағымдарын қарайды;

- Холдингке кіретін ұйымдардан қажетті құжаттарды, есептерді, анықтамаларды, оның ішінде әлеуетті өнім берушілердің (жеткізушілердің) шағымдарын қарау үшін қажеттерін сұрайды;

- сатып алуда бірыңғай баға саясатының сақталуын (қолданылуын) бақылауды жүзеге асырады;

- әлеуетті өнім берушілердің (жеткізушілердің) шағымдарын қарау және бақылау тексерістердің қорытындылары бойынша Холдингке кіретін ұйымдардың басшылығына сатып алу саласында қажетті шараларды қабылдау бойынша ұсыныстар мен ұсынымдарды  жібереді;

3) сатып алуға мониторинг және талдау жүргізеді;

4) Холдингке кіретін ұйымдардың Қордың Басқармасы анықтаған тәртіппен Қағидалардың 73-тармағының 1) және 2) тармақшаларына сәйкес сатып алу қорытындылары өткізілмеген деп тануының дұрыстығын тексереді;

5) сатып алу рәсімдерін жүзеге асырудың кез келген сатысына қатысуға құқылы;

6) пилоттық сатып алудың санаттық стратегиялары әзірленіп, бекітілген, сатып алу категорияларына енгізілген тауарларды, жұмыстар мен қызметтерді сатып алуды келісуді жүзеге асырады. 
145. Қор Басқармасында белгіленген еншілес ұйымның атынан сатып алу мәселелері бойынша уәкілетті орган:

1) Холдингке кіретін ұйымдарда сатып алу үдерісін үйлестіреді;

2) Холдингке кіретін ұйымдардың қызметкерлерін оқытады және сатып алу мәселелері бойынша семинарлар ұйымдастырады;

3) Холдингке кіретін ұйымдардың ішкі аудит қызметтерімен сатып алу саласында өзара әрекеттеседі;

4) Қағидаларда көзделген тізілімдер мен тізбелерді жасайды, жүргізеді және бекітеді;

5) Қорда белгіленген тәртіппен Холдингке кіретін ұйымдар ұсынатын сатып алу саласындағы есептілікті жинау, қорытындылау және талдауды жүзеге асырады;

6) сатып алу саласында ақпараттық жүйені әзірлейді және енгізеді;

7) қажеттілігіне қарай сатып алу саласында Холдингке кіретін ұйымдар берген сатып алу туралы есепті деректердің, материалдар мен ақпараттардың растығын тексереді;

8) Холдингтің мүгедектер ұйымы (кәсіпкерлік қызметті жүзеге асыратын мүгедек жеке тұлғалар) тізілімінде тұрған, сатып алынатын тауарды өндіретін мүгедектер (кәсіпкерлік қызметті жүзеге асыратын мүгедек жеке тұлғалар) ұйымынан сатып алынатын тауарлардың тізбесін қалыптастырып, жүргізеді және оны бекітеді.

9) Қордың Директорлар кеңесінің 2017 жылғы 17 маусымдағы № 140 шешіміне сәйкес алынып тасталды;

10) Қордың Директорлар кеңесінің 2017 жылғы 17 маусымдағы № 140 шешіміне сәйкес алынып тасталды.

          146. Әлеуетті өнім берушілер (жеткізушілер) Қазақстан Республикасының заңнамасына сәйкес тендерлік, сараптамалық комиссия мүшелері, сарапшыны қоса алғанда, Тапсырыс берушінің атқарушы органы, сондай-ақ өзге тұлғалар   қабылдайтын әрекеттер мен шешімдерге шағымдануға құқылы. 

Сондай-ақ шағымдар сатып алу мәселелері бойынша Тапсырыс берушіге немесе уәкілетті органға қарау үшін жіберілуі мүмкін.

          147. Қор Қағидалардың 144-тармағының 2) – 6) тармақшаларында көзделген мәселелер бойынша бақылауды шарттық негізде жүзеге асыруды Қордың Басқармасы анықтаған еншілес ұйым тұлғасында сатып алу мәселелері жөніндегі уәкілетті органға табыстаған жағдайда, Тапсырыс берушілер Уәкілетті органға табысталған өкілеттіктерді жүзеге асыру тәртібінде ол шығарған тексеру актілеріне шағым жасауға құқылы.

Осы тармақ бойынша шағым жасау Қорда құрылатын сатып алу мәселелері бойынша шағымдарды қарайтын комиссияға өтініш жасау арқылы жүргізіледі. 

Комиссияның құрамын және тексеру актілеріне шағым жасауға байланысты Тапсырыс берушінің өтінішін қарау тәртібін Қордың Басқармасы анықтайды.

13. Қағидалардың нормаларын бұзғаны үшін жауапкершілік

          148. Тапсырыс берушінің/Сатып алуды ұйымдастырушының қызметкерлері, оның ішінде сатып алу мәселелеріне жетекшілік жасайтын басшы, тендерлік комиссияның мүшелері және хатшысы, сарапшылар және/немесе сараптамалық комиссияның мүшелері, сатып алуды ұйымдастыру және өткізу рәсімдерін орындауға жауапты құрылымдық бөлімшенің басшысы, сатып алу мәселелері бойынша есептілік жасауға және оны беруге жауапты тұлға Қағидалардың нормаларын бұзғаны үшін дербес жауапкершілікте болады.

Қағидалардың нормаларын бұзғаны үшін қызметкерлерді жауапкершілікке тарту тәртібі тапсырыс берушінің шешімімен бекітілген, Қазақстан Республикасының заңнамасына сәйкес жауапкершілік шаралары мен дәрежесін белгілейтін ішкі құжат негізінде анықталады.

14. Қорытынды ережелер

           149. Қағида қолданысқа енгізілгенге дейін басталған (жарияланған) сатып алу рәсімдері сатып алуды жүзеге асыру туралы шешім қабылдаған күнде қолданылған тәртіпке сәйкес жүзеге асырылады.

           Осы Қағидалар күшіне енгенге дейін жасалған ұзақ мерзімді шарттар бойынша тауарларда қайта бөлу рәсімдері ұзақ мерзімді шарт жасалған күні қолданылған Ұзақ мерзімді сатып алуды жүзеге асыру тәртібіне сәйкес іске асырылады. 

Бұл ретте Тапсырыс берушінің маркетингтік зерттеулері негізінде Тапсырыс беруші қайта бөлу рәсімін жүзеге асырады. 

 150. Қазақстан Республикасы шекарасынан тыс орналасқан Тапсырыс берушінің филиалдары мен өкілдіктері сатып алуды Қағидалардың негізінде әзірленген нұсқаулық (регламент) негізінде және басқару органы немесе қадағалау кеңесі бекіткен Қор Басқармасы белгілеген еншілес ұйымның атынан сатып алу мәселелері бойынша уәкілетті органмен келіскеннен кейін жүзеге асырады.  

Қағидаларға №1 қосымша 

Консультациялық қызметтерді сатып алуды 
жүзеге асырудың арнайы тәртібі 

1. Осы Қордың Директорлар кеңесінің 2014 жылғы 17 қыркүйектегі № 113 шешімімен бекітілген Қорды трансформациялау бағдарламасын іске асыруды сүйемелдеу жөніндегі консультациялық қызметтерді (бұдан әрі – Қызметтер) жүзеге асырудың арнайы тәртібінде Қызметтерді сатып алуды ұйымдастыру және жүргізу тәртібі айқындалады.

2-бөлім. Әлеуетті өнім берушілерді аттестаттаудан өткізу 

           2. Қызметтерді әлеуетті көрсетушілерді аттестаттауды Қор жүзеге асырады және онда мынадай дәйекті іс-шараларды жүргізу көзделеді:

1) Қор Комиссиясының, қажет болған кезде сараптамалық комиссияның (сарапшыны) құрамын бекіту, комиссия хатшысын тағайындау;

2) әлеуетті өнім берушілерді аттестаттау жөніндегі құжаттаманы бекіту;

3) әлеуетті өнім берушілерді аттестаттауды өткізу туралы шешім қабылдау;

4) Қордың веб-сайтына аттестаттауды өткізу туралы хабарландыру орналастыру және Қазақстан Республикасының аумағында таратылатын, аптасына кемінде 3 (үш) рет басылу мерзімі бар мерзімді баспасөз басылымында жариялау;

5) әлеуетті  өнім берушілерді аттестаттау жөніндегі құжаттаманы Қордың веб-сайтына орналастыру;  

6) аттестаттауға қатысу үшін әлеуетті өнім берушілердің берген өтінімдерін  комиссия хатшысының қабылдап алуы және тіркеуі; 

7) әлеуетті өнім берушілердің өтінімдерін қарастыру бойынша Қор Комиссиясының отырысы;

8) аттестаттау қорытындыларын шығару, қорытынды туралы хаттама рәсімдеу; 

9) Аттестатталған өнім берушілер тізбесін қалыптастыру және Қордың веб-сайтында жариялау.  

          3. Қызметтерді әлеуетті көрсетушілерді аттестаттау жөніндегі рәсім аттестаттау жөніндегі рәсімдерді  өткізу жоспар-кестесіне сәйкес, сондай-ақ Тапсырыс берушінің (берушілердің) немесе әлеуетті өнім берушінің (берушілердің) аттестаттау рәсімінен өту туралы  өтініштері болған жағдайда кемінде жарты жылда 1 (бір) рет жүзеге асырылады. 

Қор Комиссиясы

4. Қор Комиссиясының құрамы Қордың бірінші басшысының немесе ол өкілеттілік берген өзге де тұлғаның бұйрығымен бекітіледі.

Әлеуетті  өнім берушілерді аттестаттау жөніндегі құжаттаманы әзірлеу үшін Қор сараптамалық комиссия құруға (сарапшы тартуға) құқылы.

5. Қор Комиссиясының өкілеттілігіне:

1) аттестаттау өткізудің кезеңділігін көрсете отырып, аттестаттау жөніндегі рәсімдерді  өткізу жоспар-кестесін бекіту;

2) аттестаттауды жүзеге асыру;

3) аттестатталған әлеуетті өнім берушілердің тізбесін бекіту;

4) Қызметтерді сатып алу туралы шарттың жобасына және/немесе жасалған шартқа өзгерістерді және/немесе толықтыруларды келісу кіреді.

6. Қор Комиссиясының құрамында бес комиссия мүшесінен кем болмауға тиіс. Қор Комиссиясының мүшелері – төраға, төрағаның орынбасары және басқа комиссия мүшелері. Төраға болмаған кезде оның функцияларын комиссия төрағасының орынбасары атқарады.

7. Қор Комиссиясының төрағасы:

1) жұмысты жоспарлайды және комиссияның қызметіне басшылық жасайды;

2) комиссия отырыстарына төрағалық етеді;

3) осы Тәртіпте көзделген өзге де функцияларды жүзеге асырады.

8. Қор Комиссиясының отырыстары комиссия құрамының қарапайым көпшілігі қатысқан жағдайда өткізіледі және комиссияның қатысып отырған құрамы және комиссия хатшысы қол қоятын хаттамамен ресімделеді. Комиссия мүшелерінің бірі қатыспаған жағдайда, комиссия отырысының хаттамасында осы фактіні растайтын құжатқа сілтеме жасай отырып, оның болмау себебі көрсетіледі. 

9.  Комиссияның шешімі ашық дауыс берумен қабылданады және егер оған Қор комиссиясының отырысқа қатысып отырған мүшелерінің жалпы санының көпшілік даусы берілген болса, ол қабылданған болып саналады. Дауыстар тең болған жағдайда, комиссияның төрағасы немесе ол болмаған жағдайда, төрағаның орынбасары дауыс берген шешім қабылданған болып саналады. Комиссияның шешімімен келіспеген жағдайда, Қор Комиссияның кез келген мүшесі ерекше пікір білдіруге құқығы бар, ол жазбаша түрде баяндалуы және комиссия отырысының хаттамасына қоса берілуге тиіс.

Қор Комиссиясы мүшелерінің қандай да бір адамында мүдделер қақтығысы болған жағдайда, осы адам комиссияның хатшысын бұл туралы хабарландырады, ол туралы алдын ала біліктілік іріктелуінің  қорытындылары туралы хаттамада жазба жасалады. Бұл ретте ол адам Қор Комиссиясының шешім қабылдауына қатыспайды.

10. Қор Комиссиясының ұйымдастыру қызметі хатшымен қамтамасыз етіледі. Хатшы Қор Комиссиясының мүшесі болып табылмайды және Қор Комиссиясы шешім қабылдаған кезде дауыс беру құқығын иеленбейді.

Аттестаттау жөніндегі құжаттаманы әзірлеу және бекіту 

11. Аттестаттау жөніндегі құжаттаманы Қор Комиссиясы Тапсырыс берушінің (берушілердің) аттестатау рәсімдерін жүзеге асыруға өтінім(дер)інің  негізінде қалыптастырады.

12. Аттестаттау жөніндегі құжаттама Қор Комиссиясының шешімімен бекітіледі және мынадай ақпаратты:

1) қызметтерге Тапсырыс берушінің (берушілердің) атауын, орналасқан жерін, сипаттамасын;

2) сатып алынатын қызметтердің сипаттамасын және талап етілетін техникалық, сапалық, пайдалану сипаттамаларын, сондай-ақ әлеуетті өнім берушілерге сатып алынатын қызметтер мен аттестаттау рәсімдері туралы барынша толық ақпарат алуға мүмкіндік беретін өзге де мәліметтерді;

3) аттестаттаудың мәні болып табылатын қызметтер нарығындағы әлеуетті өнім берушінің  жұмыс тәжірибесін бағалауға мүмкіндік беретін әлеуетті өнім берушілерді іріктеудің біліктілік өлшемдерін, сондай-ақ оларға осы қызметтерді  көрсету үшін тартылатын мамандардың жұмыс тәжірибесі мен біліктілігін;

4) әлеуетті өнім беруші туралы ақпарат беру форматын;

5) әлеуетті өнім берушінің әлеуетті өнім беруші пайдаланатын озық практиканы бағалауға мүмкіндік беретін мәліметтерді және/немесе құжаттарды беруі жөніндегі талаптарды, сондай-ақ оның бәсекелік артықшылықтарын қамтуға тиіс.

Аттестаттау жөніндегі құжаттамада әлеуетті өнім берушілерге өткізілетін аттестацияның шарттары туралы барынша толық ақпарат алуға мүмкіндік беретін басқа да қосымша мәліметтер қамтылуы мүмкін.

Аттестаттау рәсімдерін өткізу туралы хабарлама

13. Қор әлеуетті өнім берушілердің аттестаттауға қатысу үшін өтінімдер беруінің ақырғы күніне дейін 15 (он бес) күнтізбелік күннен кеш емес мерзімде   тиісті хабарландыруды:

1) Қазақстан Республикасының бүкіл аумағына таратылатын, аптасына кемінде 3 (үш) рет басылу мерзімі бар мерзімді баспасөз басылымында;

2) Қордың веб-сайтында  жариялайды.

14. Аттестаттау өткізу туралы хабарлама мынадай:

1) жоспарланып отырған аттестаттау рәсімдерін өткізу туралы;

2) Қордың толық атауы, электрондық және пошталық мекенжайы;

3) әлеуетті өнім берушілердің аттестаттауға қатысуға өтінімдер беруінің басталу және аяқталу мерзімі туралы;

4) өтінімдерді ашу рәсімі басталатын орын, күні және уақыты туралы ақпаратты қамтуға тиіс.

15. Аттестаттау жөніндегі құжаттама хабарлама жарияланатын күні Қордың веб-сайтына орналастырылады.

Әлеуетті өнім берушілердің аттестаттауға қатысуға 
өтінімдерін қабылдау және тіркеу

16. Аттестаттауға қатысуға келіп түскен өтінімдерді Қор Комиссиясының хатшысы өтінімдерді тіркеу журналына хронологиялық тәртіппен енгізеді.

Әлеуетті өнім берушілердің аттестаттауға қатысуға өтінімдер беруінің белгіленген мерзімі өткеннен кейін ұсынылған аттестаттауға қатысуға арналған өтінімдер тіркелмейді және қайтарылады.

17. Әлеуетті өнім беруші өзінің аттестаттау рәсіміне қатысуымен байланысты барлық шығыстарды көтереді. Қор аттестаттаудың қорытындыларына қарамастан, осы шығыстарды өтеу жөніндегі міндеттемелерді көтермейді.

Өтінімдерді қарау және аттестаттаудың қорытындысын шығару

18. Аттестаттау рәсіміне қатысуға өтінімдерді Қор Комиссиясы өтінімдердің аттестаттау жөніндегі құжаттама талаптарына сәйкестігі тұрғысынан қарайды.

19. Аттестаттауға қатысуға өтінімдерді Қор Комиссиясы өтінімдері бар конверттер ашылған күннен бастап 20 (жиырма) жұмыс күнінен аспайтын мерзімде қарайды.

20. Өтінімдерді қарау кезінде Қор Комиссиясы:

1) әлеуетті өнім берушілерден өтінімдерді қарау, бағалау үшін қажетті материалдарды және түсіндірмелерді сұратуға;

2) өтінімдерде қамтылатын мәліметтерді нақтылау мақсатында тиісті мемлекеттік органдардан, жеке және заңды тұлғалардан қажетті ақпаратты сұратуға құқылы.

21. Ашық тендерге қатысуға арналған өтінімдерді формалды негіздемелер бойынша қабылдамауға жол берілмейді. Осы Тәртіптің 22-тармағында көрсетілген жағдайлар формалды негіздемелер болып табылады.

22. Өтінімді Қор Комиссиясы мынадай:

1) өтінім аттестаттау жөніндегі құжаттаманың талаптарына сәйкес келмейді деп танылған;

2) әлеуетті өнім беруші не консорциумға кіретін заңды тұлға Холдингтің сенімсіз әлеуетті өнім берушілерінің (өнім берушілерінің) тізбесінде және (немесе) Мемлекеттік сатып алуға жосықсыз қатысушылардың тізілімінде тұрған жағдайларда қабылдамайды.

23. Аттестаттау қорытындылары хаттамамен ресімделеді. Қорытындылар туралы хаттамаға Қор Комиссиясының мүшелері және оның хатшысы қол қояды және әр бетіне бұрыштама соғады.

24. Аттестаттау қорытындылары туралы хаттамада:

1) қорытынды шығарылған орын және уақыт туралы;

2) әлеуетті өнім берушілердің келіп түскен өтінімдері туралы;

3) қабылдамаудың егжей-тегжейлі негіздемелері көрсетіле отырып, қабылданбаған өтінімдер туралы;

4) аттестаттау рәсімінен өткен әлеуетті өнім берушілер туралы;

5) Қор Комиссиясының қалауына қарай өзге де ақпарат қамтылуға тиіс.

Аттестаттау қорытындылары туралы хаттама қорытынды шығарылған күннен бастап 3 (үш) жұмыс күнінің ішінде Қордың веб-сайтына орналастырылады.

Аттестатталған әлеуетті өнім берушілердің тізбесін қалыптастыру

25. Аттестатталған әлеуетті өнім берушілердің тізбесін аттестаттау қорытындыларының хаттамасы негізінде аттестаттау рәсімінен өткен әлеуетті өнім берушілердің ішінен Қор Комиссиясы қалыптастырады және бекітеді.

26. Аттестатталған әлеуетті өнім берушілердің бекітілген тізбесін, сондай-ақ оған өзгерістер мен толықтыруларды Қор Комиссиясының хатшысы қорытындылар хаттамасына қол қойылған күннен бастап 3 (үш) жұмыс күнінің ішінде Қордың веб-сайтына орналастырады.

27.  Тізбе мынадай ақпаратты:

1) аттестатталған әлеуетті өнім берушінің атауын және орналасқан жерін;

2) аттестатталған әлеуетті өнім берушінің байланыс деректерін;

3) аттестатталған әлеуетті өнім беруші көрсететін қызметтердің атауын және мамандануын;

4) аттестатталған әлеуетті өнім берушінің тізбесіне енгізілген күнді қамтуға тиіс.

Бұдан басқа, аттестатталған әлеуетті өнім берушілердің тізбесі Тапсырыс беруші үшін қажетті өзге де ақпаратты қамтуы мүмкін.

28. Аттестатталған әлеуетті өнім берушілердің тізбесіне өзгерістер мен толықтырулар Қор Комиссиясы шешімінің негізінде енгізіледі.

29. Өнім берушілер Аттестатталған әлеуетті өнім берушілердің тізбесінен мынадай:

1) Холдингтің сенімсіз әлеуетті өнім берушілерінің (өнім берушілерінің) тізбесіне енгізілген;

2) Мемлекеттік сатып алуға жосықсыз қатысушылардың тізіліміне енгізілген;

  3) шарт(тар) бойынша міндеттемелер мерзімін өткізіп алғаны үшін айыппұлдар, өсімпұлдар төлегені туралы құжаттамамен расталған мәліметтердің негізінде Қызметтерді сатып алу туралы шарттар бойынша міндеттемелерді орындамағаны немесе лайықты түрде орындамағаны туралы Тапсырыс беруші(лер)ден ақпарат алынған жағдайларда шығарылады.

3-бөлім. Аттестатталған әлеуетті өнім берушілерден 

қызметтер сатып алу рәсімдерін жүзеге асыру
30. Аттестатталған әлеуетті өнім берушілерден қызметтер сатып алу рәсімінде Тапсырыс берушінің мынадай дәйекті іс-шараларды жүргізуі көзделеді:

1) тендер тәсілімен қызметтерді сатып алу жүргізу туралы шешім қабылдау, тендер комиссиясының, қажет болған жағдайда сараптау комиссиясының құрамын (сарапшыны) бекіту, тендер комиссиясының хатшысын белгілеу, тендерлік құжаттаманы бекіту;

2) тендер тәсілімен сатып алу жүргізу туралы хабарландыруды Тапсырыс берушінің веб-сайтына және Қор анықтаған веб-сайтқа орналастыру және Аттестатталған әлеуетті өнім берушілердің тізбесіне енгізілген әлеуетті өнім берушілерге шақыру және тендерлік құжаттаманы жіберу;

3) тендерлік комиссия хатшысының тендерге қатысуға әлеуетті өнім берушілердің өтінімдерін қабылдауы және тіркеуі;

4) тендерге қатысуға әлеуетті өнім берушілердің өтінімдері салынған конверттерді ашу бойынша тендер комиссиясының отырысы, ашық тендерге қатысуға әлеуетті өнім берушілердің өтінімдері салынған конверттерді ашу хаттамасын ресімдеу, ашық тендерге қатысуға әлеуетті өнім берушілердің өтінімдерін тендер комиссиясының қарауы;

5) тендердің қорытындыларын шығару, тендердің қорытындылары туралы хаттаманы ресімдеу;

6) тендердің қорытындылары туралы хаттаманы Тапсырыс берушінің веб-сайтына және Қор анықтаған веб-сайтқа орналастыру;

7) тендер жеңімпазымен сатып алу туралы шарт жасасу.

31. Аттестатталған әлеуетті өнім берушілердің тізбесінде Тапсырыс берушінің талаптарына сәйкес келетін кемінде екі аттестатталған әлеуетті өнім беруші болған жағдайда, қызметтерді тендер тәсілімен сатып алу осы Тәртіпке сәйкес жүзеге асырылады.

32. Тендер өткізу туралы шешім қабылдау, тендерлік комиссияның, қажет болған жағдайда сараптау комиссиясының құрамын (сарапшыны) бекіту, тендер комиссиясының хатшысын тағайындау Қағидаларда белгіленген тәртіппен жүзеге асырылады. Бұл ретте тендерлік комиссияның құрамына тендерлік комиссияның мүше(лер)і ретінде Қордың өкіл(дер)і кіруге тиіс.

33. Тендерлік құжаттаманы Тапсырыс беруші бекітеді және мынадай мәліметтерді:

1) Тапсырыс берушінің атауын және орналасқан жерін;

2) сатып алынатын қызметтердің техникалық ерекшелігін (техникалық тапсырмасын);

3) қызметтер көрсетудің мерзімін, көлемін және басқа да елеулі шарттарын;

4) ҚҚС есептемегенде, Қызметтерді сатып алу үшін бөлінген сома туралы мәліметтерді;

5)  баға ұсыныстарының нысанын;

6) Қор бекіткен Қызметтерді сатып алу туралы үлгі шарттың нысанына сәйкес келетін сатып алу туралы шарттың жобасын;

7) әлеуетті өнім берушінің тендерге қатысуға өтінімінің мазмұнына және оны ресімдеуге қойылатын талаптарды;

8) әлеуетті өнім берушінің тендерге қатысуға өтінімін беру тәртібін, тәсілін, орнын және түпкілікті мерзімін;

9) тендерге қатысуға өтінімдер бар конверттерді ашу орнын, күнін және уақытын;

10) әлеуетті өнім берушілермен кездесулер, оның ішінде бағаны төмендету бойынша келіссөздер жүргізудің шарттарын қамтуға тиіс.

Тендерлік құжаттамада әлеуетті өнім берушілерге өткізілетіін сатып алудың шарттары туралы барынша толық ақпарат алуға мүмкіндік беретін басқа да қосымша мәліметтер қамтылуы мүмкін.

34. Тендер тәсілімен сатып алуды өткізу туралы хабарландыру әлеуетті өнім берушілердің тендерге қатысуға өтінімдерін берудің ақырғы күніне дейінгі 5 (бес) жұмыс күні мерзімінде Тапсырыс берушінің веб-сайтына және Қор анықтаған веб-сайтқа орналастырылады.

Шақыру және тендерлік құжаттама Аттестатталған әлеуетті өнім берушілердің тізбесіне енгізілген, Тапсырыс берушінің талаптарына сәйкес келетін әлеуетті өнім берушілерге тендер өткізу туралы хабарландыру орналастырумен бір мезгілде жіберіледі.

35. Тендерге қатысуға өтінім әлеуетті өнім берушінің тендерлік құжаттамада белгіленген талаптарға және шарттарға сәйкес қызметтер көрсетуге келісімін білдірудің нысаны болып табылады және мыналарды:

1) сатып алынатын қызметтердің тендерлік құжаттамада белгіленген талаптарға сәйкес келуге тиіс техникалық ерекшелігін (техникалық тапсырмасын);

2) тендерлік құжаттамада белгіленген талаптарға сәйкес келуге тиіс баға ұсынысын;

3) тендерлік құжаттамада көзделген  өзге де құжаттарды қамтуға тиіс.

Бұл ретте әлеуетті өнім беруші тендерге қатысуға өтінімді баламалы шарттарда да қалыптастыруға құқылы.

36. Әлеуетті өнім берушілердің тендерге қатысуға өтінімдерін қабылдауды және тіркеуді тендерлік комиссияның хатшысы Қағидаларда белгіленген тәртіппен жүзеге асырады.

37. Тендерге қатысуға әлеуетті өнім берушілердің өтінімдері салынған конверттерді ашу және қарау бойынша тендер комиссиясының отырысы,  тендерге қатысуға әлеуетті өнім берушілердің өтінімдері салынған конверттерді ашу хаттамасын ресімдеу, тендерге қатысуға әлеуетті өнім берушілердің өтінімдерін тендер комиссиясының қарауы Қағидаларда белгіленген тәртіппен жүзеге асырылады.

38. Тендерге қатысуға өтінім мынадай:

1) әлеуетті өнім беруші Қызметтер көрсетудің ең жақсы шарттарын, сондай-ақ сатып алынатын Қызметтердің ең жақсы сипаттамаларын ұсынатын, техникалық ерекшелікке сәйкес келмейтін  жағдайларды қоспағанда, тендерге қатысуға өтінім тендерлік құжаттаманың талаптарына сәйкес келмейді деп танылған;

2) әлеуетті өнім берушінің баға ұсынысы сатып алу үшін бөлінген сомадан асып кеткен;

3) әлеуетті өнім беруші не оның қосалқы мердігері (бірге орындаушысы) не консорциумға кіретін заңды тұлға Холдингтің сенімсіз әлеуетті өнім берушілерінің (өнім берушілерінің) тізбесінде және (немесе) Мемлекеттік сатып алуға адал емес қатысушылардың тізілімінде тұрған жағдайларда қабылданбайды.

39. Тендерлік комиссия өтінімдері қабылданған әлеуетті өнім берушілермен бағаны төмендетуге келіссөздер жүргізеді.

Жүргізілген келіссөздердің қорытындылары бойынша әлеуетті өнім беруші тендерлік құжаттамамен бекітілген баға ұсынысының нысаны бойынша бағаны төмендетуге қосымша баға ұсынысын беруге құқылы.

40. Қабылданған өтінімдерді тендерлік комиссия бағаны төмендетуге (ол болған жағдайда) қосымша баға ұсынысын ескере отырып бағалайды және салыстырады.

41. Ең төменгі баға ұсынысын (бағаны төмендетуге қосымша баға ұсынысы) ұсынған әлеуетті өнім беруші тендердің жеңімпазы деп танылады. 

Ең төменгі баға ұсыныстары тең болған кезде тендерлік комиссия бағалары ең төмен деп танылған және тең болып табылатын әлеуетті өнім берушілермен қайтадан келіссөздер жүргізеді.

Қайталама келіссөздердің қорытындылары бойынша  әлеуетті өнім берушілер тендерлік құжаттамада бекітілген баға ұсынысының нысаны бойынша бағаны төмендетуге қосымша баға ұсынысын беруге құқылы.

Ең төмен баға ұсыныстары қайтадан тең болған немесе қайталама келіссөздердің қорытындылары бойынша қосымша баға ұсыныстары берілмеген жағдайда тендерлік комиссия мүшелері дауыстарының барынша көп санын жинаған әлеуетті өнім беруші тендердің жеңімпазы болып танылады.

42. Қызметтерді сатып алу қорытындылары хаттамамен ресімделеді.  Қорытындылар туралы хаттамаға тендерлік комиссия мүшелері  және оның хатшысы қол қояды және әр парағына бұрыштама соғады.

43. Тендердің қорытындылары туралы хаттамада мынадай ақпарат:

1) қорытынды шығарылатын орын және уақыт туралы;

2) әлеуетті өнім берушілердің тендерге қатысуға келіп түскен өтінімдер туралы;

3) ҚҚС есептемегенде сатып алу жоспарында көзделген, сатып алу үшін бөлінген сома туралы;

4) қабылдамаудың егжей-тегжейлі негіздемелері көрсетілген қабылданбаған өтінімдер туралы;

5) тендерге қатысуға өтінімдері қабылданған әлеуетті өнім берушілер туралы;

6) бағаны төмендетуге (ол болған жағдайда) қосымша баға ұсынысы берілген күн туралы;

7) тендердің қорытындылары туралы;

8) егер тендер өткізілген жағдайда, сатып алу туралы шарттың сомасы және оның жасалған мерзімі туралы;

9) екінші орын алған әлеуетті өнім беруші туралы;

10) тендерлік комиссияның қалауы бойынша өзге де ақпарат қамтылуға тиіс.

44. Тапсырыс беруші тендердің қорытындылары туралы хаттамаға қол қойылған күннен бастап 3 (үш) жұмыс күнінен кешіктірмей:

1) жеңімпазға хабарлама жібереді;

2) тендердің қорытындылары туралы хаттаманы Тапсырыс берушінің веб-сайтына және Қор анықтаған веб-сайтқа орналастырады.

45. Тендерді тендерлік комиссия мынадай:

1) саны екіден аз әлеуетті өнім беруші тендерге қатысуға өтінім берген;

2) егер осы Тәртіптің 38-тармағында  көзделген негіздемелер бойынша тендерлік комиссия қабылдамағаннан кейін әлеуетті өнім берушілердің тендерге қатысуға екіден аз өтінімі қалған;

3) жеңімпаз және екінші орын алған әлеуетті өнім беруші шарт жасасудан жалтарған жағдайларда өткізілмеді деп таниды.

46. Егер тендер тәсілімен сатып алу өткізілмеді деп танылса, Тапсырыс беруші мынадай:

1) тендер тәсілімен сатып алуды қайталап өткізу туралы;

2) тендерлік құжаттаманы өзгерту және тендер тәсілімен сатып алуды қайталап өткізу туралы;

3) сатып алуды бір көзден тәсілімен жүзеге асыру туралы шешімдердің бірін қабылдауға құқылы.

Бұл ретте, Тәртіптің осы тармағының 3) тармақшасында көзделген шешім қабылданған жағдайда, сатып алу Қағидаларда белгіленген тәртіппен жүзеге асырылады.

47. Өткізіліп жатқан/өткізілген тендерде (лотта) тендердің (лоттың) қорытындыларына әсер ететін бұзушылықтар анықталған жағдайда, Тапсырыс беруші және (немесе) тендерлік комиссия шарт жасалатын сәтке дейін тендердің (лоттың) немесе оның қорытындыларының күшін жоюға міндетті. Бұл ретте, тендер (лот) қайта қаралуға тиіс (тендерлік комиссияның сол құрамымен, тендерге (лотқа) қатысқан сол әлеуетті өнім берушілермен).

Тендерлік құжаттамада өткізіліп жатқан/өткізілген тендердің (лоттың) қорытындыларына әсер ететін бұзушылықтар анықталған жағдайда, Тапсырыс беруші шарт жасалатын сәтке дейін тендердің (лоттың) күшін жоюға, тендерлік құжаттаманы сәйкестікке келтіруге және тендерді (лотты) қайта жариялауға міндетті.

Сатып алуға тапсырыс беруші тендердің (лоттың) немесе оның қорытындыларының күшін жою туралы шешім қабылданған күннен бастап 2 (екі) жұмыс күні ішінде ол туралы өткізілетін сатып алуларға қатысқан тұлғаларды хабардар етуге және тиісті хабарландыруды Тапсырыс берушінің веб-сайтында және Қор анықтаған веб-сайтта жариялауға міндетті.

Шартты жасасу 

48. Сатып алу туралы шарт тендерлік құжаттамада қамтылған сатып алу туралы шарттың жобасына сәйкес Қағидаларда көзделген тәртіппен және мерзімде жасалады.

Сатып алу туралы шарттың жобасына, сондай-ақ жасалған шартқа өзгерістер мен толықтырулар Қағидаларда көзделген жағдайларда енгізіледі.

Қағидаларға № 2 қосымша 

Холдингтің Жер қойнауын пайдаланушылары 

сатып алуды жүзеге асыруы тәртібі   

1-бөлім. Жалпы ережелер 

1. Бұл тәртіпте Холдингтің жер қойнауын пайдаланушылары тауарларды, жұмыстар мен қызметтерді сатып алуды жүзеге асыруының ерекше шарттары анықталады. 

2. Тауарларды сатып алуды жүзеге асыруға қатысты Тәртіпте белгіленген ерекше шарттарды 2015 жылғы 1 қаңтарға дейін жер қойнауын пайдалануға келісім-шарттар жасасқан Холдингтің жер қойнауын пайдаланушылары қай мерзімнің бұрын келуіне байланысты мұндай келісім-шарттардың қолданылу мерзімі аяқталғанға дейін немесе 2021 жылғы 1 қаңтарға дейін қолданады.   

2-бөлім. Сатып алуды жоспарлау 

3. Сатып алуды жоспарлау қағидаларда айқындалған тәртіппен жүзеге асырылады. Сатып алу жоспар(лар)ын қалыптастыру кезінде Жер қойнауын пайдаланушылар Холдингтің ақпараттық дерекқорын, оның ішінде Холдингтің тауар өндірушілері тізілімін, сондай-ақ отандық тауар өндірушілер мен олар өндіретін тауарлар туралы мәлімет берілетін, уәкілетті мемлекеттік органның тиісті ақпараттық дерекқорларын пайдалана отырып, отандық тауарлар нарығының мониторингін жүзеге асырады. Бұл ретте тауарларды жеткізу мерзімін жоспарлау кезінде Жер қойнауын пайдаланушы өндірудің технологиялық мерзімін немесе  60 (алпыс) күнтізбелік күннен кем болмауы тиіс, отандық тауар өндірушіден сатып алуға жоспарланып отырған тауарды жеткізу мерзімін ескеруі тиіс.    
3-бөлім. Сатып алу тәсілін анықтау 

4. Қағидалардың 17-тармағы негізінде Жер қойнауын пайдаланушылар сатып алу тәсілін өз бетімен таңдайды. 
Бұл ретте «Жер қойнауы және жер қойнауын пайдалану туралы» Қазақстан Республикасы Заңының 78-бабы 3-тармағына сәйкес Жер қойнауын пайдаланушылар тауарларды отандық тауар өндірушілерден, олар жобалау құжатының және Қазақстан Республикасының техникалық реттеу саласындағы заңнамасының талаптарына сай келген жағдайда сатып алуға міндетті.   
4-бөлім. Тендер тәсілімен сатып алуды жүзеге 
асырудың ерекше шарттары 

5. Жер қойнауын пайдаланушылар жұмыстарды сатып алуы кезінде тендер құжаттамасында жұмыстарды орындауға қажетті отандық тауарлар Қазақстан Республикасының аумағында өндірілетін жағдайда мұндай тауарларды сатып алу міндеттемелерін әлеуетті өнім берушілердің ұсынуы туралы талап белгіленеді.   

Бұл жағдайда тендерге қатысу үшін ұсынылатын өтінім Қағидалардың 49-тармағында көрсетілген мәліметтер мен құжаттармен қоса әлеуетті өнім берушінің бірінші басшысының қолы қойылған немесе ол уәкіл еткен тұлғаның қолы қойылған, мұндай тауарлар Қазақстан Республикасының аумағында өндірілетін жағдайда жұмыстарды орындауға қажетті отандық тауарларды сатып алу туралы әлеуетті өнім берушінің кепілдік хатын қамтуы тиіс.     
6. Сатып алуды осы Тәртіпке сәйкес жүргізген кезде тендерлік құжаттамада Қағидалардың 39-бабы 1), 3) және 4) тармақтарында көрсетілген міндетті бағалау өлшемдері мен салыстырулар ескеріледі, сондай-ақ мынадай өлшемдер қосымша ескерілуі тиіс:

1) тауардың шыққан жері туралы сертификаттың (CT KZ нысандағы) ұсынылған түпнұсқасына не нотариалды куәландырылған көшірмесіне не мемлекеттік немесе сертификат берген өкілетті орган куәландырған көшірмесіне сәйкес сатып алынатын тауардың отандық тауар өндірушісі болып табылады және Холдингтің тауар өндірушілері тізілімінде болады (бағаның 5%-ға шартты төмендеуі);

2) тауардың шыққан жері туралы сертификаттың (CT KZ нысандағы) түпнұсқасы не нотариалды куәландырылған көшірмесі не сертификат берген мемлекеттік өкілетті орган куәландырған көшірме негізінде анықталатын, жүргізілетін сатып алудың нысанасы болып табылатын, әлеуетті өнім берушінің тауарындағы жергілікті қамту (жергілікті қамтудың әр 1% үшін бағаның 0,15%-ға шартты төмендеуі);

        3) Жер қойнауы және жер қойнауын пайдалану туралы Қазақстан Республикасы заңнамасына сәйкес бекітілетін Ұйымдардың тауарларды, жұмыстар мен көрсетілетін қызметтерді сатып алу кезінде жергілікті қамтуды есептеуінің бірыңғай әдістемесінің (бұдан әрі – Жергілікті қамтуды есептеудің бірыңғай әдістемесі) талаптарына сәйкес жасалған, ұсынылатын жұмыстардағы немесе қызметтердегі жергілікті қамтудың қорытынды пайыздық мәнін растайтын, ұсынылатын жұмыстардағы немесе қызметтердегі жергілікті қамтуының пайыздық мәні көрсетілген және жергілікті қамту үлесінің есебі берілген, әлеуетті өнім берушінің бірінші басшысы немесе ол уәкіл еткен тұлға қол қойған жұмыстардағы немесе қызметтердегі жергілікті қамту үлесі бойынша әлеуетті өнім берушінің кепілдікті міндеттемесі (жергілікті қамтуының әр 
1% үшін бағаның 0,1%-ға шартты төмендеуі ).    

     

Осы тармақшада көрсетілген жергілікті қамту үлесінің есебі Жергілікті қамтуды есептеудің бірыңғай әдістемесі талаптарына немесе тендерлік құжаттаманың техникалық сипаттамасына  сай келмеген жағдайда тендерлік комиссия осы тармақшада анықталған өлшем бойынша әлеуетті өнім берушіге шартты жеңілдік қолданбайды;  

4) шартты толық орындағанға дейін әлеуетті өнім беруші өндірілуін Қазақстан Республикасының аумағында ұйымдастыруға міндеттенетін, сатып алынатын тауардың атауы және тауардағы жергілікті қамтудың пайызға шаққандағы үлесі (өтініште (декларацияда) көрсетілген жергілікті қамтудың пайыздық мәнінің әрбір 1% үшін бағаны 0,15%-ға шартты төмендету) көрсетілген, әлеуетті өнім берушінің бірінші басшысы немесе ол өкіл еткен тұлға қол қойған өтініш (декларация). Бұл ретте әлеуетті өнім беруші ұсынылған тауардың шыққан жері туралы сертификаттың (CT KZ нысанының) түпнұсқасына немесе нотариалды куәландырылған көшірмесіне немесе сертификат берген мемлекеттік немесе өкілетті орган куәландырған көшірмесіне сәйкес сатып алынатын тауарлармен біртектес тауарларды отандық өндіруші болуы тиіс.   
Тендерге қатысу үшін әлеуетті өнім берушінің берген өтініміне осы тармақшада айқындалған өлшем қолданылатын жағдайда осы тармақтың 1) және 2) тармақшаларында ескерілген өлшемдер бұл әлеуетті өнім берушінің тендерге қатысу үшін берген өтініміне қолданылмайды.

7. Осы Тәртіпке сәйкес жүргізілетін тендерге қатысуға өтінімді қамтамасыз етуді Қағидалардың 43-тармағында көрсетілген әлеуетті өнім берушілер, сондай-ақ сатып алынатын тауардың отандық тауар өндірушілері енгізбейді.   

8. Қағидалардың 80 және 89-тармақтарында көрсетілген өнім берушілердің категориясынан басқа Жер қойнауын пайдаланушыларға авансты (алдын ала төлеуді) қайтаруды және шарттың орындалуын қамтамасыз ету жөніндегі талаптың сатып алынатын тауардың отандық тауар өндірушілеріне де қатысы жоқ.     
5-бөлім. Баға ұсыныстарын сұрату тәсілімен сатып алуды жүзеге асырудың ерекше жағдайлары  

9. Холдингтің жер қойнауын пайдаланушылары баға ұсыныстарын салыстырып, ең төмен баға ұсынысын ұсынған әлеуетті өнім берушіні анықтайды. 

 Ең төмен баға ұсынысын бірнеше әлеуетті өнім беруші ұсынған жағдайда Холдингтің тауар өндірушілері тізілімінде тұрған, сатып алынатын тауардың отандық тауар өндірушісі жеңімпаз болып табылады. Холдингтің тауар өндірушілері тізілімінде тұрған сатып алынатын тауардың тауар өндірушісі болмаған жағдайда және жұмыстарды, қызметтерді сатып алуды жүзеге асыру кезінде баға ұсынысы өзге де әлеуетті өнім берушілердің баға ұсыныстарынан ертерек түскен әлеуетті өнім беруші жеңімпаз болып табылады.    
 Егер ең төменгі баға ұсынысын Холдингтің тауар өндірушілері тізілімінде тұрған, сатып алынатын тауардың отандық тауар өндірушілері болып табылатын  бірнеше әлеуетті жеткізуші ұсынған болса, ұсынылған CT-KZ сертификатына сәйкес сатып алудағы жергілікті қамтудың үлесі бар әлеуетті өнім беруші жеңімпаз болып табылады. Ұсынылған CT-KZ сертификатына сәйкес сатып алудағы жергілікті қамту үлесі бойынша мәндер тең жағдайда баға ұсынысы өзге де әлеуетті өнім берушілердің баға ұсыныстарынан ертерек түскен әлеуетті өнім беруші жеңімпаз болып табылады.    
6-бөлім. Сатып алу шартының айрықша ережелері 
10. Тауарларды, жұмыстарды немесе қызметтерді сатып алу туралы шартта СТ-KZ нысанды тауардың шыққан жері туралы сертификатқа, кепілдік міндеттемесіне сәйкес тендерге немесе баға ұсынысына қатысу үшін берілген өтінімде өнім беруші көрсеткен тауарлардағы, жұмыстардағы немесе қызметтердегі жергілікті қамту үлесі және  жергілікті қамту үлесі бойынша міндеттемелерін орындамағаны үшін оның 5% мөлшерде, сондай-ақ әрбір орындалмаған жергілікті қамту үшін шарттың жалпы сомасының 5%-ы, бірақ шарттың жалпы сомасының 15%-нан артық емес мөлшерде айыппұл төлеу жауапкершілігі  қамтылуы тиіс. Сонымен қатар сатып алу шартында жергілікті қамту бойынша есептілікті уақытында ұсынбағаны және күмәнді есептілік ұсынғаны үшін айыппұл төлеу түріндегі өнім берушінің жауапкершілігін қамтылуы тиіс. 

        Сатып алу шартында әлеуетті өнім беруші/ өнім беруші тауарлардағы, жұмыстар мен қызметтердегі жергілікті қамту үлесі бойынша күмәнді ақпарат берген жағдайда Холдингтің жер қойнауын пайдаланушыларының шартты орындаудан бір жақты бас тарту және залалды өтеуді талап ету құқығы қарастырылуы тиіс.    


11. Сатып алу шартында өнім берушінің сатып алу шарты толық орындалғанға дейін Қазақстан Республикасы аумағында сатып алынатын тауарды өндіруді ұйымдастыру және өтініш (декларация) түрінде тендерге қатысу үшін ұсынылған өтінімінде оның көрсеткен тауардағы пайыздық көріністегі жергілікті қамту үлесі бойынша міндеттемесі көрсетілуі тиіс. Қазақстан Республикасы аумағында сатып алынатын тауарды өндіруді ұйымдастыру және пайыздық көріністегі жергілікті қамту үлесі бойынша өнім берушінің міндеттемелерінің орындалуын  растаған болып өнім берушінің сатып алынған тауарды қабылдауды - тапсыруды растайтын тиісті (ақырғы) актіге тараптар қол қойған күнге дейін  сатып алынатын тауарға СТ-КZ нысанды сертификатты (түпнұсқасы, нотариус куәландырған көшірмесі немесе ішкі айналым үшін тауардың шыққан жері туралы сертификат беру жөніндегі уәкілетті органның мөрімен куәландырылған көшірмесі) ұсынуы табылады. 
Өнім беруші көрсетілген мерзім ішінде  СТ-KZ нысанды сертификатты ұсынбаған жағдайда өнім беруші сатып алынатын тауарды өндіруді ұйымдастыру бойынша міндеттемелерді орындамағаны үшін сатып алу шартының жалпы құнының 15% мөлшерінде айыппұл төлеуге жауапты болады және оны  сатып алынған тауарды қабылдауды - тапсыруды растайтын тиісті (ақырғы) актіге тараптар қол қойғанға дейін өнім беруші төлеуі тиіс немесе Холдингтің жер қойнауын пайдаланушылары ұстап қалуына болады.     Бұл ретте Холдингтің жер қойнауын пайдаланушылары  мұндай өнім беруші туралы мәліметті Холдингтің сенімсіз әлеуетті өнім берушілері (өнім берушілері) тізіміне енгізу үшін Қордың басқармасы анықтаған еншілес ұйым атынан сатып алу мәселелері жөніндегі Өкілетті органға белгіленген тәртіппен жібереді. 

Өтініште (декларацияда) көрсетілген тауардағы пайыздық көріністегі жергілікті қамту үлесі бойынша міндеттемелерін өнім беруші орындамаған жағдайда өнім беруші 5% мөлшерінде айыппұл, сондай-ақ өтініште (декларацияда) көрсетілген жергілікті қамтудың орындалмаған пайыздық мәнінің әр 1% үшін 0,15%, бірақ   сатып алу шартының жалпы құнының 15%-нан артық емес мөлшерде төлеуге жауапты және оны  сатып алынған тауарды қабылдауды - тапсыруды растайтын тиісті (ақырғы) актіге тараптар қол қойғанға дейін  өнім беруші төлеуі немесе Холдингтің жер қойнауын пайдаланушылары ұстап қалуы тиіс.  

12.  Тауарлар Қазақстан Республикасының аумағында, оның ішінде тендерге қатысу үшін ұсынылатын өтінімнің құрамында ұсынылған кепілдікті міндеттеме бойынша  өндірілетін жағдайда,  жұмыстарды орындауға қажетті мұндай отандық тауарларды сатып алу бойынша өнім берушінің міндеттемесі жұмыстарды сатып алу шартында көрсетілуі тиіс. 

Өнім беруші тендерге қатысу үшін ұсынылатын өтінімнің құрамында ұсынылған, жұмыстарды орындауға қажетті отандық тауарларды сатып алу туралы кепілдікті міндеттемені өнім беруші ұсынбаған жағдайда өнім беруші сатып алынатын тауарды өндіруді ұйымдастыру бойынша міндеттемелерді орындамағаны үшін сатып алу шартының жалпы құнының 15% мөлшерінде айыппұл төлеуге жауапты болады және оны  сатып алынған тауарды қабылдауды - тапсыруды растайтын тиісті (ақырғы) актіге тараптар қол қойғанға дейін өнім беруші төлеуі тиіс немесе Холдингтің жер қойнауын пайдаланушылары ұстап қалуына болады. Бұл ретте Холдингтің жер қойнауын пайдаланушылары  мұндай өнім беруші туралы мәліметті Холдингтің сенімсіз әлеуетті өнім берушілері (өнім берушілері) тізіміне енгізу үшін Қордың басқармасы анықтаған еншілес ұйым атынан сатып алу мәселелері жөніндегі Өкілетті органға белгіленген тәртіппен жібереді. 

Жұмыстарды орындау үшін қажетті отандық тауарларды сатып алу бойынша кепілдікті міндеттемені орындаудың растауы болып жұмыстардың орындалуын растайтын тиісті (ақырғы) актіге тараптар қол қойғанға дейін өнім берушінің тауар(лар)ға СТ-КZ нысанды сертификаттың көшірмесін ұсынуы табылады.

 13. Егер шарт Холдингтің мүгедектер ұйымдарының (кәсіпкерлік қызметті жүзеге асыратын мүгедек жеке тұлғалардың) тізілімінде  тұрған мүгедектер ұйымдарымен (кәсіпкерлік қызметті жүзеге асыратын мүгедек жеке тұлғамен), сатып алынатын тауардың отандық тауар өндірушісімен жасалатын болса, онда  шарт талаптарында шарт сомасының  30%-нан кем емес мөлшерде алдын ала төлем төлеу қаралуы тиіс және оны шарт жасалған күннен бастап  30 (отыз) күнтізбелік күннен кешіктірмей төлеу керек.   

Тауарларды, жұмыстар мен қызметтерді ұзақ мерзімді сатып алуды жүзеге асыру кезінде Холдингтің жер қойнауын пайдаланушылары сатып алу туралы  ұзақ мерзімді шарттың келесі 12 (он екі) айына тауар жеткізу, жұмыстарды орындау, қызметтер көрсету үшін көзделген қызметтерді сатып алу туралы ұзақ мерзімді шарт сомасының  30%-нан кем емес мөлшерде алдын ала төлем төлеуді шарттың талаптарында қарастыруына құқылы. 

7-бөлім. Жергілікті қамту мониторингі

14. Холдингтің жер қойнауын пайдаланушылары сатып алынатын тауарлардағы, жұмыстар мен қызметтердегі жергілікті қамту мониторингін жүзеге асырады.  Осы мақсатпен Холдингтің жер қойнауын пайдаланушылары Қазақстан Республикасының бейрезидент өнім берушілері шет мемлекеттің аумағында тауар жеткізу, жұмыстарды орындау, қызметтер көрсету жағдайларын қоспағанда растайтын құжаттарды қоса ұсына отырып, жергілікті қамту үлесін есептеуге қажетті тауарлардағы, жұмыстар мен қызметтердегі  жергілікті қамту  бойынша есептілікті тауарларды, жұмыстар мен қызметтерді берушілердің міндетті түрде ұсынуын қамтамасыз етеді.

 15. Холдингтің жер қойнауын пайдаланушылары Сатып алу мәселелері жөніндегі өкілетті органға  Қордың басқармасы айқындаған тәртіппен есептер жібереді. 

 16. Тауарлардағы, жұмыстар мен қызметтердегі жергілікті қамту Жергілікті қамтуды есептеудің бірыңғай әдістемесіне сәйкес есептеледі.  

 17. Сатып алу мәселелері жөніндегі өкілетті орган Холдингтің жер қойнауын пайдаланушыларына осы Тәртіпке сәйкес жүзеге асырылатын сатып алудағы жергілікті қамту есептілігі мен мониторингі мәселелері бойынша  қосымша сұратулар жасай алады. 

Қағидаларға № 3 қосымша

«Білікті әлеуетті өнім берушілер арасында сатып алуды 
жүзеге асырудың ерекше тәртібі»

1-бөлім. Жалпы ережелер

1. Осы Білікті әлеуетті өнім берушілер арасында сатып алуды жүзеге асырудың ерекше тәртібінде білікті әлеуетті өнім берушілер арасында сатып алу рәсімін өткізуге қойылатын талаптар айқындалады.
2. Әлеуетті өнім берушілерді біліктілігі бойынша алдын ала іріктеу Қордың басқармасы айқындаған тәртіппен жүзеге асырылады.
3. Осы Ерекше тәртіпте мынадай түсініктемелер қолданылады:

1) білікті әлеуетті өнім беруші - алдын ала біліктілік іріктеуінен өткен әлеуетті өнім беруші;

2) біліктілік өлшемдері - алдын ала біліктілік іріктеуін өткізу үшін әлеуетті өнім берушіге қойылатын талаптардың жиынтығы;

3) алдын ала біліктілік іріктеуі - Қор айқындаған тәртіпке сәйкес жүзеге асырылатын біліктілік өлшемдерінің талаптарына әлеуетті өнім берушілердің сай келуін бағалау процесі; 
4) білікті әлеуетті өнім берушінің рейтингі - алдын ала біліктілік іріктеуінің нәтижелері бойынша әлеуетті өнім берушіге берілген баллдардың жалпы сомасы;

5) сәйкестік - біліктілік өлшемдерінің талаптарын орындау;
6) тауарлардың, жұмыстар мен қызметтердің сыншылдық деңгейі - Қор айқындаған тәртіппен олардың құны мен Тапсырыс берушінің қызметіндегі тағайындалуын ескере отырып айқындалатын тауарлардың, жұмыстар мен қызметтердің сыншылдық деңгейі. 

2-бөлім. Білікті әлеуетті өнім берушілер арасында тауарларды, жұмыстар мен қызметтерді сатып алуды жүзеге асырудың ерекше шарттары

4. Білікті әлеуетті өнім берушілер арасындағы сатып алу рәсімі осы Ерекше тәртіптің 5 - 12-1-тармақтарында көзделген талаптарды ескере отырып, осы Қағидаларда сипатталған сатып алу рәсіміне ұқсас. 

Қағидалардың 61, 75-тармақтарында көзделген Тапсырыс беруші мен сатып алуды ұйымдастырушының веб-сайтында, сондай-ақ Қор айқындаған веб-сайтта тендерге қатысу үшін берілген өтінімдерді ашу хаттамаларын, тендер арқылы сатып алу қорытындысының хаттамаларын жариялау туралы талаптар осы Ерекше тәртіпке сәйкес жүргізілетін сатып алуға қолданылмайды.  

Тендерге қатысу үшін берілген өтінімдерді ашу хаттамаларын, сондай-ақ тендер арқылы сатып алудың қорытындылары хаттамаларын осы сатып алуға қатысқан, білікті әлеуетті өнім беруші жібереді.  
Тендер тәсілімен сатып алуды жүзеге асырудың ерекше шарттары

5. Тендерлік құжаттаманы қалыптастыру кезінде Тапсырыс беруші/сатып алуды ұйымдастырушы білікті әлеуетті өнім берушілердің осы Қағидалардың 
38-тармағында көрсетілген біліктілік өлшемдеріне және/немесе нақты мәртебеге сай келуі туралы талаптарды қарастыруға құқылы.  Тендер әдісімен жүргізген кездегі біліктілік өлшемдерінің саны 3 (үш) біліктілік өлшемінен аспауы тиіс.

Бұл ретте Тапсырыс беруші/сатып алуды ұйымдастырушы таңдап алынған біліктілік өлшем(дер)іне білікті әлеуетті өнім берушінің сәйкестік деңгейін анықтауға құқылы. 
6. Тендерлік құжаттаманы қалыптастыру кезінде Тапсырыс берушіге/Сатып алуды ұйымдастырушыға сатып алынатын тауарлардың, жұмыстар мен қызметтердің сыншылдық деңгей(лер)іне сәйкес келетін (немесе одан жоғары), сондай-ақ біліктілік өлшем(дер)іне және/немесе біліктілік өлшем(дер)іне сәйкестік деңгей(дер)іне және/немесе білікті әлеуетті өнім берушінің мәртебесіне (осы Ерекше тәртіптің 5-тармағында белгіленген жағдайда) сәйкес келетін білікті әлеуетті өнім берушілердің жалпы саны туралы ақпарат ұсынылады.
7. Сатып алынатын тауарлардың, жұмыстар мен қызметтердің сыншылдық деңгей(лер)іне сәйкес келетін (немесе одан жоғары), сондай-ақ біліктілік өлшем(дер)іне және/немесе біліктілік өлшем(лер)іне сәйкестік деңгей(дер)іне және/немесе білікті әлеуетті өнім берушінің мәртебесіне (осы Ерекше тәртіптің 
5-тармағында белгіленген жағдайда) сәйкес келетін екі және одан да көп білікті әлеуетті өнім беруші бар жағдайда тендер әдісімен өткізілетін сатып алу жүзеге асырылуы мүмкін .
8. Егер білікті әлеуетті өнім берушілердің саны екіден кем болса, онда Тапсырыс беруші/Сатып алуды ұйымдастырушы біліктілік өлшем(дер)іне және/немесе біліктілік өлшем(дер)іне сәйкестік деңгей(лер)іне және/немесе білікті әлеуетті өнім берушінің мәртебесіне қойылатын талаптарды қайта қарастыруы тиіс.
9. Сатып алу туралы хабарлама жарияланған соң сатып алынатын тауарлардың, жұмыстар мен қызметтердің сыншылдық деңгей(лер)іне сәйкес келетін (немесе одан жоғары), сондай-ақ біліктілік өлшем(дер)іне және/немесе біліктілік өлшем(дер)іне сәйкестік деңгей(лер)іне және/немесе білікті әлеуетті өнім берушінің мәртебесіне  (тендерлік құжаттамада бар жағдайда) сәйкес келетін білікті әлеуетті өнім берушілерге ашық тендер әдісімен өткізілетін сатып алуға қатысуға шақыру жіберіледі.
10. Тендерлік құжаттаманы қалыптастыру кезінде осы Қағидалардың 
37-тармағы 3) тармақшасында қарастырылған талаптар қолданылмайды.
11. Қағидалардың 39-тармағында қарастырылған, бағаны шартты төмендетуге әсер ететін, тендерге қатысу үшін әлеуетті өнім берушілердің берген өтінімдерін бағалаудың және салыстырудың міндетті өлшемшарттары  тендерлік құжаттамада қарастырылмайды. 
12. Ашық тендердің жеңімпазы ең төменгі жалпы баға негізінде анықталады. 

Талдау мен бағалау қорытындысы бойынша екінші орынға ие болған білікті әлеуетті өнім беруші ең төменгі жалпы бағадан кейінгі баға негізінде анықталады. 

Тендерлік баға ұсыныстарының жалпы бағалары бірдей жағдайда Қор белгілеген тәртіппен айқындалатын білікті әлеуетті өнім берушінің ең жоғарғы рейтингісіне ие болған білікті әлеуетті өнім беруші жеңімпаз (немесе талдау және бағалау қорытындысы бойынша екінші орынға ие болған білікті әлеуетті өнім беруші) болып танылады.

Тендерлік баға ұсыныстарының жалпы бағалары мен білікті әлеуетті өнім берушілердің ең жоғарғы рейтингілері бірдей жағдайда тендерлік өтінімді бұрынырақ ұсынған білікті әлеуетті өнім беруші  жеңімпаз болып танылады.

12-1. Егер осы Ерекше тәртіпке сәйкес тендер тәсілімен өткізілген сатып алу Қағидалардың 73-тармағы 1) тармақшасына сәйкес өткізілмеді деп танылған жағдайда Тапсырыс беруші мынадай:

1) Ерекше тәртіпке сәйкес тендер тәсілімен сатып алуды қайталап өткізу туралы;

2) Ерекше тәртіпке сәйкес тендерлік құжаттаманы өзгерту және тендер тәсілімен сатып алуды қайталап өткізу туралы;

3) өткізілген сатып алу талаптары негізінде білікті әлеуетті өнім берушіден сатып алуды бір көзден тәсілімен жүзеге асыру туралы;

4) Ерекше тәртіппен белгіленген талаптарды алып тастауға қатысты тендерлік құжаттамаға өзгерістер мен толықтыруларды енгізу және Ерекше тәртіп нормаларын қолданусыз Қағидаларға сәйкес тендер тәсілімен сатып алуды өткізу туралы шешімдердің бірін қабылдауға құқылы.

                                                                                  Қағидаларға № 4 қосымша 

«Сатып алудың санаттық стратегияларын іске асыру 
үшін сатып алуды жүзеге асыру туралы қағида 

1-бөлім. Жалпы ережелер
1. Осы Пилоттық сатып алудың санаттық стратегияларын іске асыру үшін сатып алуды жүзеге асыру туралы қағидада пилоттық сатып алудың санаттық стратегиялары әзірленіп, бекітілген сатып алу санаттарына енгізілген тауарларды, жұмыстар мен қызметтерді сатып алу тәртібі айқындалады». 
2. Пилоттық сатып алудың санаттық стратегияларын әзірлеу және бекіту Қор басқармасы әзірлеу және бекіту Қор Басқармасы белгілеген тәртіппен жүзеге асырылады.
3. Осы Қағидаға сәйкес сатып алуды ұйымдастыру және өткізу рәсімін орындау үшін Тапсырыс беруші Холдингке кіретін ұйым(дар)ды сатып алуды ұйымдастырушы(лар) ретінде анықтауға құқылы.
4. Осы Қағидада мынадай ұғымдар пайдаланылады:
1) Сатып алудың санаттық стратегияcы - ұзақ мерзімді немесе қысқа мерзімді перспективадағы пайданы барынша көбейтуге сүйене отырып тауарларды, жұмыстар мен қызметтерді сатып алуға оңтайлы тәсілдемені анықтайтын құжат. Стратегияға сатып алудың санаттық тобы жүргізген өткен кезеңдердің шығындары, болашақ қажеттілікті, жеткізілім нарығы және бизнес талаптары және т.с.с. талдауы негізінде жасалған қорытынды кіреді; 
2) сатып алу санаты (санат) - бірдей болып табылмайтын, сонымен бірге ұқсас функциялардың орындалуын қамтамасыз ететін, бірдей өзіндік белгілері  немесе ұқсас атрибуттары, техникалық және өзге де сипаттамалары негізінде бір топқа бірігетін тауарлар тобы және/немесе жұмыстар мен/немесе қызметтер тобы.  Тауарлардың, жұмыстар мен қызметтердің номенклатуралық жайғасымын Сатып алу санатына біріктіру кезінде өнім берушілердің ортақ нарығы болуы, бірдей өндіріс технологиясы, бір қызмет саласына жататындығы және т.б. факторлар ескеріледі;  
3) иеліктің жиынтық құны (ИЖҚ) - сатып алуға, жеткізуге,  монтаждауға, жөндеуге, қызмет көрсетуге және таратуға жұмсалған шығынды қоса алғанда иелену объектісінің барлық өмірлік кезеңі кезінде иесінің жұмсаған жалпы шығыны мөлшері.
2-бөлім. Тендер тәсілімен сатып алудың санаттық стратегияларын іске асыру үшін сатып алу рәсімін жүзеге асыру

5. Пилоттық сатып алудың санаттық стратегиялары әзірленіп, бекітілген сатып алу санаттарына енгізілген тауарларды, жұмыстар мен қызметтерді сатып алу рәсімінде төмендегі жүйелі шараларды жүргізу қарастырылады: 
1) тендер әдісімен тауарларды, жұмыстар мен қызметтерді сатып алу туралы шешім қабылдау, тендерлік комиссияның,   қажет жағдайда сараптау комиссиясының құрамын (сарапшыны)  бекіту, тендерлік комиссияның хатшысын тағайындау, тендерлік құжаттаманы бекіту;

2) Тапсырыс берушінің веб-сайтында және Қор белгілеген веб-сайтта тендер әдісімен сатып алу өткізілетіні туралы хабарландыру орналастыру; 

3) тендерге қатысу үшін әлеуетті өнім берушілердің өтінімдерін тендерлік комиссияның хатшысы қабылдап алуы және тіркеуі;

4) тендерге қатысу үшін әлеуетті өнім берушілерден келіп түскен өтінімдерді ашу және қарау жөніндегі тендерлік комиссияның отырысы, тендерге қатысу үшін әлеуетті өнім берушілердің берген өтінімдері салынған конверттерді ашу хаттамасын ресімдеу;

5) тендерге қатысу үшін әлеуетті өнім берушілердің берген өтінімдерін тендерлік комиссияның қарауы, осы тармақтың 6) тармақшасында қарастырылған рәсімге рұқсат беру хаттамасын ресімдеу;
6) бағаны төмендетуге (иеліктің жиынтық құны арқылы) әлеуетті өнім берушілермен келіссөздер жүргізу;

7) тендердің қорытындыларын шығару, тендердің қорытындылары  туралы хаттама ресімдеу;

8) Тапсырыс берушінің веб-сайтында және Қор белгілеген веб-сайтта тендердің қорытындылары туралы хаттама орналастыру;
9) тендердің жеңімпазымен сатып алу шартын жасасу.

6. Тендер өткізілетіні туралы шешім қабылдау, тендерлік комиссияның,   қажет жағдайда сараптау комиссиясының құрамын (сарапшыны)  бекіту, тендерлік комиссияның хатшысын тағайындау Қағидаларда анықталған тәртіппен жүзеге асырылады. Бұл ретте тендерлік комиссияның құрамына тендерлік комиссияның мүшесі ретінде сатып алудың санаттық тобы өкілі енгізілуі тиіс. Тендерлік комиссияның құрамына енгізу үшін бақылаушы (дауыс беру және шешім қабылдау құқығынсыз) ретінде Қордың немесе Қордың Басқармасы айқындаған еншілес ұйым атынан сатып алу мәселелері жөніндегі өкілетті органның өкілін жіберуге Қор құқылы.  
7. Тендерлік құжаттамада мынадай мәліметтер болуы тиіс:

1) Тапсырыс берушінің (берушілердің) атауы және орналасқан жері;

2) сатып алынатын тауарлардың, жұмыстар мен қызметтердің техникалық сипаттамасы (техникалық тапсырмасы);

3) тауарларды жеткізу, жұмыстарды орындау, қызметтерді көрсету мерзімдері, көлемі және өзге де елеулі шарттар;

4) ҚҚС-ны есептемей, сатып алуды жүзеге асыру үшін бөлінген сома туралы мәлімет;

5) баға ұсынысының нысаны;

6) сатып алу шартының жобасы;

7) пилоттық сатып алудың санаттық стратегиясында анықталған әлеуетті өнім берушілердің біліктілігіне қойылатын талаптар; 
8) ИЖҚ негізінде әлеуетті өнім берушілердің ұсыныстарын бағалау формуласы (егер бұл пилоттық сатып алудың санаттық стратегиясында ескерілген болса);

9) тендерге қатысу үшін әлеуетті өнім беруші беретін өтінімінің мазмұнына және оны ресімдеуге  қойылатын талаптар; 

10) тендерге қатысу үшін әлеуетті өнім берушінің өтінімді ұсыну тәртібі, тәсілі, орны және ақырғы мерзімі;

11) тендерге қатысуға өтінімдер салынған конверттерді ашу орны, күні және уақыты;

12) әлеуетті өнім берушілермен кездесу, оның ішіне тиісті хаттамаларды ресімдей отырып, бағаны (иеліктің жиынтық құнын) төмендету бойынша келіссөздер өткізу орны, мерзімі және тәртібі;  

13) Қордың сатып алу қорытындыларымен келісуі рәсімін ескере отырып сатып алу шартын жасау тәртібі және мерзімі. 

Тендерлік құжаттамада әлеуетті өнім берушілерге жүргізілетін сатып алудың шарттары туралы толығырақ ақпарат алуға мүмкіндік беретін өзге де қосымша мәліметтер болуы мүмкін.
8. Тапсырыс берушінің веб-сайтында және Қор белгілеген веб-сайтта тендер әдісімен сатып алу өткізілетіні туралы хабарландыру  тендерге қатысуға әлеуетті өнім берушілердің өтінімдер ұсынуының ақырғы мерзіміне дейін 15 (он бес) күнтізбелік күннен кем емес мерзімде орналастырылады.  
9. Тендерге қатысу үшін берілген өтінім тендерлік құжаттамада белгіленген талаптар мен шарттарға сәйкес тауарды жеткізуге, жұмыстарды орындауға, қызметтерді көрсетуге әлеуетті өнім берушінің келісетінін білдіру нысаны болып табылады және онда:

1) тендерге қатысу үшін әлеуетті өнім берушінің толтырған және қол қойған өтінімі;

2) тендерлік құжаттамада белгіленген талаптарға сай келуі тиіс, сатып алынатын қызметтердің техникалық сипаттамасы (техникалық тапсырмасы);

3) тендерлік құжаттаманың талаптарына сай келетін баға ұсынысы; 

4) тендерлік құжаттаманың талаптарына сай келетін, ИЖҚ-ны есептеу үшін қажетті мәліметтер;

5) осы Ереженің 7-тармағы 7 ) тармақшасында белгіленген талаптарға сай келетінін растайтын құжаттар (егер тендерлік құжаттамада мұндай талаптар ескерілген болса);
6) тендерлік құжаттамада қарастырылған өзге де құжаттар қамтылуы тиіс.

Бұл ретте  әлеуетті өнім беруші сонымен бірге альтернативті шарттармен тендерге қатысуға өтінім жасауға құқылы.
10. Әлеуетті өнім берушілердің тендерге қатысу үшін берген өтінімдерін қабылдауды және тіркеуді Қағидаларда анықталған тәртіппен тендерлік комиссияның хатшысы жүзеге асырады. 
11. Тендерге қатысу үшін әлеуетті өнім берушілерден келіп түскен өтінімдерді ашу және қарау жөніндегі тендерлік комиссияның отырысы, тендерге қатысу үшін әлеуетті өнім берушілердің берген өтінімдері салынған конверттерді ашу хаттамасын ресімдеу, әлеуетті өнім берушілердің тендерге қатысу үшін берген өтінімдерін тендерлік комиссияның қарауы Қағидаларда анықталған тәртіппен жүзеге асырылады. 
12. Тендерге қатысу үшін берілген өтінім төмендегі жағдайларда қабылданбайды:

1) әлеуетті өнім беруші тауарларды жеткізудің, жұмыстарды орындаудың, қызметтерді көрсетудің үздік шарттарын, сондай-ақ сатып алынатын тауарлардың, жұмыстар мен қызметтердің үздік сипаттамаларын ұсынатын техникалық сипаттамаға сай келмеу жағдайларын қоспағанда,  тендерге қатысу үшін берілген өтінім тендерлік құжаттаманың талаптарына сай келмейді  деп танылса;

2) әлеуетті өнім беруші немесе қосалқы мердігер (бірлесіп орындаушы), немесе консорциумға кіретін заңды тұлға Холдингтің сенімсіз әлеуетті өнім берушілері тізімінде және (немесе) мемлекеттік сатып алудың жосықсыз қатысушылары тізбесінде және (немесе) Жалған кәсіпорындар тізімінде тұрса;

3) егер әлеуетті өнім беруші бұл тендерге (лотқа) қатысуға өтінім берген басқадай әлеуетті өнім берушінің үлестес тұлғасы болып табылатын болса; 

4) әлеуетті өнім берушінің баға ұсынысы сатып алу үшін бөлінген сомадан асатын болса.
Әлеуетті өнім берушілердің тендерге қатысу үшін берген өтінімдерін қабылдамау үшін  көрсетілген негіздер жеткілікті болып табылады. 
13. Тендерлік комиссия өтінімдері қабылданған әлеуетті өнім берушілермен бағаны  (иеліктің жалпы құнын) төмендетуге келіссөздер жүргізеді.  
Жүргізілген келіссөздердің қорытындысы бойынша әлеуетті өнім беруші тендерлік құжаттамада бекітілген нысан бойынша бағаны (иеліктің жалпы құнын) төмендетуге қосымша баға ұсынысын ұсынуға құқылы.
14. Қабылданған өтінімдерді тендерлік комиссия бағалайды және бағаны (иеліктің жалпы құнын) төмендетуге қосымша баға ұсынысы бар жағдайда оны ескере отырып салыстырып қарайды. 
15. Тендердің (лоттың) жеңімпазы болып сатып алынатын тауарларға, жұмыстар мен қызметтерге ең төмен баға ұсынысын ұсынған немесе ұсынысы ең төмен ИЖҚ мәнін қамтамасыз ететін әлеуетті өнім беруші танылады (сатып алуды ИЖҚ-ны есептеуді қолдана отырып жүргізетін жағдайда). 

Ең төмен баға ұсыныстары бірдей жағдайда (сатып алуды ИЖҚ-ны қолданбай жүргізетін жағдайда) тендердің (лоттың) жеңімпазы  Қағидалардың 70-тармағына сәйкес анықталады.
ИЖҚ-ның ең төмен мәндері бірдей жағдайда, тендерлік комиссия мүшелерінің ең аз дауыс санына ие болған әлеуетті өнім беруші жеңімпаз болып табылады.   
16. Сатып алудың қорытындылары хаттама арқылы ресімделеді. Тендерлік комиссия мүшелері, бақылаушылар (олар қатысқан жағдайда) және оның хатшысы қорытындылар туралы хаттамаға қол қояды және оның әр парағына бұрыштама қояды. 
17. Тендердің қорытындылары туралы хаттамада мынадай ақпарат болуы тиіс:
1) қорытындылар шығарылған орын және уақыт туралы; 

2) тендерге қатысу үшін әлеуетті өнім берушілерден келіп түскен өтінімдер туралы; 

3) ҚҚС есептемегенде сатып алу жоспарында қарастырылған сатып алу үшін бөлінген сома туралы;

4) қабыл алмаудың егжей-тегжейлі негіздері көрсетілген қабылданбаған өтінімдер туралы;

5) тендерге қатысу үшін ұсынған өтінімдері қабылданған әлеуетті өнім берушілер туралы;

6) бағаны төмендетуге қосымша баға ұсыныстарын ұсыну күні (бар жағдайда) туралы; 

7) тендердің қорытындылары туралы;
8) егер тендер өткен болса, сатып алу туралы шарттың сомасы және мерзімі туралы; 
9) екінші орынға ие болған әлеуетті өнім беруші туралы;
10) тендерлік комиссияның қарауы бойынша өзге де ақпарат болуы тиіс.
18. Тапсырыс беруші тендердің қорытындылары туралы хаттамаға қол қойылған күннен бастап 3 (үш) жұмыс күнінен кешіктірмей: 

1) жеңімпазға хабарлама жібереді;

2) Тапсырыс берушінің веб-сайтында және Қор белгілеген веб-сайтта тендердің қорытындылары туралы хаттама орналастырады.
19. Мынадай жағдайларда тендерлік комиссия тендерді өткізілмеді деп таниды:
1) тендерге қатысу үшін екіден кем  әлеуетті өнім берушінің өтінім беруі; 

2) егер осы Ережелердің 12-тармағында қарастырылған негіздер бойынша тендерлік комиссия қабылдаудан бас тартқан соң тендерге қатысу үшін  әлеуетті өнім берушілердің ұсынған екіден кем өтінімі қалса; 

3) жеңімпаз бен екінші орынға ие болған әлеуетті өнім беруші сатып алу туралы шарт жасасудан бас тартса;   

4) тендердің жеңімпазы мен екінші орынға ие болған әлеуетті өнім беруші Қағидалардың 77, 79, 87-тармақтарына сәйкес авансты (алдын ала төлемді) қамтамасыз етпесе және (немесе) сатып алу туралы шартты орындауды қамтамасыз ептесе.    
20.Егер тендер арқылы өткізілетін сатып алу өткізілмеді деп танылса, онда Тапсырыс  беруші төмендегі шешімдердің бірін қабылдауға құқылы:
1) сатып алуды тендер арқылы қайтадан өткізу туралы; 
2) тендерлік құжаттаманы өзгерту және сатып алуды тендер арқылы қайтадан өткізу туралы; 
3) сатып алуды бір көзден тәсілімен жүзеге асыру туралы.
Бұл ретте Ережелердің осы тармағы 3) тармақшасында қарастырылған шешім қабылданған жағдайда сатып алу Қағидаларда анықталған тәртіппен жүзеге асырылады. 
21. Өткізілетін/өткізілген тендерде тендердің (лоттың)  қорытындыларына әсер ететін бұзушылықтар анықталған жағдайда сатып алу туралы шарт жасасу сәтіне дейін Тапсырыс беруші/Сатып алуды ұйымдастырушы мен (немесе) тендерлік комиссия тендердің (лоттың) немесе оның  қорытындыларының күшін жоюға міндетті.  Бұл ретте тендер (лот)  қайта қарастырылуы тиіс (тендерлік комиссияның тура сол құрамында, тендерге (лотқа) қатысқан тура сол әлеуетті өнім берушілермен).
Тендерлік құжаттамада өткізілетін/өткізілген тендердің (лоттың) қорытындыларына әсер ететін бұзушылықтар анықталған жағдайда сатып алу туралы шарт жасасу сәтіне дейін Тапсырыс беруші/Сатып алуды ұйымдастырушы мен тендерлік комиссия тендердің (лоттың) күшін жоюға, сондай-ақ тендерлік құжаттаманы сәйкестендіріп, тендерді (лотты) қайта жариялауға міндетті.    
Тендердің (лоттың) немесе оның  қорытындыларының күшін жою туралы шешім қабылданған күннен бастап 2 (екі) жұмыс күні ішінде Тапсырыс беруші бұл туралы өткізілетін тендерге (лотқа) қатысушы адамдарға хабарлап,  Тапсырыс берушінің веб-сайты мен Қор айқындаған веб-сайтта тиісті хабарландыру беруге міндетті.

Шарт жасасу 

22. Сатып алу туралы шарт тендерлік құжаттамадағы сатып алу туралы шарттың жобасына сәйкес Қағидаларда қарастырылған тәртіппен және мерзімде жасалады. 

Сатып алу туралы шарттың жобасына, сондай-ақ жасалған шартқа өзгерістер мен толықтырулар Қағидаларда қарастырылған жағдайларда енгізіледі.». 

3. Қосымша ережелер
Сатып алу санаттарын басқару жөніндегі Қордың құзыреттер орталығы мына функцияларды жүзеге асырады:

1)
пилоттық сатып алу санаттық стратегияларын әзірлеу және бекіту үшін Сатып алу санаттары тізбесін қалыптастырады, жүргізеді және бекітеді;

2)
Қор деңгейінде басқару жүзеге асырылатын сатып алу санаттары бойынша пилоттық сатып алу санаттық стратегияларын әзірлеу кестесін қалыптастырады;

3)
Қор деңгейінде басқару жүзеге асырылатын сатып алу санаттары бойынша пилоттық сатып алу санаттық стратегияларын әзірлеу үшін Сатып алатын санаттық топтарды қалыптастырып, құрамын бекітеді;  

4)
Қор деңгейінде басқару жүзеге асырылатын сатып алу санаттары бойынша пилоттық сатып алу санаттық стратегияларын әзірлейді және оларды іске асыру үшін іс-шараларды жүзеге асырады;

5) Холдингте сатып алу санаттарын басқару жөніндегі жұмыстарды ұйымдастыру регламентіне сәйкес пилоттық сатып алу санаттық стратегияларын әзірлеуге және іске асыруға мониторингті жүзеге асырады; 

6) Холдингке кіретін ұйымдарға сатып алу санаттарын басқару мәселелері бойынша әдіснамалық және сараптамалық қолдау көрсетеді;

7) Холдингке кіретін ұйымдардың пилоттық сатып алу санаттық стратегияларын әзірлеуге ішінара қатысады;

8) пилоттық сатып алу санаттық стратегияларын әзірлеу кезеңінде Қағидалардың 138-тармағының 10) тармақшасында көзделген бір көзден сатып алу әдісін таңдау негізділігі бөлігінде ұсынымдар береді;

9) Қор айқындаған өзге де функциялар.

